СТЕНОГРАФСКИ БЕЛЕШКИ
од Второто продолжение на 80-тата  седница  на Собранието на Република Македонија, одржана на 18 декември 2013 година
Седницата се одржа во Собранието на Република Македонија, сала 1, со почеток во 11,11 часот. 
Седницата ја отвори и на неа претседаваше господин Трајко Вељаноски, претседател на Собранието на Република Македонија. 
Трајко Вељаноски:  Дами и господа пратеници, 
Продолжуваме со работа по Осумдесеттата седница на Собранието на Република Македонија. 
Пратениците Павле Саздов, Ристо Манчев, Косана Николиќ Мазнева, Цена Матевска Дуза, Благородна Дулич, Тито Петковски, Фијат Цаноски, Ленче Николовска, Маринела Маричиќ Тушева, Игор Ивановски, Али Ахмети, Рафет Муминивиќ, Џевад Адеми, Ермира Мехмети, Мендух Тачи ме известија дека се спречени да присуствуваат на седницата.
Прва точка - Дополнет предлог на буџетот на Република Македонија за 2014 година - второ читање
Продолжуваме со општиот претрес по Дополнетиот предлог на буџетот на Република Македонија за 2014 година - второ читање.

Има збор господинот Сугаревски Горан, повелете.

Горан Сугаревски: Благодарам.

Почитувани граѓани, господине заменик министер, колеги пратеници, жално е што ако се води Република Македонија како демократска држава да после оној фамозен 24 декември ланската година да и оваа година, каде што барем по сите параметри во демократски држави во Европа и во светот, каде што буџетот треба да биде едно одсликување на она што значи транспарентност, она што значи демократски развој на една држава, да повторно се соочиме со ситуација да носењето на тој катастрофален Деловник од страна на парламентарното мнозинство во февруари месец, кога опозицијата не беше во Собранието на Република Македонија, да имаме прилика да видиме низ амандманската расправа која што се  одвиваше во Комисијата за финансирање и буџет, да скоро 2/3 од амандманите кои што ги поднесе опозицијата, не бидат дебатирани, не бидат дискутирани, не бидат разгледувани, од ова Собрание. 
Често пати и министерот Ставревски и колегите пратеници прашуваат, зборуваат, дискутираат во смисла на тоа кои се алтернативните политики на СДСМ во однос на она што Владата на Република Македонија го дава, она што ќе значи како една сериозна опозициона партија би ги дала тие алтернативни политики. И освен во делот на амандманите кои што се однесуваа од Министерството за транспорт и врски за жал ниту опозицијата, ниту граѓаните на Република Македонија, имаа можност, да видат кои се алтернативните политики на СДСМ во однос и на социјалата и на здравството и на образованието и на земјоделието и на она се што нормално не беше како амандмани кои што ги имаше опозицијата поднесено, во ова Собрание да бидат разгледувани. И за тоа мислиме дека повторно, најмногу на штета на граѓаните на Република Македонија кои се оштетени со тоа кои што немаа можност во тие 10 дена кои то ги имавте предвидено со Деловникот да бидат разгледани. Очигледно беше дека ниту СДСМ ниту опозицијата имаат намера да блокираат некаков буџет, напротив со една конструктивна, со една сериозна дебата, за жал повторно не успеавме да наметнеме дел од ставовите и ако вчера низ дебатата од страна на една колешка од Битола беше кажано дека буџетот требало да се распределува согласно резултатите од изборите. Согласно резултатите од изборите СДСМ и опозицијата имаа 370 илјади гласа, ВМРО со коалицијата 440 илјади гласа. И никако, не може со петте амандмани кои што беа прифатени од страна на Владата и веројатно инкорпорирани во буџетот и прифатени од страна на парламентарното мнозинство за жал пет амандмани, кои што некаде беа во просек по 10-тина илјади евра, да биде тоа реалното, тоа значи 370 илјади гласа. Што значи, дека она што цело време што парламентарното мнозинство го дебатира, а тоа е дека ние победивме и ќе правиме што сакаме и во овој буџет кога ќе го погледнете ќе видите дека тоа се случува. Во изминативе два дена, најчесто низ реплики се изнаслушавме колку добро ќе се живее во 2014 година и нормално е човек да се запраша. Каде тоа граѓаните на Република Македонија живеат. Дали овие наши граѓани живеат во Швајцарија или во Шведска, бидејќи она што вие го зборувате мислам дека треба многу голем дел или најголем дел од државите во Европската унија да ни позавидат и да дојдат да живеат во Република Македонија. Меѓутоа, реалноста е сосема поинаква и кога ќе го погледнеме буџетот за 2014 година, повторно ќе бидеме единствени при нешта, а тоа е Владата на Република Македонија ќе продолжи масовно да се задолжува, веројатно како што беше и најавата направена на домашниот пазар, повторно и за жал на граѓаните на Република Македонија ќе имаме прекршочни казни и глоби, како што предвидуваат, јас не можам да најдам држава каде што до таа мера можат да се предвидуваат казните и глобите, кои што се на штета на граѓаните на Република Македонија, бидејќи најчесто кога одиме на терен слушаме дека најчесто извршителите чукаат на вратата на граѓаните. И трето, нешто кое што ќе се случи и тоа буџетот на Република Македонија, го кажува а тоа е дека повторно оваа власт ќе троши непродуктивно пари. Меѓутоа, реалноста како што кажавме е сосема поинаква, реалноста е дека како и во 2012 година, 2013 година и сите години наназад целата прикаска на буџетот е иста како што и последниве 6-7 години. Во сите овие изминати години, пратениците на СДСМ во секоја можна дебата, дали станува збор за буџет, дали станува збор за ребаланс на буџет, дали станува збор за пратенички прашања, значи, постојано поставуваме едни исти и најпрости прашања, колку оваа власт троши за реклами и промоции, нема премиерот, министри, дебата, нема кој не е прашан. И мислам дека не е можно да не добиеме никаков одговор. Колку реално чини проектот Скопје 2014. Колку тоа се трошат средства за ролт-шоа што мора некој да знае и да одговори. Не е можно да никој не сака. Дали сре срамат и премиерот и министерот да одговорат на едни вакви прашања многу нормални кои што граѓаните треба да на оваа држава да ги знаат. И за тоа многу апсурдно и смешно делува кога советничката група на ВМРО ДПМНЕ од општина Центар го обвинува градоначалникот Жерновски дека трошел пари за реклами. Луѓе, да не е смешно, ќе биде трагично. Буџет кој што е истрошен од неговиот претходник, сега трошел пари за ова. Ако ги погледнеме медиумите во Република Македонија ќе видиме бомбардирани се граѓаните од тоа колку убаво се живее во Република Македонија, ама тоа е на реклами. Кога ќе излеземе од ова Собрание, реалноста е сосема поинаква, стравот на сиромаштија, стравот на беда. Е, така живеат граѓаните во Република Македонија. Реалноста во Република Македонија е дека над 400 илјади граѓани претежно млади во изминатите години ја напуштија Република Македонија. Во моментов најголем дел на луѓе се во процедура на ведење на бугарски пасоши, со кои што планираат да ја напуштат Република Македонија. Тоа е она што треба најмногу да ги загрижува. Јас, низ оваа дебата, бидејќи и министерот Ставревски не повика пратениците од опозицијата да спориме со тези кои што нормално ги даде во своето експозе, ќе се осврнам на две тези кои што можеби се и најважни. А, тоа е, борбата со невработеноста и носењето на странски инвестиции во Република Македонија. И нормално е бидејќи во неколку наврати и министерот Ставревски и пратениците на ВМРО ДПМНЕ потенцираат дека во изминатите години повеќе од 10% е намалена невработеноста во Република Македонија. И нормално е човек да се праша, каде тоа се намалени, во кои фабрики во Република Македонија толку многу отворени за да граѓаните на Република Македонија одат на работа, за да се намали оној страв на невработеност која што реално ја има надвор од ова Собрание. Дали станува збор за толку многу удомување на партиска војска која што треба да испорача резултати на избори или станува збор за многу други параметри и факти. Не може да се  избгега од фактот дека оваа власт е виновна за напуштањето за над 400 илјади луѓе, бидејќи 8 години е на власт и со никакви мерки кои што евентуално во Реплики би ги слушал вие тоа не можете да го спасите. Тоа се лажни мерки, затоа што на некој за самовработување ако му дадете 3000 евра, УЈП и не знам кои други се инспекции одат 3.500 евра го казнуваат и тие имаат пари веднаш поврат назад. Тоа не е помагање. И за тоа голем дел на таквите лица не сакаат да конкурираат. Дајде, да видиме ајде колку вештачки се избришани луѓе од Агенцијата за вработување. Измисливте поделба на активни и пасивни баратели на работа. На активните, замислете му барате финансиски план. А, бе луѓе каков финансиски план, тие не можат денот да го преживеат. Ако имале пари за финансиски план, тие ќе направиле фирми. Со тие фирми би се мачеле, нема да ја молат оваа власт да ги вработи, а не само да се фалите. Како дополнително привидно ја намалувате вработеноста. Се фалите секој ден на телевизија дека над 90 и кусур%, луѓе се запишале по факултетите, па не треба да има друга квалификувана работна сила, вие само привидно го одлагате проблемот. Проблемот ќе дојде кога тогаш, затоа што и тие што се запишани изминатите години во сите села каде што отворивте низ Република Македонија факултети ќе стаса испораката, ама таа ќе биде грижа за сите, нема да биде само за ВМРО ДПМНЕ. 
Еве за пример ќе ја земам Прилеп, Прилеп е еден од најголемите градови во Република Македонија кој што има над 40% невработеност. Јас постојано се прашувам, ако имало 27 илјади граѓани невработени, сега има 20. Каде тоа овие 7 илјади луѓе се вработија. Каде. Значи во кои фирми. Господинот мој сограѓанин Веле Самак, упорно 6- години го прашувам овде, еве повторно имам поставено прашање до него, зошто ниту една фабрика не се отвара во Прилеп. Одговор нема и во писмена фирма и низ дебати и со неидење негово овде на работа во Собранието. Кој тоа треба да ми одговори. И за тоа мислам дека бегањето, ова е класично бегање со неодговарање на неработи, бидејќи тоа му е работа и на министерот и на Владата, да доашаат тука и да одговараат на пратениците. 
Што е најсмешно и кој е најголемиот циркус последно што го направи Владата околу делот на вработувањето. Значи лотариски примивте 1600 вработувања во македонски шуми и која е катастрофата. Ако проекцијата на Владата, наредната година дека овие 1600 луѓе треба да им се помогне и да работат во администрација, на кого тоа му текна 500 луѓе да бара од општинините да ги примиле на работа. Ај кого тоа да ги примаат општините на работа. Па вие овде ни држите лекции и предавања дека локалната самоуправа е независна. Имаше локални избори, се бираа градоначалници, ама кој е проблемот. И тука одмна ние нормално успеавме да го одговориме клучното прашање. Знаете зошто го направивте и побаравте 500. За да ги девалвирате градоначалниците на СДСМ кои што се на власт од локалната самоуправа и за тоа вие од градоначалникот Горан Дамјановски во Куманово баравте 100 и кусур луѓе да удомил. За да правите револт, еве градоначалникот на Куманово не сака вас да ве прими. Државата распише оглас, како да ги прими градоначалникот на Куманово. Во  проекцијата на буџетот вие ние тврдевте тука дека 1600 луѓе треба да примите на работа и дека има буџетски средства. И сега вие ни збворувате овде да ги примиле 500 луѓе општините. Имаат посебни буџети тие. Како тоа да ги примат 500 луѓе општините, и тоа најголем дел барате од општините каде што СДСМ е на власт. Трагедија. Меѓутоа, тоа е тоа. 
Дополнително, во делот на отворањето на работни места. Дополнително, значи го поставив и на почетокот прашањето. Колку оваа држава ја чини одењето по ролт шоа на сите министри во оваа Влада. Нема одговор. Дополнително, што се случи исо оние 25, 26, економски промотори по светот кои што ви тврдам одат само делат визит карти по фирмите низ светот, и ништо друго не прават, само еден од нив од 2 до 3 илјади евра ја чини оваа држава, месечно еден од нив. Колку стотици илјади, милиони реклами се потрошија по светот. И замислете, нашите одат по светот, претставници велат знаете многу има ефтина сила која што зема по 7-8 илјади денари во Република Македонија. На тој ли начин ние ќе придобиваме странски инвсетиции. И ќе ги девалвираме домашните компании кои што селектвино онеправдени се околу странските и тие што сте ги донеле. За тоа мислам дека несфатливо е да вие браните тези ние отворимвме многу работни места. Не немате. Зошто го зборувам ова. Погледнете ги резултатите од 2012 година, тие се поразителни. Србија 341 милион евра странски инвестиции, 284 милиони евра има Косово, 232 милиони евра има Албанија, последни во регионот. Како тоа го лажете народот, му зборувате дека сме биле 3 или 4 во Европа по убав живот, каде тоа. Кој го доживува тоа, кој го осеќа тоа, осим некоја мала групичка. Во оваа држава има сиромашни  луѓе и тоа над 80%. За тоа образложенијата кои што ни се даваат тука се навистина смешни и трагични. И не знам дали постои човек кој што верува, дека ова во оваа држава е 3 или 4, подобро е од Швајцарија и од Шведска, овдека ни се читаа некакви економски параметри вчера. Па што не дојдат тие да живеат овде на граница на Табановце гледам се тепаат кој да дојде побрзо. Бегаат младите, 400 илјади граѓани од оваа држава си заминаа, уште колку треба. Ќе ја намалите невработеноста, верувам, ќе се иселат сите, само овие што се вработени и кои што треба да испорачаат резултати за ВМРО ДПМНЕ тие ќе останат. Нула невработеност може да има така. Тоа е смешно, тоа е трагикомично. 

Сакам да се осврнам, бидејќи ми остана уште малку време, на она што на почетокот го кажав, а тоа е, ние како опозиција бевме оневозможени, да ни бидат разгледувани амандманите. И ќе земам само еден еклатантен пример кој што со години можеби на дел од граѓаните им се смачи да слушаат, можеби дел исто така и на пратениците. Значи, од 2008 година, мислам дека овој е 6 буџет и уште 6 ребалански, дополнително измислени деловнички прескокнувања со прераспределба на некакви средства, барам средства за патот Прилеп Градско, Прилеп-Велес, за кои што не знам можеби некој мисли дека со тиа 4-5 километри, кои што биле направени на СДСМ или 6-7 километри во времето на ВМРО ДПМНЕ е решена работата. Апсолутно не е решена, патниот правец е во катастрофална состојба. И за тоа мислам дека ако го гледаме од два а спекти, прво од безбедносниот, овде има еден куп сведоци кои што можат да потврдат дека во изминатите години, јас и до министерката за внатрешни работи имав поднесено пратенички прашсања во смисла на тоа колку сообраќајни незгоди со изгубени човечки животи се имааат случено. И ако ги гледаме тие факти, тие се страотно поразителни. Голем број на луѓе, недолжни граѓани ги имаат изгубено своите животи таму. Ајде ако сакате да го гледаме и економскиот аспект. Во пелагонискиот регион живеат над 300 илјади жители. Која е нивната поврзаност и од безбедносен и од економски и стопански како сакате со главниот град на Република Македонија. Која? Треба да се мачат за да дојдат во Скопје и ако се помалку и помалку заради сиромаштија идат граѓани тука. И за тоа мене ме чуди фактот кога луѓе кои што се претставници на пелагонискиот регион, гласаат за панорамски тркала, за лавови и за коњи и за се друго, а не гласаат за она што им е основно право на граѓаните, ние сме претставници од тие изборни единици, од 4-та, 5-та изборна единица. Луѓе кои што треба да се борат овде, независно како Владата мисли. И никаде во светот не значи дека ако се брани од страна на парламентарното мнозинство Владата, дека тоа не значи дека  треба да се поднесуваат амандмани. Дајте луѓе, овој патен правец мора да се направи. Јас поддржувам и патен правец да се направи и Охрид Кичево и Скопје Штип секаде, меѓутоа, ова е страшна работа. Наредниве денови ќе имаме прилика да видиме што ќе се случува кога снегот ќе падне. Катастрофална состојба. И ние се молиме и добивам одговорт со тоа мисли некој дека ме лаже. Секоја година во програмата на Агенцијата е, работеле физибилити студија, ова е направено, она, сега еве ќе се барале од Лондон пари и не знам од каде. Дајте да се реши проблемот, затоа што оние граѓани, оние даночни обврзници, на Република Македонија не живеат само во Скопје, живат и во други градови низ Република Македонија и заслужуваат да се решат нивните основни и егзистенцијални прашања. Јас не знам колку пати уште треба, што треба да помине и овој буџет. Така?  Да ќе помине. Наредниот треба истото, значи ќе се случува, дури не излезе некој заменик министер и да каже да, нас ни е во план наредната година, ама да стоите на  зборот. Затоа што ова истово го слушам од 2008 година наваму. 
На крај би сакал да кажам уште неколку работи, како што ви кажам многу е кратко времето околу земјоделците. Се изнаслушав деновиве колку убаво живеат земјоделците, како и вие и ние одиме по терен ич воопшто ситуацијата не е розова како што некој овде се обидува да ја претстави. И ќе го зборуваме следново. 

Значи, за да немаме овде разноразни калкулации и дилеми и јас и СДСМ поддржуваме давање на субвенции целосно, со фул капацитет, меѓутоа и вие добро знаете, што ги мачи најмногу земјоделците. Еве посебно ќе земам нашиот крај тутунарите. Ако нема добар откуп, ако помине лошо откупот и каде што државата мора да се грижи за тоа, не да ја фрлате топката на отклупните компании, државата има и затоа земјоделски инспекторати, да одат и да контролираат, не може нешто кое што реално вреди да се оценува како посебна категорија, бидејќи согласно Законот за тутун класите се многу различни во цената. Не може нешто што вреди 180 денари да се цени на 90 на 100 денари, при тоа да барате да се покрива субвенцијата. Е, за тоа, ако има лош откуп, тогаш субвенцијата е тотално социјална мерка и никако поинаква, што вие дел од пратениците тоа и го признавте вчера. Поддржуваме, меѓутоа и вие сте свесни дека во моментов не чини работата таму, ниту во Долненскиот ниту во Кривогаштанскиот ниту во Прилепскиот регион. Не мислејќи при тоа, ако министерот Димовски појде со директорот на Земјоделскиот инспекторат и при тоа се слика таму и како на некои партиски војник на ВМРО ДПМНЕ му поминал 200,00 денари тутунот, на тоа не мислам. Мислам на она што значи реално решавање на проблемите, на нивните проблеми затоа што не е проблемот два дена да им дадете субвенција пред избори за да гласаат. Тие во моментот се мачат, се мачат како грешни ѓаволи. За жал, ние како пратеници на опозицијата и овој пат ќе мораме за жал, да ја информираме македонската јавност дека граѓаните нема што да очекуваат со овој Буџет и за 2014 година, затоа што овој Буџет е лошо проектиран и катастрофален и немојте уште еднаш да ги лажете граѓаните на Република Македонија дека живеат во Шведска, Швајцарија или Германија, не тие живеат во Република Македонија за жал и како ќе одминуваат годините се повеќе и повеќе ќе се иселуваат од оваа држава. Благодарам. 
Трајко Вељаноски: Благодарам.

Госпоѓица Лашкоска Ане има реплика, повелете. 

Ане Лашкоска: Ви благодарам претседателе.

Почитуван колега, кога го почнавте вашиот говор со зборовите, жално е и со 24 декември. Жално е почитуван колега што немате доблест да признаете дека се она што го правевте пред 24 декември 2012 година и по 24 декември кога идевте пред нашите домови и постојано повторувавте дека оваа држава во 2013 година ќе колабира и дека ќе ја најде грчкото сценарио, дека нема ништо да се реагира од проектите кои што се предвидени е една голема ваша лага и една голема ваша грешка. Немате доблест да признаете дека сите проекти, кои што беа, еве за нашиот град Прилеп, предвидени за 2013 година, за кој што и вие како пратеник имате поднесено амандмани и уште тогаш на комисиска расправа ви кажав дека ќе се реализираат, тие веќе се реализираат. Започнаа да се градат 78 социјални станови, формирано е јавно претпријатие за превоз, набавени се и автобуси за градски превоз, сигурно следите по медиумите дека опремата за селекција на отпад е набавена и дека се отвори градинка во Тополчани и уште многу, многу други проекти кои што не би сакала да одземам време да ги набројувам. Буџетот во наредната година е развоен буџет. Владата повторно ќе троши за непродуктивни трошоци онака како што трошеше во изминатите три и повеќе години. 

Сакам да ве прашам, дали непродуктивен трошок е регионалниот пат кој што го реконструиравме Прилеп-Македонски Брод? Дали е непродуктивни трошоци се локалните патишта до село Селце? Да продолжам?

Трајко Вељаноски: Колеги пратеници може да продолжиме со работа. 

Се извинуваме што имаше технички проблеми, продолжуваме онаму каде што застана госпоѓица Ане Лашкоска, повелете.  

Ане Лашкоска: Благодарам претседателе.

Колега Сугарески, дали непродуктивен трошок е патот до манастирот Трескавец или пак непродуктивни трошоци се авто патиштата кои што се изградени во изминатиот период во должина од 38,6 км., магистралните патишта во должина од 45,7 км. во Република Македонија или регионални патишта од 435,9 км во Република Македонија. Велите, лажеме, не колега вие лажете и уште не се научивте дека тоа не поминува кај граѓаните. Затоа што проектите кои што ние ги градиме се видливи. Минатата недела во Прилеп држите прес конференција, ВМРО ДПМНЕ лаже дека ќе се гради пречистителната станица, а цел град е раскопан. На кого да му веруваат граѓаните? Оправдано е зошто ВМРО ДПМНЕ ја добива довербата. На крајот сигурно дека ќе се задржам на проектот кој што го спомнувате, патот Плетвар. Сигурно дека тој горчлив проблем на сите луѓе кои што живееме во Пелагонискиот регион и можам да ви кажам дека сите подеднакво се бориме да се реализира овој проект. Сакам да ве информирам дека студијата, проектот веќе се изработени и очекуваме во оваа година да се започне со изградба на овој патен правец. Ви благодарам.

Трајко Вељаноски: Благодарам.

Господинот Сугарески Горан има контра реплика, повелете. 

Горан Сугарески: Мислам дека дегутантно е да се зборува за 24 декември, поготово власта, затоа што извештајот кој што го има потпишано ВМРО ДПМНЕ укажува на се, а тоа е дека е прекршен Уставот, Законот за Собрание и Деловникот и тука во тој дел мислам дека немам што дополнително да додадам. Да, секогаш ќе гласам кога станува збор за патишта и за патниот правец до манастирот и за Прилеп и Македонски Брод, да, меѓутоа никогаш нема да гласам во ваква ситуација кога државата е во катастрофално лоша состојба, кога сиромаштијата владее, за панорамски тркала, за лавови и за коњи, за колку уште фонтани во Скопје треба парламентарното мнозинство уште да гласа, за колку? Значи, не, не може државата да се задолжува надвор за патиштата, а од Буџетот на Република Македонија да троши средства за овие овде глупости  во 200 метри квадратни што се. Тоа е трагедијата. Ние ги задолжуваме идните генерации со пари за патишта, а парите од буџет се трошат за што? За коњи и за панорамски тркала, 12 милиони евра, па 1/3 од патот Прилеп Градско ќе се направи. Тоа е проблемот. Прилеп Градско е патот пукнат. 

Трајко Вељаноски: Благодарам.

Господинот Стевананџија Димитар има реплика, повелете.

Димитар Стевананџија: Благодарам почитуван претседателе.

Колега Сугарески, вие не лажете. Навистина не лажете, туку сами си се залажувате 20, 30 луѓе во оваа сала дека тоа што си го повторувате, сите истото е точно, а граѓаните знаат што е така, што не е така и каква е вистината. Не треба да се сомневате во исправноста на економските политики на оваа Влада. Тоа го констатирале и многу меѓународни институции, и оваа и минатите години, наспрема вашите црни сценарија за банкрот, колабс со кој што секој декември ги плашите граѓаните на Република Македонија. Само едно изостана оваа година, тезата за грчкото сценарио кое што видовте дека е погубна, дека не пали и на крајот на краиштата стана смешна. По плаштот на таа теза ги браневте и ланските немили сцени, наводно во интерес на државата, но како што врви времето станува дилема во интерес на која држава. 

Овогодинешниот буџет ни дава за право да бидеме сигурни дека и 2014 година ќе биде успешна година на многу полиња во општественото живеење, бидејќи 22,5 милијарди денари се предвидени за капитални инвестиции, тоа се 20% повеќе средства од ланската година,  средства кои што ќе овозможат раст на економијата, од нив 3,4 милијарди долари за патна и железничка инфраструктура. 

Во текот на денешниот ден после 60 години Министерството за транспорт и врски и Македонски железници потпишува договор за набавка на 150 товарни вагони, 6 гарнитури за патнички возови со кои што од наредната година 60% од оваа инфраструктура ќе биде нова и со тоа ќе се опфати можност за 1200 патници да се возат во нови гарнитури. Тоа е она кое што не разликува со вас, проектите и делата. 

Рековте дека сте воделе алтернативни политики, па ние не можеме да ги слушнеме вашите политики, бидејќи кој тим на која страна на Република Македонија да оди ветува различно. Ќе дојдете во Крушево ветувавте 280 милиони евра за субвенции, другиот ден во Кичево 130 милиони евра. Одите во Крушево ветувате дека ќе го развивате туризмот со продолжување на зимскиот распуст до април. На трибина во Кавадарци ќе кажете дека минималната плата ќе биде 450 евра, а жолчно се боревте да не се донесе Закон за минимална плата, па нема алтернатива да ви веруваат граѓаните, затоа ве казнуваат. Тоа го правевте и во Прилеп, 600 акумулации, не знам какви други туристички проекти и на крајот го заживеавте најкатастрофалниот пораст во историјата, 12 000 гласови разлика. Не знам во кого е проблемот, ама тоа е вистината. Би сакал уште нешто да ве потсетам во однос на средствата кои што ќе бидат оваа година од Буџетот издадени, а тоа се 3 милиони евра за изградба  и реконструкција на основни училишта, преку 20 милиони евра за спортски сали и основните училишта и на крајот на краиштата, уште еднаш ќе ве замолам кажете барем еден ваш проект кој што би бил алтернатива на овие наши политики. Благодарам.

Трајко Вељаноски: Благодарам.

Господинот Горан Сугарески има контра реплика, повелете. 

Горан Сугарески: Играте на картата сто пати повторена лага, станува вистина, тоа е. Таа е реалноста ВМРО ДПМНЕ што ја промовира, да излеземе надвор, ова што пратениците на парламентарното мнозинство го зборуваат  овде нема врска со реалноста. Граѓаните треба да знаат дека се фалите 3 милиони евра за железнички сообраќај, зошто се срамите да им кажете дека 12 милиони евра за панорамското тркало ќе бидат одделени. Зошто ако е тоа добра работа има за се, зошто тоа не, како теза не го внесувате во дебатата, кажете и многу за пофалба дека МЕПСО, ЕЛЕМ, ски центри ќе прават, а не тоа што им е намена, да не се кради со увозот на струја. Зошто тоа не го кажувате, тоа кажете и го на македонската јавност да слушне, а не да плаче кога извршители на вратите ќе им тропаат и енормно големи сметки за струја ќе им доаѓаат. Кажете ми дека Прилеп, Градско патот, јас знам ова ми е случено, физибилити студии дека се направени, се и се е ок. Сакам да знам точно, кога ќе почне патот да се гради? Тоа сака прилепската јавност да слушне. Ние не можеме да зборуваме за не знам колку проекти. Ова е најклучниот  проект за Прилеп поврзаноста до главниот град Скопје. 

Трајко Вељаноски: Благодарам.

Господинот Дамески Панче има реплика, повелете. 

Панче Дамески: Благодарам претседателе.

Господине Сугарески, да бев на ваше место немаше да излезам воопшто да се јавам за збор и да зборувам за Буџетот, особено за она се што е направено во изминатиот период од страна на оваа Влада. Зборувате за ваши алтернативни политики и до ден денеска ги немаме слушнато и видено кои се тие ваши алтернативни политики. После 7 години вие само се служите со политиканство и демагогија. За каква сериозна дебата зборувавте на почетокот кога во вашиот 20 минутен говор не споменавте ниту една бројка. Зборуваме за Буџет, зборуваме за средства, за финансиски средства, за евентуални идни инвестиции. 

Господине Сугарески, во овој буџет за 2014 година е се она што е ветено со нашата изборна програма, програма за која добивме доверба од народот за и понатаму да ја водиме оваа држава. Ќе се задржам малку на земјоделието, бидејќи искажавте еден куп невистини и паушални податоци. Земјоделството секој ден од носечките сектори во нашето стопанство е навистина значајно и со должен респект и сериозност пристапивме кон овој сектор. Затоа од 2006 година па наваму, како Влада имаме исплатено 630 милиони евра субвенции за земјоделците, заклучно со планираните средства за 2016 година, субвенциите исплатени на земјоделците ќе поминат над една милијарда евра. За споредба во 2006 година последна година кога имавме ваш премиер беа планирани само 5 милиони евра субвенции за земјоделците. 

Околу тутунот, во ваше време видете која беше просечната откупна цена на тутунот. Во 2002, 2006 година просечната откупна цена на тутунот беше 115,00 денари, а во периодот 2006-2012 година 165,00 денари е просечна откупна цена на тутунот. Кои беа субвенциите кои ги дававте вие на тутунарите за кои роните крокодилски солзи. Субвенциите во ваше време за тутунопроизводите, заклучни и оние од нашиот град Прилеп, изнесуваа 0 денари, а години наназад субвенциите, знаете и сами дека изнесуваат 60,00 денари, односно едно евро за предаден тутун. Која е вашата политика за земјоделието најдобро говори податокот што лидер на вашата земјоделска политика е човек што е член на друга партија, всушност која политика и која политичка програма е подобра ќе кажат граѓаните на следните избори. Благодарам.

Трајко Вељаноски: Благодарам.

Господинот Горан Сугарески има контра реплика, повелете. 

Горан Сугарески: Не бевте вие пратеник, парламентарното мнозинство донесе Деловник со кој што не можат да се слушнат во ова Собрание алтернативните политики, толку за тоа. Ќе кажам бројка една, вие бевте пратеник тогаш, 8 милијарди евра премиерот Груевски во 2008, 2009 година вети инвестиции, сега кажавте вие инвестиции еве бројка, 8 милијарди. Знаете колку има до сега? Нема милијарда нема. Шеста година поминува, 8 милијарди, ова побарајте го низ изборните ветувања на ВМРО ДПМНЕ во 2008-2009 година кога беа локалните избори, се ќе ви стане јасно за кои земјоделски политики зборуваме. Да, убаво е да им се вратите на земјоделците и да им кажете колку убаво живеат. Откупните центри вие сте директен сведок дека ги молите таму, аман не правете проблеми. Вие ги молите таму, одите со министерот Димоски со директорот на Земјоделскиот инспекторат, аман не правете проблеми затоа што лоша е состојбата и вие знаете дека е многу лоша состојбата, многу е лоша состојбата, ајде заедно кога сакате ќе одиме на откупните пунктови, јас сум пратеник и вие сте и други двајца, да одиме не да ги смируваме, да им ја кажеме реалноста, не да ги лажеме, како што ги лажете. 

Трајко Вељаноски: Благодарам.

Има збор госпоѓа Илјази Садије, повелете.

Садије Илјази: Благодарам.

Почитувани колеги, во собраниска постапка го имаме Предлог буџетот а 2014 година, тоа е шести буџет по ред на владината коалиција ВМРО ДПМНЕ и ДУИ, наспроти нашите забелешки, секојдневни забелешки сепак работите се повторуваат. Владата продолжува да ја загрозува иднината на граѓаните и стопанството на државата, позајмувајќи неконтролирано и трошејќи на непотребни проекти. Погрешната економска политика на оваа Влада, отсуството на инвестиции и големата невработеност ја одведоа до влошување на животниот стандард на сите граѓани во Македонија. 

Секоја година оваа Влада ги задолжува следните генерации, актуелните генерации со големи позајмици, секогаш со образложение дека тоа се поволни кредити, а меѓутоа сепак нема поволен кредит, особено дека со тие средства ќе се градат споменици, наместо да се отворат нови работни места. Во последниот извештај на Европската комисија за напредокот на Македонија се спомнува зголемувањето на надворешниот и внатрешниот долг на Македонија. Исто така во овој Извештај се спомнува  и големата невработеност, особено невработеноста на младите и долгорочната невработеност и кога на ова се додава и отсуството на елементарната слобода, за одржувањето на медиумите, контролираното судство и друго, тогаш се работи за навистина темна иднина. За ваквите забелешки позицијата вообичаено не обвинува за фиксирање на јавноста и да ја оквалификува како имање на темно сценарио за земјата. Меѓутоа, да кажам што е за мене страшно. За мене е страшно што кога доаѓам на работа и кога се враќам од работа како од Тетово така и во Скопје, јас никако да видам насмеано лице, ниту едно младо лице или некој старец, како наутро така и навечер, освен лице на некој функционер на ДУИ и ВМРО ДПМНЕ  кои што се задоволни од својот живот. Ова е нашата реалност и ова црно сценарио е производ на неуморната во наводници работа на оваа Влада над 5 години, значи 24 часа, 7 дена во неделата. Оваа Влада со своите неуспешни експерименти  во својата област во економија, во здравството и во образованието не доведе до оваа состојба. Успеавте да го уништите стопанството, образованието и здравството. Оваа Владата во отсуство на потребна програма и во отсуство на јасна за иднината на земјата и користеше и националистички идеи само за да остане колку што е можно подолго на власт. Пропагандата на оваа Владата со празните ветувања и со мегаломанските проекти сака да не убеди дека во оваа држава, под оваа власт живеат многу убаво, значи се е розово. Наспроти големата сиромаштија што се чувствува на секој чекор концептот на оваа Влада да со чести сечења  на ленти и со ефтин маркетинг да даде лажна слика за напредок во оваа земја. Оваа Влада не кажува колку лица се вработени, туку секогаш се фали дека е намален бројот на вработени. Ова го прави бришејќи ги со наредба и декрет над 140 илјади лица од листата за вработување во Агенцијата за вработување. Единствениот работодавач во последните пет години е самата Влада која што ги пополни со партиски војници администрацијата и сите административни згради кои сите седат дома и добиваат плата без работа. Овие забелешки како ДПА сме ги истакнувале секогаш со додавка дека во местата со албанско население во поголемиот број ситуацијата е многу пати полоша. Овие податоци без повторени деновите при разгледување на амандманите и при ребалнсот на буџетот за 2013 година. ДПА за ребалансот на буџетот за 2013 година предложи 57 амандмани со цел преку овие амандмани колку толку да се подобри состојбата и што е уште побитно да се трасира патот на вистинска или правична распределба на буџетските средства. Ние бараме со средствата од буџетот да се уредуваат патиштата, да се обезбеди питка вода, да се реконструираат училиштата, болници и во општините со албанско мнозинско население. Меѓутоа за жал не наидивме на разбирање од страна на парламентарно мнозинство и од властодршците. Неправдата и дискриминацијата продолжува. За чудо ДУИ како партнер во оваа коалиција со голема посветеност помага на дискриминацијата на Албанците. ДПА за ребалансот за 2013 година предложи амандман со кој што се бара средствата за градење на водоводна мрежа во  општина Тетово, како  секогаш амандманот беше одбиен. Тетово наместо да инвестира во водоводната мрежа  таа продолжува да се бори со постојани рестрикции на водата, исто како што го прави тоа и актуелно. Меѓутоа граѓаните се тие кои што страдаат. Амандманот на ДПА за градење на објектот на театарот во Тетово беше исто така отфрлен, амандманот беше оправдан и беше итна потреба за граѓаните на Тетово. Меѓутоа ДУИ го отфрли тој амандман. Амандманот на ДПА за водоводната мрежа во оптштина Теарце беше отфлен, беше отфрлен и амандманот за патната мрежа во општина 

Брвеница. Се отфрлија 57 амандмани на ДПА и сите оправдани и потребни амандмани. Заменик министерот кој е функционер на ДУИ секогаш со морничава леснотија го повторуваше рефренот амандманот не се прифаќа. И ова беше се што тој можеше да каже. Сето ова се случуваше неколку дена пред разгледување на буџетот за 2014 година. Во собраниска сала предложените амандмани беа отфрлувани, меѓутоа во изборната камапања ДУИ секогаш ветуваше се за Албанците. Од тие ветувања не се  оствари ништо. Каде е Коридорот 8, каде е патот на Арбри, каде е патот Тетово-Призрен, каде е гасификација на Западна Македонија, каде е хидросистемот за наводнување на полошко поле. Празни ветувања без покритие. Со овој начин на работа и со потчинета положба на ДУИ и ниту сто години не се доволни за да се остварат овие ветувања. До сега не видовме сериозна тенденција за реализација на овие ветувања. Години по ред распределените минорни средства од буџетот за министерствата ракодовени  од функционерите на ДУИ и инвестирањата во проектите каде што живеат Албанците не можат да се реализираат. Се прави алокација на тие средства во министерствата кои се раководени од кадри од ВМРО ДПМНЕ. Како пример е Секретаријатот за европски прашања, Секретаријатот за спроведување на Охридскиот рамковен договор, Програмата К5 за правична и соодветна застапеност, Министерството за екологија и други. Исто така редовно се намалуваат средствата за ДУТ секоја година и тие малку средства за градење на театарот и библиотеката во Тетово речиси не се искористуваат. Цел ден можеме да набројуваме вака и вие од ДУИ без да се вцрвенувате ќе  го повторите она славното, ќе биде. Имате авторско право за оваа фраза. Ние се понадевавме дека во буџетот за 2014 година ќе се подобрат работите, меѓутоа напразно старата песна продолжува, повторно имаме буџет изготвен есклузивно за потребите на еден етникум, а тоа е македонскиот. Овој предложен буџет и уште една нова година со неалбански и антиалбански проекти, со крајна дискриминација во сите области како во културата, во образованието, во науката, здравството, земјоделието, инфраструктурата и друго. Ние пратениците од ДПА се обидовме да ја направиме поправична дестинацијата и распределбата на буџетските средства за 2014 година, меѓутоа повторно не наидовме на разбирање и подршка од пратениците од позицијата како ВМРО ДПМНЕ, така и од ДУИ. Во вистинските демократии Владата односно држават треба да биде на услуга на сите граѓани без разлика. Меѓутоа за жал, државата на Република Македонија не дека не ги исполнува овие критериуми за еднакви граѓани, туку напротив станува заложник на националистичките сништа. Во ситуација на вистински соживот за албанската култура на пример, ќе требаше да се издвојат една третина од испланираните средства, меѓутоа оваа Влада искажува потценувачки  ставови кон албанските културни установи. Сега веќе буџетот на управите или дирекциите се резервирани екслузивно само за македонската култура.

Во Предлог буџетот за 2014 година има дискриминирачки дестинации на средствата и во образованието. Во една инфраструктур имаме повторно запоставување на местата каде што живеат Албанците, како некој да наредува не се занимавајте со албанските населени места. Оставете или запоставете ја Западна  Македонија. меѓутоа ДУИ постојано молчи. Оваа партија на власт која што треба да ги застапува Албанците стенува исто така соучесник во уништување на можностите за подобрување на нивната состојба. ДУИ доаѓа на власт согласно Албанците, меѓутоа при вршење на власта го попречува развојот на Албанците. Вие како партија во владината коалиција дозволувате дискриминација на Албанците. Во едно демократско општество Владата како носител на извршната власт треба да се раководи од  интересите на сите граѓани без оглед на нивната вера, раса или пак етникум. Инаку не може  дека поседува вистински легитимитет. Благодарам.

Трајко Вељаноски: Благодарам.

Господинот Јани Макрадули има реплика, повелете.

Јани Макрадули: Јас сметам дека овој буџет и тука ќе реплицирам, не е само за Македонците или на штета на Албанците, овој буџет е на штета на сите граѓани во Република Македонија, освен за еден близок дел околу Владата ии фамилијата на Владата. Така на пример, еве ќе дадам два примери, можеби три иако денеска  по шамарот од Европа што го доби македонската Влада, или Владата на Република Македонија се извинувам, не  знам дали денеска треба да зборуваме за ова или за перспективата на Република Македонија, но тоа е друга тема. 

Имено, дека немаат концепт во Владата ќе го повторам со три примери. Прво, министерот за животна средина излегува со пакет на мерки во кој што една мерка дека ЈП Македонски шуми да набави камионо кој што ќе место големи дрва во центарот на градот. Значи како исекоа 3000 дрва тие ќе набавуваат, го потенцирам зборот набавуваат  бидејќи тука е криминалот за садење на параснати дрва во центарот на градот. 

Втора работа дека работат против сите Македонци на пример Министерството за економија. Проект што чини по тврдење на премиерот 3,5 милиони евра тој сега засега чини 5,5 милиони евра, Македонско село. И, 

Трето, вчера го слушам министерот за транспорт и врски Миле Јанакиески кој што тврди во соопштение дека до сега потрошиле 185 илјади евра за зградата, а само по буџетот и по набавките што ги има направено 5 милиони и 81 илјади евра. Значи или им должите 4 милиони на фирмите, Министерството за транспорт и врски или украл 4 милиони евра. Значи најдобар доказ за расипништвото на оваа Влада против сите граѓани на Република Македонија, не против некој етникум, криминалците на Владата на ВМРО ДПМНЕ и ДУИ, еве го доказот. Самото Министерството за транспорт и врски вика јас сум платил 180 илјади евра, а по набавките што го прави во Бирото за јавни набавки и по буџетот на Република Македонија по завршни сметки има 5 милиони евра. Миле каде се тие 4 милиони евра, каде си ги украл, колку си дал на Груевски  од тие пари.

Трајко Вељаноски: Благодарам.

Господинот Ибраимовски Самка има реплика, повелете.

Самка Ибраимовски: Почитувана колешке Садије повеќе пати го повторивте она невработеноста, па јас во тој дел ќе  реплицирам и ќе кажам дека ако некој денес се фали со податоците за  намалување на вработеноста, јас Самка Ибраимовски  тврдам дека тука станува збор за две работи. Прво самиот тој што така зборува не знае за што зборува, не ја исклучувам таа можност бидејќи има такви меѓу нас што повеќе пати тоа го кажуваат. 

Второ, тој што така зборува игра на карта на потценување на граѓаните, ги потценува нивните познавања од економијата и нивната способност да ги препознаат вистинските постигнувања. Еве зошто сметам дека нема здрава економска логика, податок на Република Македонија, успеала да ја намали невработеноста од 38% на 28% за цели индексни 10 поени. Прво, ако се намалува невработеноста тоа значи дека се зголемува бројот на вработени. Ако се зголемува бројот на вработените зошто нема пари во фондовите. ПИОМ, Фондот за здравствено осигурување и Агенцијата за вработување од буџетот земаат пари и префрлуваат за да може да се покријат овие дефицити. Второ, погледнете ги приходите од персоналниот данок. ако имате зголемување на вработеноста ќе имате и зголемен приход од персоналниот данок на доход. Тоа го нема, значи некој некого лаже овде.

Трето, според податоците на Народната банка на Република Македонија и деловните банки тоа го потврдуваат, масата на одобрени кредити се намалува. Нема кој да понуди проекти и да бараат кредити. Нема нови инвестиции, како кога се зголемува бројот на вработеноста, се прашува. Не може да се зголеми вработеноста. 

Четврто, секој економист ќе запрашам, зошто не растат останатите економски индикатори. Зошто остваруваме помал бруто домашен производ, подобри резултати во извозот немаме, а остваруваме дефицит до дефицит. Пред тоа рековте вработеноста на останатите параметри, тоа не го следат, значи се случува она најнепосакуваното во економијата, опаѓа продуктивноста на трудот, македонските производи стануваат се помалку конкурентни на пазарот и на странскиот пазар и немаме извоз. Не знам кога почнала статистика да ја води невработеноста, но знам кога ваквата статистика ќе престане ќе се случат многу лоши работи, а најлошата е дека ова власт ќе си замине бидејќи со лажење ништо бива. Лагата е најголемиот грев што се прави спрема сопствениот народ. 

Трајко Вељаноски: Благодарам.

Господинот Исмаили Реџаил има реплика, повелете.

Реџаил Исмаили: Благодарам претседателе, почитувани колеги пратеници, почитувани заменик министер, 

Почитувана колешке, Предлог буџетот за 2014 година ја отсликува владината програма и вашите аргументи дека не се прифатени предложените амадмани од ДПА, ние не видовме за сходно дека треба да ги подржиме тие амандмани затоа што сите проекти кои сте ги предложиле со амадмани се дел од владината програма. И ова нашата причина зошто ние не ги прифативме амандманите, затоа што сите проекти кои сте ги предложиле се дел од владината програма и дел на Предлог на буџетот за 2014 година. Во однос на капиталните инвестиции во пределите во кои живеат Албанците госпоѓа Садије сакам да ве потсетам дека во Предлог буџетот за 2014 година го спомнавте Тетово и театарот и библиотеката  предвидени се 70 милиони денари. Моите информации говорат дека е комплетирана документацијата и набрзо ќе отпочне изградбата на театарот и библиотеката.

Исто така во однос  на инвестиции во тетовско рековте дека средства за ДУТ Тетово се намалени. Во Предлог буџетот за 2014 година за Државниот универзитет во Тетово се предвидени 635 милиони денари од кои 70 милиони се капитални инвестиции. Исто така за водовод во Тетово предвидени се 40 милиони денари. индустриската зона која ја спомнавме претходно со Предлог буџетот се  зголемуваат од од 25 на 50 милиони денари. сите овие инвестиции, значи уште еднаш ќе повторам, сите ваши предложени амандмани се дел од владината програма, дел на Предлог буџетот за 2014 година и немаше потреба, односно ние оценивме дека нема потреба да подржиме такви амандмани затоа што се дел од овој буџет и како дел од буџетот тие проекти ќе се остварат. 

Трајко Вељаноски: Благодарам.

Госпоѓа Садије Илјази има контра реплика, повелете.

Садије Илјази: Господине Реџаил рековте  дека не сте можеле да ги прифатите амандманите на ДПА, не можете затоа што вие сте на власт, меѓутоа немате власт во оваа власт и затоа  не можете да ги прифатите. Никој не ве прашува. Еве на пример арачиновскиот канал, моќтта на ДУИ почнува и завршува со  него. 10 години не сте во состојба да реконструирате еден канал од 500 метри. Меѓутоа на оваа слика е реката во Склупчане, тоа е село со 700 куќи, а немаат вода за пиење, немаат училиште и ништо нема во ова село изградено. Ова е коритото на реката и се гледа каква е состојбата и на самото село. Ова сте вие господине Реџаил. Благодарам.

Трајко Вељаноски: Благодарам.

Госпоѓа Демири Креци Фламуре има реплика, повелете.

Фламуре Демири Креци: Благодарам.

Почитувана колешке, внимателно ја сослушав вашата дискусија и навистина се согласувам со тоа што го кажавте дека проблемите насекаде каде што живеат Албанците како што нагласивте вие можеби се уште полиши затоа што немаме можности во овие 20 минути да кажеме каква е реалната состојба. Но, за жалење е кога колегите кои се дел од власта на овој начин го бранат овој буџет, а навистина овој буџет во принцип не треба да го гласаме никој од нас затоа што проблемите кои ги засегаат Албанците и албанските населени места се повторуваат речиси секоја година иако партијата на власт, посебно албанската партија вели дека амандманите што сме ги предложиле се амандмани кои ги имаат предвидено во владината програма, ако беа предвидени со години овие проекти кои минимално да се оствареа со проблемите со кои се соочуваат Албанцие, верувам дека овој проблем донекаде ќе ги ублажеше проблемите на нашето население. Во однос на проблемот за водоснабдувањето се согласувам Тетово поодамна се соочува со проблемот за вода за пиење. Ова не е овогодишен проблем туку е поодамнешен и во овие години не се изнајде решение за граѓаните од Тетово. Немојте да мислите дека е ова проблем само во Тетово. Слободно можам да кажам насекаде водата за пиење е проблем посебно поинтересна општина Липково каде Куманово зема вода за пиење од Езерото во Липково, а граѓаните кои припаѓаат на тоа подрачје немаат вода за пиење и тие фалења ги слушаме секојдневно. Исто така во однос на задолжувањата би рекла дека посебноста на овој буџетски дефицит е фактот дека преку новото задолжување со 300 милиони евра земјава дефинитивно ќе се впушти во зоната каде што се загрозува стабилноста на јавните финансии и кога способноста на враќањето на долговите се става под голем знак прашалник посебно кога во 3-4 идни години треба да се вратат една милијарда евра главнина и камати. Лесно е да земаш задолжување но тешко е после да се оправдаш и како ќе се вратат истите долгови. Благодарам. 

Трајко Вељаноски: Благодарам. 

Госпоѓа Марку Јулиета има реплика, повелете.

Јулиета Марку: Благодарам. 

Почитувани колеги пратеници, почитуван заменик министер, почитувана колешке госпоѓа Садије се пријавив за реплика бидејќи видов за разумно дека навистина не бевте реална во вашето излагање. Вистина е фактот дека недостасуваат одредени инвестиции, но треба да се има предвид тоа дека за изработката на буџетот за 2014 година треба да се почитуваат одредени приоритети. Ова право го има и опозицијата значи треба конкретно да се елаборира како, колку и каде да се интервенира да се дополнат или скратат средствата. Го имам предвид фактот дека ние навистина не ги подржавме вашите амандмани бидејќи вие сами не сте сериозни во таа насока. Сигурно се сеќавате поднесовте амандман за патот на Арбри во ребалансот на буџетот за 2013 и што направивте. Јас како дел од позицијата се осмелив, го подржав вашиот амандман, расправав, а вие не ми реплициравте, а уште што е поинтересно моментот на гласање на амандман за патот на Арбри пратениците од ДПА кои имаат право на глас на Комисијата за финансирање и буџет ја напуштија седницата, излегоа надвор. Затоа почитувани колеги расправата не остварени во реалност претставуваат деструктивна пропаганда кај населението. Умереноста и правидното судење мора да донесе резултати според  условите и можностите. Во однос на буџетот за 2014 година предвиден е пораст на капитални инвестиции, плати, пензии, социјална помош и субвенциите во земјоделието. Општата вредност на капитални инвестиции се планира да биде 22,5 милијарди денари што е 25% повеќе споредено со минатата година. Треба да се има предвид дека од буџетот се издвојуваат плати за државната администрација, исплати за струја, трансфери, хартии, други трошоци итн. Затоа би ве замолила уште еднаш да не давате погрешни информации. Ви благодарам.

Трајко Вељаноски: Благодарам. 

Госпоѓа Садије Илјази има контра реплика, повелете.

Садије Илјази: Госпоѓо Јулиета, тоа што јас го дискутирав за Предлог буџетот за 2014 година дека е дискриминирачки дека е антиалбански тоа не може никој да го побие. Ете погледнете ги сликите. Знаете ли каде ги трошите парите до буџетот за да ги затворите албанските мајки, за да ги затворите младите Албанци. Тоа го правите вие ништо друго. Зошто на пример од Дебар бега младината. Дебар е празен. Луѓето не заминуваат од добро, заминуваат затоа што им е лошо, да, заминуваат од вас затоа немате право да кажете дека не сум била реална. Тоа што јас го дискутирав беше најреална дискусија. Благодарам.

Трајко Вељаноски: Благодарам.

Следен за збор е господинот Коџабашиев Ѓорѓи, не е тука.

Следен за збор е госпоѓа Мазгалоска Вучетиќ Светлана, повелете.

Светлана Мазгалоска Вучетиќ: Благодарам. 

Колеги пратеници, заменик министер,  почитувани граѓани на Република Македонија.

Имаме предмет на разгледување буџетот за 2014 година на Република Македонија. Морам да бидам искрена и да кажам дека воопшто не сум разочарана од проекцијата на овој буџет ниту пак се изневерени моите очекувања во однос на проекциите на буџетот за 2014 година. Впрочем буџетот е онака проектиран како што и очекував да биде проектиран. Почитувани колеги сакам да ви прочитам еден исечок од весник каде што првиот финансиер вицепремиерот Ставрески вели дека буџетот за 2013 година е развоен и одговара на европската и глобалната економија. Тоа е буџет кој што ќе го задржи економскиот раст, ќе ја врати македонската економија и ќе ги подржи најзагрозените категории во државата. Тоа се изјави кои што министерот Ставрески ги даде во 2012 година за буџетот за оваа тековната 2013 година, меѓутоа почитувани граѓани од тој развоен буџет ништо. Еве за тоа имаме и податок од Меѓународната угледна организација Еуростат која вели дека Македонија по сиромаштија е трета во Европа. Пред нас е само Босна и Херцеговина и Албанија. Толку од развојниот буџет за 2013 година. Почитувани колеги во тој буџет исто така министерот најави дека ќе има 10,4% покачување на капиталните инвестиции, 10% за социјална заштита, 13% за здравство, 6% за земјоделие. Меѓутоа од тие покачувања во делот на капиталните инвестиции не видовме ништо или се невидливи па не можеме да ги видиме, а во делот за социјалата и здравството сме сведоци дека тие отидоа во празните фондови на Фондот за пензиско и инвалидско осигурување и Фондот за здравствено осигурување, а не во развојни компоненти. Меѓутоа ништо не е поразлична проекцијата за овој буџет за 2014 година каде што во најголем дел во своето експозе министерот па и на Комисијата за финансирање и буџет ги имаше следниве компоненти. Најдобри резултати во Европа има Република Македонија во однос на растот на бруто домашниот производ, дека и понатаму ќе продолжат политиките за ниски даноци, дека ќе важат исти услови и за странските и за домашните инвеститори, дека имаме голема најава на странски инвестиции и ред други работи кои што ги наброја сето тоа преточени во параметри и бројки кои што главно само по нешто се разликуваат од претходниот буџет.

Почитувани граѓани, во делот на странските инвестиции за 2012 година значи цела 2012 година странските инвестиции се 104,8 милиони евра. Тоа се според податоци на Народна банка каде што тоа е речиси 69% пад за разлика од 2011 година каде што имаме реевидирани дирекн странски инвестиции од 336,8 милиони евра. Не е ништо подобра ни во 2013 година каде што за половина од оваа година влегле 101, 4 милиони евра. Тоа ако гледаме така е 21,8% повеќе од претходната година. Меѓутоа ако се гледа структурата или порфолиото на странскиот капитал ќе се види дека тоа се заеми од странство што ги повлекле странските инвеститори или тоа е 25% помалку од претходната година и е многу далеку од предвидените странски инвестиции 300 до 400 милиони евра. Неодамна Агенцијата за трговија и развој на Обединетите нации според нивниот најнов извештај имаме податоци дека според анализите за дирекни инвестиции во Југоисточна Европа се покажа дека Македонија со салдо од 132 милиони долари има најмалку инвестиции од сите земји во Европа. Многу сакаме да се споредуваме, меѓутоа не секогаш е добро да се споредуваме бидејќи од земјите во регионот сме со најмалку странски инвестиции. Најдобро котира Хрватска со една милијарда 25 милијарди долари. Босна и Херцеговина со 633 милиони, Црна Гора со 609, Србија со 352 милиони долари, Косово со 290 милиони, значи и со директни странски инвестиции сме најниско.

Почитувани колеги во делот на капиталните инвестиции оваа Влада милува да каже дека најголем дел од капиталните инвестиции во Република Македонија се тоа што го чинат буџетот развоен. Но, според економистите во колку еден буџет нема 25 до 35% за економски развој тогаш буџетот не може да се смета за развоен. Овој буџет е скоро 85% проектиран за социјала, за исплата на плати, пензии и социјални придонеси. Само пред неколку дена разговаравме за социјалните придонеси каде што државата предвидува повторно трансфер од буџетот во Фондот за пензиско и инвалидско осигурување и 6 до 7 пензии ќе бидат исплатени дирекно од Буџетот на Република Македонија. Затоа почитувани граѓани овој буџет не може да биде развоен.

Капитални инвестиции. Во делот на капиталните инвестици интересен е податокот што во 2014 година е 22,4% и се смета дека е повеќе од претходната 2013 година каде што отприлика имаме капитални расходи 18%. Но, почитувани колеги тоа е помалку и од 2012 година кога имаме 27% капитални инвестиции во 2011 година 23,3%, а во 2010 година 22,8 милијарди денари, дури и оваа година имаме намалување на капиталните расходи за 12 милиони денари. Не може буџетот развоен ако не се зголемува вработеноста односно ако не се намалува невработеноста. Околу тоа дека во Македонија се намалува невработеноста се наслушавме многу овие денови. Јас имав прилика да погледнам една анкета која што ја направиле луѓето од страна кои што ги пратат состојбите во Република Македонија. Во оваа анкета многу интересно е направено како Заводот за статистика ја пресметува невработеноста во Република Македонија, како се прави врз база на анкета на работна сила која што се врши врз репрезентативен примерок или поточно како стапките на активност на работоспособност и на невработеност се пренесуваат и проценуваат на вкупното население во земјата во Република Македонија, како тоа се прави кога последниот попис во Република Македонија е направен во 2002 година. Како пресметуваме по процент на вкупното население кога точно не знаеме колку жители живеат во Република Македонија. Меѓутоа исто така се потрудиле да пресметаат дека во Република Македонија има иселено регистрирани 230 илјади граѓани, да не зборуваме за оние 400 до 450 илјади граѓани на Република Македонија кои што се иселиле и постојано се иселуваат. Значи ако ги одземеме од тие два милиони и 61 жител во Република Македонија овие 230 илјади граѓани тогаш ќе добиеме еден милион 831 жител во Република Македонија и врз база на овој начин на пресметување ќе добиеме дека во 2013 година имало во Република Македонија 603.270 илјади вработени. Така врз база на нерелевантни податоци не може да пресметување колкава е невработеноста. Тука паѓа фамата дека невработеноста во Република Македонија е 28,8%, кога немаме попис тогаш не може да сметаме дека невработеноста е точна и фиктивна. Ова е релативна бројка која што власта си ја смета како што и одговара и си ја препишува на наводните позитивни политики. Колку се позитивни политиките во делот на економијата покажува и овој буџет за 2014 година каде што се предвидува инфлацијата да биде 3,3% а растот на бруто платите 4%. Што тоа точно ќе значи почитувани граѓани? Тоа ќе значи дека повеќе ќе растат цените на производите, а помалку ќе растат платите, или поконкретно кажано со истите пари ќе можете да купите помалку производи, а тоа не треба економска аналитика или анализа. Ако направите самите анализа во неколкуте последни месеци од септември наваму со 1000 денари колку можете да испазарите артикли од маркет и сега ќе видите дека тоа е два пати намалено, се намалува куповната моќ, а со овој буџет и со инфлација од 3,3% и раст на платите од  2,4% ќе продолжи да се намалува куповната моќ на граѓаните на Република Македонија. На повеќе дневната амандманска расправа имавме можност да поминат само 291 амандман. Тоа е како резултат на Деловникот кој што мнозинството го изгласа и се ограничи дискусијата на пратениците по амандманите кои што ги поднесуваат. Јас морам да потенцирам дека амандманите не се желби ниту на пратениците, ниту на граѓаните. Амандманите се потреби на граѓаните на Република Македонија. Некој од колегите од парламентарното мнозинство рече ако се прифатат сите амандмани тогаш нема да ни стигне ни овој ни неколку наредни буџети. Меѓутоа ако дебатите на Комисијата за финансирање и буџет се конструктивни и доколку се води сметка за потребите на граѓаните и нормално има одредени приоритети секоја година кои потреби да се решаваат тогаш шест години наназад ако се решаваа така како што требаше ќе се решеа многу голем дел од потребите на граѓаните на Република Македонија и немаше да има толкав број на амандмани. Јас немав прилика во најголемиот дел од амандманите што ги поднесов за населените места од општина Ново Село од каде што јас доаѓам како и на граѓаните од Босилево и Василево да ги елаборирам, затоа би сакала сега во ова моја дискусија да опфатам дел од нив. Со дел од амандманите што јас ги поднесов барам да се изгради градинка во општина Босилево која што е општина со 15 илјади жител како и градинката која што веќе во општина Ново Село и изградена 70-тите години има потреба од реконструкција. Меѓутоа овој амандман никако да стигне на разгледување, а во Буџетот гледам ставка која што се предвидува за изградба, опремување и одржување на објектите за детска заштита. Сумата која што се предвидува според мене не е некоја голема сума, меѓутоа има можност да се опфатат ако има поднесено повеќе амандмани за изградба и реконструкција на детски градинки тогаш имаме можност со средствата кои што се предвидуваат овде во Буџетот за 2014 во делот на Министерството за труд и социјална политика да бидат реализирани дел од овие детски градинки. Градинката во општина Ново Село исто така е сега веќе преземена од страна на локалната самоуправа и колку што гледам се прават некои промени, се реновираат врати и прозорци, меѓутоа како што реков таа е изградена во 70-тите години и има потреба од комплетна реконструкција и затоа еве сметам дека ако локалната самоуправа се нафатила да ги преземе ингеренциите околу детската градинка со помош на Министерството за труд и социјална политика кој што предвидува средства во Буџетот да се реконструира оваа градинка и на тој начин како што еве овде пред малку само во соседната сала во Борис Трајковски се залагаме за баланс помеѓу личниот и професионалниот живот на жените во Република Македонија за нивно економско јакнење да овозможиме и на жените од руралните средини, и од Босилово и од Ново Село да имаат можност да работат економски за зајакнуваат, а во исто време да можат да бидат и мајки и сопруги на овој начин што ќе има кој да се грижи за нивно отсуство, за нивните деца. Во другите амандмани кои што беа поднесени од моја страна се однесуваат на довршување на канализацијата во општина Ново Село како и имам амандман со кој барам заменување на цевководот на село Сушица. Истите амандмани што јас ги поднесов и во текот на 2012 во Буџетот за 2012  и за 2013 и за оваа 2014 година. Потоа имав можност да видам дека истите овие два амандмани за дореализација на канализацијата на општина Ново Село и за реконструција на водоводната мрежа во село Сушица и замена на азбесни цевки е во програмата на актуелниот градоначалник. Бидејќи повеќето од колегите од позицијата кажаа дека сите тие проблеми околу водоводите, канализациите, локалните и регионалните патишта се дел на локалната самоуправа, а не на Буџетот на Република Македонија, исто така и министерот Ставрески кој не е денес тука и заменикот министер истакнаа дека постојат голем број на фодови, на Агенцијата за патишта, фондови за вода и слично каде што градоначалниците можат да аплицираат меѓутоа се покажа дека најголем дел од градоначалниците ниту аплицирале во овие фондови и во овие агенции и не успеале да ги реализираат потребите на граѓаните. А впрочем сите  припаѓаат, во најголем дел од градоначалниците на власта и на ВМРО-ДПМНЕ и на ДУИ, така да кога веќе постојат вакви фондови можеле да се потрудат да аплицираат, да добијат средства и на тој начин да ги решаваат локалните проблеми. Па преку овие фондови може и градоначалникот на општина Ново село овие изборни ветувања кои што се и мои  амандмани впрочем, на тој начин да бидат реализирани. Мене нема да ми претставува никаков проблем во колку Владата одобри средства, меѓутоа тоа не се случи бидејќи не беа прифатени амандманите, ниту пак како градоначалникот актуелен на Ново Село ги реализира овие проекти. За мене ќе биде важно единствено дека ќе бидат реализирани потребите на граѓаните на општината од каде што јас доаѓам. 
Во делот на амандманите што беа поднесени исто така имаше два амандмани кои што се однесуваа на патот кој што јас секојдневно го поминувам од Ново Село за Струмица, а истиот пат оди и кон Република Бугарија, тоа е магистралниот пат М-6 кој што е навистина во лоша состојба и би требало да биде обновен со уште еден слој на асфалт. Има катастрофални дупки кои што треба да се покриваат, меѓутоа не беше одобрен бидејќи како што рече министерот имало одредени средства кои што се предвидуваат. Висината на овие средства кои што беа кажани од страна на министерот се многу малку па тоа ќе биде некое крпење дел по дел, кое што нема да ја постигне правата цел која што треба да се постигне со амандманите кои што се бараа. Меѓутоа сакам една паралела за граѓаните кои што не следат. Бидејќи централната власт имаше можност да префрла пари на општина Центар, а тоа за другите општини не важи, тие сами треба да се снајдат, и само за два моста, мостот на Уметноста и мостот Око. За мостот на Уметноста се потрошени 1.896.000 евра, а за мостот Око скоро 2.000.000 евра. Кога можело за два моста да се потрошат толку пари и тоа во центарот на Скопје, а не се неопходни и приоритетни и не влегуваат во приоритетите на Владата, можело овие средства да се префрлат на општините, како што можело тоа да се направи од Буџетот за 2014 и претходните буџети на општина Центар, на други општини и најголем дел од амандманите на пратениците кои што беа поставени ќе беа реализирани и на тој начин ќе беа задоволени потребите на граѓаните на Република Македонија. 

Трајко Вељаноски : Благодарам. 

Госпоѓа Фламуре Демири Креци има  реплика, повелете.

Фламуре Демири Креци: Благодарам. 

Почитувана колешке, внимателно ја слушав вашата дискусија за Предлог буџетот за 2014 година, сепак јас би се задржала на тоа што рековте дека амандманите немавме прилика да ги образложиме што ги поднесовме до Комисијата за финансирање и буџет за 2014 година и да видат граѓаните со тоа образложение дека ние, нивните избраници се интересираме за проблематиката и можам слободно да кажам дека тоа се амандмани, убедена сум и за момент што вие ги поднесовте, дека тоа се амандмани за основните потреби што ги имаат граѓаните. Би се задржала на тоа што го рековте во однос на општина Босилово за тоа дека има 15 илјади жители, дека барате детска градинка. Јас се согласувам дека секаде е истата проблематика, сепак би ме информирала дека и во Западна Македонија и во два града, ете би ги земала како пример Гостивар и Тетово каде што во Тетово имаат над 100 илјада жители, исто така и Гостивар има над 70 илјада жители, најголема проблематика во овие градови е проблематиката на детските градинки. Не само што албанското население не е во можност за да ги запише своите деца во детските градинки, меѓутоа и бројот кој што веќе е во тие детски градинки, занималните тие се преоптеретени со по 40 деца и тоа не остава простор да тие воспитувачи да ја вршат својата работа така како што и треба за вистинскиот развој на овие деца. Верувајте при еден контакт со една воспитувачка, таа ми рече, само ги чуваме децата да не се удираат еден со  друг, а ништо од програмата не можеме да реализираме. А уште подрастично е и со жалење можам да кажам така дека сите тие биле дискриминирачки особено кон нашето албанско население и фактот што го докажува и овој Буџет дека многу малку се заинтересирани за делот каде што живеат Албанците, а исто така што го нагласив за градинките во градот Тетово каде што над 70% од жителите се Албанци, а околу 20% се Македонци, се случува спротивното, нивното застапување во градинките, македонските деца се опфатени со 70% присуство во градинките, а албанските деца со некаде 19-20%. Гледате проблематиката се одразува насекаде како во образованието така и во инфраструктурата, во градењето и насекаде. Затоа се надевам дека и во иднина ќе се има предвид сите овие работи во Предлог буџетите што допрва ќе се донесуваат да бидат истите малку поблиску до барањето на граѓаните. 

Трајко Вељаноски: Благодарам. 

Госпоѓа Мазгаловска Мучетиќ Светлана има контра реплика, повелете.

Светлана Мазгаловска Мучетиќ: Благодарам. 

Почитувана колешке Фламуре Креци упативте повеќе сегменти од мојата дискусија, меѓутоа јас ќе ви реплицирам во делот само на потребите на граѓаните, беа впрочем и преку амандманите. Точно, без разлика дали се работеше за водоводни системи, канализација, градинки, амбуланти, сето тоа беше или локално или регионални патишта преточено преку амандмани со кои што требаше да се подобри Буџетот за 2014 година за да биде како наменет за потребите на граѓаните. Во делот на детските градинки, значи состојбата на детските градинки, не само во Западна Македонија туку и во Источа Македонија е иста. Онака како што се изградени градинките се изградени како што реков, градинката во Ново Село во 70-тите години не се реновираат, не се опремуваат и не се посветува доволно внимание, а има средства во висина од 813 илјади евра за спомениците на Методија Андонов Ченто. Благодарам. 

Трајко Вељаноски: Благодарам. 

Има збор господинот Ќоку Беким, повелете.

Беким Ќоку: Благодарам. 
Почитувани граѓани, вие ги слушнавте говорите на ДУИ претходно, кои се фалат и се заложија да го оправдаат толку марливо овој Буџет за 2014 година. Што да кажам за ова оправдување. За овие луѓе кои го оправдуваат овој Буџет. Навистина не можам да најдам зборови, вие сами оценете дали имаат право овие лица кои го возвишуваат до небо овој дискриминаторски Буџет за вас Албанците. 

Почитувани граѓани, во суштина посебно го сфаќам кој има големи проблеми, се дегенерира природата како еден од најубавите предели во Македонија и таа ни говори за проекти биле интегрирани во владината програма. Не и толку понижувачка етничката дискриминација во овој Буџет, кој го отсликува Буџетот или тие претходните, во суштина е подло и омаловажувачки фактот што овие претставници на дискриминаторскиот етникум поддржуваат со марливост и на крај ќе го донесат овој Буџет. Се надевам и тоа многу поради хуманизмот и човештвото, поради вербата дека човек не може да се обезличи до ова ниво донесувањето на овој антиалбански Буџет, овие им е наметнато. Сакам да верувам, не сакам да се откажам од човештвото и хуманоста што човештвото може да се скрнави до оваа мерка, а овие ја гледаат оваа дискриминација, тие го бранат и ќе го гласаат овој Буџет. Значи со овој Буџет се докажува уште еднаш дека кој го остварува во суштина проектот Скопје 2014. Да не заборавиме, имаме големи инвестиции, со вртоглави цифри за да се каже како се инвестира во фонтани, во панорамски тркала и како се инвестира во мостови и како се инвестира во разни цар душани. Значи, ако граѓаните треба да знаат кој го остварува цар Душан ќе видиме со донесувањето на Буџетот. Уште еднаш срушувањето на цар Душан не се прави со токмак, туку со копчето кое е пред вас за да не го донесеме овој Буџет. Овој Буџет уште еднаш е шести по ред на оваа коалиција, злогласна за Албанците. Се шест сметки кои им се испорачуваат на Албанците за да платат проекти кои се против нив. Има шест буџети и шест ребаланси, дами и господа, значи 12 пати сте го притиснале копчето за да го изгласате Скопје 2014 и многу други антиалбански проекти. Има 6 буџети на Албанците, на кои има нанеле беда, акултуризација, опскоратизам и за жал и егзодус. Скопје 2014 е безмислен и кич за Македонија во целост. Поапсурдно е поддршката на  партијата која дејуре е на власт. Затоа пратеници на ДУИ вие ја имате можноста како што сте ја имал 6 претходни пати и плус со ребаланс на Буџетот со што до сега Скопје 2014 сте му поклониле од даночните обврзници околу 700 милиони евра. И овој пат имате можност да докажете дека вие не сте дел од проектот Скопје 2014, да ги затвориме злите јазици дека вие сте антиалбанска партија, дека вие подржувате антиалбански проекти со Скопје 2014, вие имате можност уште еднаш по 12-ти пат по ред да не го гласате овој Буџет за 2014. Значи, имате можност и за граѓаните треба да знаат дека вие не ги гласате овие проекти и да ги затвориме овие зли јазици. Во однос на уделот тој се зема, тој не се поклонува. Ова треба да го знаете. Ние немаме работи со Ставрески, со Груевски, туку имаме работа со вас што сте на власт. Вие ќе го земете уделот. Зошто да ви го даде Ставрески кога сте на власт. Вие не се невладина организација. Вие имате извршна власт и како коалициона партија со извршната власт ви припаѓа овој удел да го земете затоа што е наш односно ваш и ни припаѓа. Зошто треба да чекаме и ова да го бараме од Ставрески. Тој нема зошто да ни го даде  тој наш удел. Вие треба со вашите гласови, со Бадентер, со учеството во Владата ги имате сите механизми кои ви ги дава државата да го земете вашиот удел кој ви припаѓа. Од друга страна сите државни субјекти, значи недостатокот кој ви е ваш, сите државни субјекти кои одлучуваат директно во финансиите, економијата се во полна контрола на олигарсите на ВМРО-ДПМНЕ. Вие сте целосно исклучени, но и ние како граѓани. Албанците освен министерот за економија кој ја игра улогата на еден претседател на НВО кој нема никакво влијание, вие целосно сте исклучени од овие државни одлучувачки субјекти. Албанците немаат влијание во финансиите, банкарскиот сектор, царините, Управата за јавни приходи, инспекторатите за финансии, телекомуникациите, радиодифузијата, енергетика, воздушна пловидба, хартии од вредност, пензии и значи немате влијание никаде. Таму каде што се парите немате влијание. Вие имавте договор со ВМРО-ДПМНЕ, ништо од субјектите што менаџираат со парите ги немате во свои раце. Видете, што имате наспроти Ставрески, што може ова момче со толку малку искуство и толку млад да се соочи со политиките на Ставрески. Ве молам, еден од фактите кој докажува автохтони на Албанците во овие подрачја е токму тоа дека од древнини се сместени во локалите каде што има водени ресурси. Но што се случува, имено во овие територии каде над земјата и под земјата има изобилства на вода, тие страдаат и немаат вода за пиење. Само за овој буџет ДПА како пратеничка група поднесовме 23 амандмани за вода. Вие рековте не ни беше сериозни. И ако не бевме сериозни гласајте за амандманите кои им носат вода на жителите Албанци. Вие рековте ние не бевме сериозни да им дадеме вода, а вие бевте сериозни за Цар Душан, за фонтани, за панорамско тркало и мостот кој чини 8 милиони евра и никој не поминува низ тој мост и не го донесовте мостот во Алданци тие луѓе ги двои во два дела тоа село и за тој мост не го поддржавте, а 8 милиони евра за мостот на цивилизации, Мостот око 23 амандмани, и не е сето ова, има многу локации кои се без вода за пиење. Видовме дека од СДСМ имаше поднесени амандмани за стадиони, за театри, ние баравме само вода, канализација, училиште и патна инфраструктура. Тоа го баравме. Ако вие велите дека не бевме сериозни, што значи тогаш за вас сериозност. Тие луѓе да умрат од канцер во Арачиново и вие сериозно да пристапите. Замислете Цар Душан и Мостот на цивилизациите е сериозно. Кога сме кај водата имавме амандмани за Теарце, за село Одре, Требош, општина Студеничани село Пресила и општина Крушево, за населените места во Сарај, Чаир и Липково. Кога сме кај Липково од каде доаѓате вие кои немате вода во вашите домови не е за смеење ве молам, сериозен сум, навистина не треба да се смеете. Албанците од Липково во конфликтот 2001 година одлучија да ја прекинат водата од водовод кој од нивното езеро од двете езера го снабдува Куманово со вода за пиење. Во овој прекин на водата станаа на нозе неколку политички субјекти и некои личности и рекоа дека овој случај треба да се процесуира како воено злосторство. Треба да се сеќавате на ова. Денес со години оваа Влада го врши истото злосторство но на институционален начин. Десет години ги запоставува овие места без вода и да не заборавиме водата е од Липково а се снабдуваат македонските населени места. Може да има и македонски села кои немаат вода, не се сомневам, но не се случува на овој начин и тоа никогаш не се случува да се земе од македонското село вода и да се одведе на албанското село. Во Липково се случува таму а вие се смеете за таквите проблеми на вашите сограѓани господине Исмаили. Значи навистина несфатлива е оваа состојба. Ова се само неколку факти кои Албанците од овој буџет добиваат кој го фалите добиваат само трошки од стотиците милиони евра кои се полнат од придонесите на Албанците. Значи се трошки, а вие велите дека Албанците земаат. Ќе ви дадам уште еден пример и Хитлер издвојуваше средства за Аушвиц, но не значи дека издвојуваше за Евреите. Значи сме на дното на трпението и граѓаните Албанци. Амандманите на ДПА, не се амандмани на ДПА, не се амандмани за гласачите на ДПА тоа се амандмани за граѓаните на оваа земја. За граѓаните даночни обврзници на оваа држава. Нема зошто да не бидеме сериозни во однос на ова прашање. Сега неколку зборови за буџетот. Се кажа дека се два генератори кои министерот за финансии се клучни индикатори што ја чуваат економската стабилност и економскиот раст. Под 1 е странските инвестиции и под 2 извозот. За чудо дека странските инвестициите  се случуваат главно или целосно во локациите во кои нема Албанци а извозот од друга страна се случува главно во местата каде што се целосно албански.
Второ невработеноста. Ако се земе предвид вработувањето во државната администрација во Јавно приватните претпријатија како што се МЕПСО и ЕЛЕМ, ако се земе предвид штотуку отворените фабрики од странските инвеститори во градовите сосема на исток, ако ова го пресметаме со процент на вработени Албанци во целост, тогаш произлегува дека од вкупните невработени од 28% колку има Македонија, Албанците се над 70%. Се знае дека администрацијата е над 90% е вработена со Македонци, а фабриките кои се отвораат се 100% со македонски вработени, јавните приватни претпријатија МЕПСО и ЕЛЕМ се над 99%, ова се точни бројки, 99% се вработени Македонци и ова е докажано. Пензиите, до касно речиси до 1998 година дотогаш кога почна да дува еден ветер на вистински промени во 1998 со ДПА на власт почна времето на измени, почна вистинското вработувањето на Албанците во оваа држава. Дотогаш вработените Албанци посебно во администрацијата беа помалку од 1%. Значи до 1998 година, да не говорам за раководни функции 0 проценти. И сега говориме за пензиите. Сите овие лица пред 1990 ние ги зголемуваме пензиите, вие рековте дека ги зголемивте пензиите. И со ова се гордеете. За какви пензионери се зголемуваат овие пензии дали знаете госпоѓа Марку? За какви пензионери зборувате? За овие 1 процент, се гордееш со овој 1 процент дека земаат пензија. Ако се зголемат пензиите се зголемуваат за 99 проценти Македонци. Ова треба да го имате во предвид. Значи 1998 почнаа измените. Значи овие лица кои работеле од 1998 година наваму тие можат да го уживаат во 2060 година. Во 2060 година ќе говориме за тоа капитални инвестиции. Планирана реализација, ова се податоци од Министерството за финансии од 2009. Колку се остварени капитални инвестиции за кои велите дека се зголемени. Може да се зголемени прифаќам за 2014 се зголемени, но не и за Албанците. Во 2010 остварувања 60 проценти, 2011 - 76 проценти реализација, 2012 - 70 проценти реализација на капитални инвестиции. Дали може да направите една пресметка. Во секоја година недостасуваат 30 - 35 проценти од реализација на инвестиции. Затоа, знаете зашто се случува ова. Сметајте затоа што недостатокот на инвестиции кај Албанците овие 35% кои кружат и се повторуваат секоја година се имено овие 30-35% бројки од Министерство за финансии, ова е процент кој не се остварува посебно за албанските проекти. За Библиотеката во Тетово 2007 се гордеевте дека е проект во 2014, од 2007 е тој проект, значи, тие се 30-35% и 34% на неостварување, се значи овие овај недостаток на инвестиции се случуваат и се наменети за Албанците. По однос на странските инвестиции спомнав и вчера тоа се главно инвестиции кои се во источна Македонија во населени места со Македонци, вие за ова треба да се засрамите. Значи се фирмите Џонсон Мети, Ван Хуп, Брексел Маер, Кромберг анд Шуберг, Маркарт, Кофикант, ова се странски фирми кои се очекува да вработат до 10.000 вработувања. Што ќе кажете за овие странски инвестиции? Како ќе се оправдате себеси што Тирс Тетово го оставивте на стихија или во раце на приватниот сектор. Роуд шоуата се на премиерот за овие зони господа пратеници. Тој не се интересира за Западна Македонија. Овој овде треба да се интересира а не Ставревски, заменикот треба да се интересира за Тирс Тетово. Затоа сте вие на власт. Значи затоа се на власт. Овие треба да прават роуд шоа за Тетово, да не говорам за Струга и Кичево. Во однос на задолжувањето, зошто да се задолжува, Македонија имала најнизок долг во Европа. Што ни треба, тука се робовите Албанци, вие сте тука, вие го покривате долгот на Буџетот на Република Македонија. Тоа се робовите Албанци кои работат да се полни државната каса и да се инвестира во коридорот 10 со 50.000.000,00 евра и во Источна Македонија, зошто да се задолжуваат. Не ни требаат задолжувања. Вие го полните, тоа се донациите на ДУИ, и ги поклонувате овие средства, нема потреба да се задолжуваме, се додека е ДУИ на влас ве уверувам дека нема потреба да се задолжува ниту со едно евро долг. Се додека сте вие во коалиција со ВМРО да се земат даночните обврзници, се земаат средствата од дознаките на иселениците. Сите вие имате семејства во иселеништво, тие го полнат Буџетот на оваа држава и не треба да се задолжуваме затоа, навистина, не знам имам многу податоци за да ви ги кажам но чисто зборовите во овој Парламент ми изгледаат без особена тежина. Зборот не оди на соодветно место и да се направи некое име, колку што ве гледам вас гледам дека овие зборови се јалови. Ми се чини дека зборот не го наоѓа своето место за да направиме некоја измена како што тоа треба да го направи зборот. Тежината и моќта на зборот во овој Парламент е изгубена и во оваа држава. 
Трајко Вељаноски: Благодарам.

Госпоѓа Јулиета Марку  има реплика, повелете.

Јулиета Марку: Благодарам претседателе.

Почитуван колега Вие ме повикавте по име иако не би требало да ни се обраќате нам туку на Министерство за финансии сепак јас видов за сходно да ви реплицирам затоа што увидов дека имате потреба да ве информирам затоа што се чини дека ви застанало времето назад пред една недела. Вие го отворивте прашањето за реката Радика. Почитуван колега, луѓето од Дебар се среќни луѓе, имаат многу природни богатства, имаат Дебарски бањи, имаат река Радика, потоа и Црн Дрим се слева, потоа имаат гипс, имаат многу природни богатства и дебраните како и секогаш го чуваат своето богатство затоа што еднаш веќе се изгорени од реката Радика и не би сакале тоа да го повторат пак. Имајте предвид дека амбарот на Дебар или пак Удовско поле стана Хидроцентрала на Шпиље и во Хидроцентралата на Шпиље се произведува електрична енергија од реката Радика и затоа дебраните не гледаат за сходно да еден тек од река Радика се земе и да се претвори во поле. Јас сум од Дебар и не сум за тоа да ги подржам дебраните и невладините организации истовремено и градоначалникот на општината и Советот на општина Дебар донесоа одлука овој проект да не се реализира без дозвола од дебраните. Петициите, невладините организации го доставија до Владата, до Собранието тоа и во Собранието исто така и пратеничката група на ДУИ ја отвори вратата и ги прими на чело со координаторот Неџати Јакупи и разговаравме со нив отворено тие го кажаа својот проблем и утредента министерот за економија господинот Ваљон Сараќини, министерот за животна средина господинот Абдулаќим Адеми, заменик директорот на ЕЛЕМ кој што треба да го реализира овој проект, господинот Фатмир Лимани и јас како пратеник од зоната учествувавме во општина Дебар на средба со градоначалникот на Дебар, со советот и невладините организации што ја потпишаа оваа петиција. И овој проект е стопиран и им се вети на дебраните од страна на министрите, ова беше и по медиумите, во сите медиуми јас не знам уште на почетокот ви кажав вие сте застанале со времето, ви застанал часовникот. Овој проект нема да се реализира пред дебраните да кажат да. Нема да се реализира без желба на дебраните и министрите од ДУИ се луѓе кои што излегуваат од народот тоа не се измислени луѓе. 

Трајко Велјановски: Ќоку Беким има контра реплика, повелете.

Ќоку Беким: Кога реков зборот ја има изгубено тежината ова го докажа госпоѓа Марку дека зборот не се слуша како што треба. Јас сум уверен дека Дебар и знам дека Дебар има богатство и тоа природно големо богатство, исклучително големо. И има среќа тоа е вистина. Но несреќата е во вас госпоѓа Марку и тука нема среќа намерно вистина ви го велам нема среќа во однос на еден човек кој ги брани овие анти албански политичари, треба да бидеш несреќен да ти е претставник, затоа што вие сте на власт, вие ја имате локалната власт и на државно ниво. Двата нивоа на власта ги имате и сте дозволиле овие лица овде со толку леснотија да ви го прават тоа што ви го прават сега во Дебар со толку голема леснотија. Смелоста на ВМРО да ви го направи тоа што ви го прави за тоа треба да бидеме за жалење. 

Трајко Велјановски: Господинот Реџаил Исмаили има реплика, повелете.

Реџаил Исмаили: Благодарам претседателе.

Колега Беким реално јас еднаш при дебатирањето во Комисијата за финансирање и Буџет побарав од вас затоа што вие припаѓате на малку помладата генерација и побарав да бидете малку повнимателен во Собрание заради фактот што во некое време ќе кажете лоши зборови за пратениците на ДУИ а од друга страна барате да не го гласаме Буџетот. Вие сте контрадикторен. Ве молам бидете внимателен затоа што зад пратениците на ДУИ кои што се на број 15 стои 150.000 гласачи Албанци и вие говорејќи такви подли зборови кон овие пратеници вие всушност ги понижувате 15.000 Албанци. Ние никогаш не сме го фалеле овој Буџет ниту претходните Буџети. Сме давале образложение зошто даваме поддршка и немаме потреба ќе ви нагласам пак, немаме потреба од поддршка на проекти и идеи од други затоа што за овие проекти кои што се дел од Предлог Буџетот за 2014 година и за претходните години ДУИ го доби гласот од албанското население. 150.000 гласачи стојат зад Предлог Буџетот и зад владината програма. Вие рековте дека Предлог Буџетот не е понижувачки дека е добар. Значи признавате еден факт дека Предлог Буџетот и Буџетот за 2014 година е добар затоа што најголемиот дел од проектите кои што се проекти на ДУИ се дел од оваа Програма и тоа што е уште побитно вие ја спомнавте општина Липково. Колега Беким општина Липково од 2009 година навака се почнати капитални инвестиции со голема масовност до 2009 година вистина е дека многу малку се инвестираше таму. Во 2009 година почнува регионалниот проект регионален водовод кој што тој има износ од 9.000.000,00 евра. Првата и втората фаза се завршени и сите села во општина Липково се опфатени во оваа водоводна мрежа. И, заради вистината овој проект е повеќегодишен проект  кој што сигурно ќе трае 3-4 години се додека се завршат регионалните патишта и сите капитални инвестиции од 2009 година до 2015 година имаат вредност од 15 милиони евра. И кога говорите за Липково, треба да објасните на албанското население зошто не гласаат за ратификацијата во однос на договорот на општина Липково. Тоа објаснете го!
Трајко Вељаноски: Господинот Ќоку Беким има контра реплика, повелете.

Беким Ќоку: Во мојот говор не навредив ни еден пратеник. Лично не навредив никого и нема да го направам тоа. За вас овој Буџет е добар. Знаете зашто? Затоа што со вакви буџети секогаш ќе бидете на власт. Само со сервилни луѓе како вас овие буџети ќе се донесат и само со партијата која што ја застапувате вие оваа власт ВМРО ќе направи се да биде со вас во коалиција затоа што луѓе како вас вака може да се донесат буџетите кои што се дискриминаторски. Со нас ќе имаат многу проблеми. Со вас стално ќе се донесуваат вакви буџети, затоа што на вас ви се чини добар буџетот и ниту еден Албанец затоа што само со овој буџет и со вакви буџети вие можете да бидете на власт.

Трајко Вељаноски:  Госпоѓа Демири Креци Фламуре има реплика, повелете.

Фламуре Демири Креци: Почитуван колега Ќоку, внимателно ја слушав вашата дискусија, ќе се задржам само на еден сегмент кога се работи за водата. И во дневниот печат во весникот КОХА денес пишува а дискриминацијата, затоа што и ние како и вие како партија постојано сме го говореле, значи албанската опозиција воопшто сме говореле за дискриминацијата и тука убаво е нагласено во весникот за дискриминацијата и за водата за пиење. Жалам што ќе морам да кажам дека пред неколку дена во македонските медиуми беа објавени токму овие податоци и денес во овој весник се објавени. Тука пишува дека дискриминацијата во албанските населени места на водоводните мрежи, тоа го има признаено и самата Влада на Македонија во ова објавување во медиумите дека од 2006 година до денес, во 12 општини раководени од градоначалници Албанци се издвоени 4 милиони и 663 илјади евра ќе нагласам, во фази на водоводи, а во меѓувреме во македонските општини само за реконструкција се инвестирани речиси 13 милиони денари и тие се завршени.

Веќе неколку години од 2006 година па наваму сите овие години, ќе подвлечам повторно, во фази, нешто што и градоначалникот на Липково кога го запрашале за тоа, во своето интервју рекол за реализацијата на трите фази ни се потребни 6 милиони евра, а општината моментално има на располагање само 1,1 милион евра и тој 1,1 милион евра треба да се подвлече дека е од Светската банка. Обезбедени средства од Министерството за транспорт и врски и продолжува. Откако ќе заврши, значи нема да се завршат трите фази со овие пари кои што не се доволни, тогаш размислуваме да побараме од Буџетот на Република Македонија за да се реши проблемот на овие села, а тие села не се многу малку на број, тоа се речиси 23 села и до ден денес тие вода за пиење обезбедуваат од нивните бунари. Тука само се залажуваат со една трошка, како што се вели, затоа што во ниту едно место, во ниту една албанска општина на е завршена ниту една фаза од водоводот, туку слободно може да се каже дека тоа е така и во Гостивар. Во Гостивар откако беше министер за животна средина координаторот на ДУИ се говори за филтерот во Гостивар, меѓутоа до ден денешен не е реализиран.

Трајко Вељаноски: Господинот Ќоку Беким има контра реплика, повелете.

Беким Ќоку: Навистина, што да ви кажам за овој Буџет? Се можеме да кажеме! Кај  и да се фатиш се држи. Но, посебно секогаш кога ќе говориш за пределите кои што се населени со Албанци, тука се држи, тука уште еднаш ќе повторам, сме барале вода за пиење, канализација, патна инфраструктура, училишта, елементарна инфраструктура. Ние не баравме македонско село, се надевам дека сите пратеници на ДУИ бесплатно ќе имаат по еден ден месечно да престојуваат во тоа македонско село, затоа што за тоа  македонско село се издвоени над 6 милиони евра. Значи, 6 милиони евра се издвоени за ова македонско село! Ве молам! Верувам дека Владата ќе им даде бесплатно на сите пратеници и на семејствата да одмараат во ова македонско село. Верувам и во панорамското тркало.

Трајко Вељаноски: Госпоѓа Месими Хајрие има реплика, повелете.

Хајрие Месими: Благодарам почитуван претседател.

Почитуван колега Беким, ја следев внимателно вашата дискусија, со особено внимание и како што дискутиравте вие така и јас сакам на тој начин, редоследно, да ви реплицирам. Што се однесува за гласањето на Буџетот, вие рековте овде дека нема да го гласате овој Предлог Буџет, ние вистина е дека ќе го гласаме овој Буџет, секако, меѓутоа се плашам дека вие во последно време или последната минута, или ќе го смените мислењето од “не“ во “да“, или пак барем ќе ни дадете можност да имаме доволно кворум да го изгласаме овој Буџет.

Што се однесува до Проектот 2014 година, сме го кажале тоа неколку пати. Дозволете да го повториме затоа што навистина имаме потреба да го повториме тоа. Ова е дар или бакшиш од ДПА, од партијата која без волјата на мнозинското население влезе во Парламентот и владееше од 2006 до 2008 година, меѓутоа како за инает или пак намерно за да се поддржи Проектот 2014. Значи, ова е последица од вас почитувани. Меѓутоа, знаете една мудра изрека како вели: еден паметен ќе фрли камен во бунарот и потоа еден лудак ќе фрли камен во бунарот, потоа 100 паметни нема да можат да го извадат тој камен од бунарот. Значи и ова е исто, за проектот 2014 година. Буџетот е проект во кој што говорат шифрите или бројките, значи со празни зборови не може да се убеди ниту јавноста, ниту ние дека наводно ништо не е работено, особено во албанските населени места.

Дозволете да спомнам само неколку од инвестициите кои што се направени токму во општина Теарце, токму од која што доаѓам и јас. Значи патот Тетово - Јажинце е проект во кои што се инвестирани 2 милиони евра, потоа патот Теарце – Пршевци во износ од 400 илјади евра, потоа градењето на хидроцентралите со износ од 15 илјади евра, имаат капитални вредности овие инвестиции. Иако се повикавте на селото од кое што доаѓате, се повикавте на водоводот во разни населени места, јас само би ви поставила само едно прашање, прашање до вашата партија. Што стана со водоводот со село Слатино кое што се изгради во времето на ДПА како функционира и во каква состојба е?

Трајко Вељаноски: Господинот Ќоку Беким има контра реплика, повелете.

Беким Ќоку: Кога беше ПДП на власт или тоа беше поодамна. Ова изместување на аргументи, дали беше ДПА  кој го направил или не не ми се допаѓа. Ова изместување на аргуманти и вината да му ја препуштиш на  некој друг. Се гледа дека еве 12 пати го притискате копчето во овој Парламент, 12 пати, 6 буџети, 6 ребаланси. Никој не ве принудува и ДПА не ви наредил кога имаме средства за Скопје 2014, не стои никаде, ниту ДПА во го кажал ниту од Социјалистичката партија, комунистичката партија, за овие 6 буџети сте гласале 12 пати. Немојте да ги изместувате аргументите затоа што не поминува тоа. Сега како ќе гласате  во петок? Одговорете ми како ќе гласате во петок во однос на овој буџет? 

Трајко Вељаноски: Господинот Фазлиу Беким е пријавен за процедурално, повелете.

Беким Фазлиу: Навистина е несреќа да ги слушаш пратениците од ДУИ. Жалам, но воопшто не се разликуваат од циркузантите. Доколку бевте во циркус, таму вие ќе бевте на прво место, меѓутоа тика сте и за жал ги застапувавте интересите на Албанците и тоа е навистина за жалење, односно штетата што ја нанесувате а истите. Тука сме во Парламентот и веќе 15 месеци, над 15 месеци пратеничката група на ДПА има покренато едно прашање или проблем кој што е во однос на дискриминацијата на пратениците Албанци токму тука во Собранието и кој што е во однос на дискриминирањето на говорите на пратениците Албанци во текот на овие 15 месеци. Ниту во еден единствен момент не наидовме на поддршка  од овие пратеници за да го уредат прашањето на јазикот што го говорат истите тие самите. Ова не се во состојба да го направат камоли овие од ДУИ да направат некоја работа вон салата и за Албанците. Ништо!

И, сите нивни говори кога ги слушаат граѓаните навистина само расветлуваат една голема одбивност, се претварате токму во циркузанти, невидени циркузанти до сега. Секогаш сите проекти ги правите самите вие, сами ги гласате и потоа излегувате и протестирате. Против кого протестирате? Јулиета Марку излегла да протестира против сопствената рака и што гласала за река Радика, против градоначалникот за општината за кој што гласала и самата, два пати гласала. Излегуваат и протестираат против цар Душан кој што самите го донесоа. Самите го донесоа, овие од ДУИ. Велат дека албанскиот јазик бил проблем. Меѓутоа за еден технички проблем им е потребен еден цел мандат за да го средат. Се глада дека не можат да го решат тој проблем. Зар не е срамно ова што го правите?! Сериозно, срамота е! Ова само укажува дека вие воопшто не се интересирате за Албанците, меѓутоа ве интересира да ги измамите што повеќе нив само и само да седите тука во вашите фотелји. Трајко отишол и зборел албански пред Сузана. Да, Трајко отиде и говореше пред Сузана, а Сузана 100 мандати да поминат нема гласот да и го чуеме.

Бараме пауза во име на пратеничката група на ДПА   во рок од еден час во знак на протест.

Трајко Вељаноски: Благодарам.

Тука ја прекинувам седницата, продолжуваме во 15,00 часот.
(По паузата) 

Трајко Вељаноски: Продолжуваме со работа. 

Има збор госпоѓа Мираковска Соња, повелете. 

Соња Мираковска: Почитувани граѓани, пред нас е уште еден буџет на Република Македонија, уште поголем од минатогодишниот, што се носи во уште понетранспарентна процедура. Уште еден буџет кој е израз на самоволието и ирасипништвото на оваа власт, која уште повеќе е убедена дека го има ексклузивното право да ги троши народните пари по сопствена волја, без да има потреба на некого да даде сериозно објаснување за тоа како се раскрчумваат народниот денар. И, ни го предлага истиот министер кој минатата година беше нестрплив да види како не изнесуваат од оваа сала и како пред неговите нозе се гази демократијата. Во име на таа згазена демократија ве повикувам никогаш да не се заборави денот кога таа умре во ова Собрнаие. Власта мора да знае дека не сме се откажале од нашите заложби од декември 2012 година, не сме се откажале од борбата во ова Собрание конечно да влезе буџет кој ќе биде транспарентен, кој ќе се носи во демократска атмосфера, кој претходно ќе биде на јавен увид на граѓаните на Република Македонија, буџет кој ќе помине низ јавни расправи и по него ќе се изјаснат експерти од сите области во општественото живеење, за да бидат потрошени парите на граѓаните на најдобриот можен начин. Начин кој ќе донесе највеќе бенефит за нив и ќе обезбеди перспектива за младите генерации. Затоа што носењето на буџетот е најодговорниот акт што го носи ова Собрание. За жал, после 24 декември 2012 година, наместо да го ставите прстот на чело, вие уште повеќе се осиливте, па во наше отсуство направивте измени на Деловникот во Собранието на Република Македонија и си  уредивте постапка за носење на буџет по ваша мерка, се разбира нетранспарентна. Постапка која ја затвара можноста да се расправа по предлозите на опозицијата дадени во вид на амандмни. Како и што претпоставувавме огромен број од амандманите воопшто не дојдоа на ред да се расправаат. Тоа е вашиот најнов изум. Токму за тоа денес на почеток сакам да зборувам за потребата од спроведување на попис во Република Македонија, во врска со тоа пратениците од Новасоцијалдемократска партија поднесовме амандман кој се разбира не беше на ред да се дискутира за него, а беше едноставно отфрлен од Владата. Овој амандман го поднесовме затоа што сметаме дека спроведувањето на попис е од огромно значење за целкупниот развој на македонското општество и има суштинскмо значење во утврдувањето на реалните потенцијали на државата, на економскиот и популационите капацитети со кои располага таа, како цврста основа за планирање на идни, развојни и социјални политики. Се друго би значело носење и спроведување одлуки и политики кои ќе бидат крајно неодговорни кон граѓаните на Република Македонија. Спроведувањето на пописиот исто така претставува обврска која произлегува од меѓународните норми како што е резолуцијата 2005/13 на економскиот и социјалниот совет на ООН, врз чија основа се изработени меѓународните препораки за пописите на населенијата и домовите, според која Советот ги повикува државите членки на ООН да спроведат попис на население, на домаќинствата и на становите. Во Република Македонија последниот попис е спроведен во 2002 година. Постојат повеќе факти и индиции кои кажуваат на тоа дека од тогаш до денес има значајни промени во демографската слика на нашата земја. Особено ако се земат во предвид официјалните податоци на државни и меѓународни институции чии бројки укажуваат на поразителни трендови со кои се соочува македонското општесетво. Како ви излгедаат само следните податоци. Државната изборна комисија заклучно со 30 ноември 2012 година, објави дека во единствениот избирачки список се запишани милион и 749 илјади и 38 граѓани со право на глас. Додека Фондот за здравствено осигурување на Македонија во декември 2012 година, објави дека се регистрирани милион 744 илјади 237 осигуреници во услови на задолжително здравствено осигурување. И сега што имаме, повеќе гласачи, или повеќе жители во Република Македонија. Извештајот на Светска банка, Македонија е рангирана на 23-то место во група од 25 држави со најмногу емигранти, односно Светска банка објави дека 447 илјади македонски граѓани се иселиле од државата. Тоа е дури 21,9% од вкупното население во Република Македонија. Со што нашата земја е рангирана на 23-то место во група држави во светот од кои најмногу се исселуваат. Македонија е во друштвото со Западен Брег и Газа. Но тоа не е се. Постојат податоци кои велат дека повеќе 230 илјади македонски грашѓани се иселиле од Македонија во Европската унија и во САД. Бројот на Македонци пак, кои се стекнале со бугарско државјанство се повеќе расте. Јануари 2012 година изнесуваше 44 илјади 211 илјади граѓани со тој тренд до крајот на 2012 година порасна на 51 илјада 897, или веќе ја надминува бројкјата од 60 илјади граѓани, факт кој воопшто никој во оваа држава не го загрижува. Изминатите години од владеењето на ВМРО ДПМНЕ, Македонија наместо да продуцира политики и мерки за реално зголемување на економскиот раст, т.е. да продуцира подинамичен раст, кој ќе ги генерира нови работни места, повисоки плати, повисок стандард, ја доведува правната држава и владеењето на правото во знак на прашалник, заедно со административно-бирократските процедури, занимањето со минатото наместо со иднината, како и безбедноста, безбезносната нестабилност која е резултат на постојано загревање на меѓуетничките тензии ја прави Македонија безперспективна и безнадежна држава, која на краток и среден рок не нуди реални можности и сигурност, за постојано квалитетно и сигурно живеење. 

Во последните неколку години лошите економски состојби кои се резултат на политиките кои ги води оваа Влада, допринесоа Македонија да биде рангирана на прво место по мизерија во светот. Држава со над 30% невработени и сиромаштија, а лошите економски услови да бидат првата и најважна причина зошто младите луѓе си заминуваат од Македонија. Во отсуство на конкретни податоци врз основа на кој ќе се направи конкретна стратегија, се разбира и буџет, политиките на ВМРО ДПМНЕ и ДУИ ќе продолжат да се водат на слепо со голема веројатност за промашување и се разбира со огромно трошење на непотребни средства од буџетот. Затоа сметаме дека е неопходно конечно во Република Македонија и во овој буџет да се најде простор за попис, да се најде простор за средства за спроведување на попис, со што ќе се утврдат реалните економски, социјални и демографски соистојби, ќе се утврди точниот број на население и ресурси, со кои располага државата. Само на тој начин ќе успееме правецот на политичкиот и економскиот развој да го поставиме во вистинска насока. Поради примарното значење на севкупниот равој на државата, пописот во сите држави во светот е предмет на одговорен и сериозен пристап од сите државни структури. За жал, Македонија остана надвор од тоа друштво и друштво и прави на Сомалија. Или, на сите овие партии останувате глуви, затоа што сметате, спремате уште еден фалсификат, а за тој лов во матно ви се потребни и мртви души и сите оние кои заминале во странство за подобра и днина. 

Да се вратам на карактеристиките на овој буџет. Овој буџет е расипнички, буџет кој наместо раст на економијата, нуди раст на задолжувањето. Буџет кој е крајно популистички, како и сите претходни 8 годинишни буџети, во последните осум години, на практикување на оваа власт, која не е во состојба да се справи со структурните реформи кои можат да обезбедат економски прогрес затоа што мерките кои ги предлага Владата се најчесто само популистички. 

Ќе се осврнам само на за должувањето. Оваа власт станува зависна од задолжување и тоа неповратно не води кон должничка кризаа и многу извесно кон сценарио слично на нашиот јужен сосед. Задолжувањето е постојана активност на оваа Влада и затоа надворешноит долг е зголемен за 80% во период од 2008 година до 2012 или од 921 милион евра во 2008 колу што било задолжувањето денес, тоа изнесува 1662 милиони. Внатрешниот долг на Владата во 2013 година изнесува 1065 милиони евра, или од 2008 година е зголемен за 127%, што се должи пред се на константните емисии на државните хартии од вредност. И ништо не се промени ни дури после опомената од страна на Меѓународниот монетарен фонд, кој бара државата да го сведе буџетскиот дефицит под 3%. Владата се уште планира и оваа година, зголемен буџетски дефицит од 3,5%. Кои се мотивите на Владата за зголемен буџетски дефицит, нешто со што ние не можеме да се согласиме, како што не можевме да се согласиме ни минатите години. Наместо продуктивни јавни инвестиции и понатаму се задолжува приоритетно за изградба на административни згради, доправување на веќе направени модерни објекти, споменици, фасади, музеи и се разбира резултатот на една ваква политика се осиромашени граѓани. Она што сериозно загрижува, нешто на што исто така сакам да одвојам време и да се осврнам е разнишувањето на Фондот за пензиско и инвалидско осигурување. Постојано кога говориме на таа тема велите дека ги плашиме пензионерите и граѓаните, но во ова Собрание од оваа говорница ние сме должни да им кажеме што се случува и во кој правец Владата ги води работите. 

Ова неодговорно однесување силно го доведува под прашање идното исплаќање на пензии и на сегашните, а уште повеќе на идните пензионери. Затоа што дупката на Фондот е веќе толку голема, се зголеми на фантастични 22,4 милијарди денари, и до кога ќе може да се покрива и да се полни од буџетот навистина се прашуваме сите, затоа што таа веќе порасна колку што е цената плата на државната администрација. Прашањето останува отворено, сега за сега Влада го решава на дневни основи. Ова несигурност е една од основните причини зошто младите луѓе си заминуваат од нашата земја. Ако треба на 62 или на 64 години да заминат во пензија, сакаат мирно да заминат, а не да се чудат каква ќе им биде иднината во стварноста. Она што исто така е многу важно да се спомене и што неуспеавме да го научиме како лекција од Европска унија, е дека нашиот буџет нема развојна компонента, затоа што основата на развојот на земјата, ја сочинуваат малите и средни претпријатија. Кон кои државата има само еден однос, колку може од нив да земе. Колку може да ги казни. Некои од последните закони, на последниве седници кои се донесоа во ова Собрание се токму во тој правец. Колку може уште да се зафати од тоа мало стопанство кое е ранливо и кое не е во состојба во денешни услови да се држи на нозе. Која е поддршката која ја предвидува Владата ако таа изнесува само 200 илјади евра. Што ќе поддржи? Како ќе ги поддржи малите и средни претпријатија со такви средства. А ние и понатаму велиме дека се тие срцето на секоја економија. Наместо поддршка на домашните мали и средни претпријатија, наместо да се водите од политиките на подцдршка, од оние политики кои ги води Европската комисија и која предвиде уште со почетокот на должничката криза 2008 година, цел паќет на мерки кој треба една држава да ги преземе за да можат да ги преживеат таквите состојби, Владата навистина има слух само за привлекување на странски инвеститори и никој од нас овде нема ништо против ако вие во тој случај не правите дискриминација кон сите наши претпријатија за сметка на странските инветитори. И секоја чест за оние кои често доаѓаат и планираат да останат и да создаваат во Македонија, но меѓу таа плејада со кои вие зборувате и тие најчесто кои доаѓаат во земјата се такви, кои ќе дојдат, ќе си ги земат сите бенефиции кој како Влада ќе им ги дадете и ќе си заминат неповратно. 

На крај би сакала да проговорам нешто и за вашите политики за зголемување на вработување. Секој дневно дали преку реклами, дали додека го објаснувате овој буџет и неговата важност зборувате за тоа дека се прави се и за да се намали сиромаштијата и да се зголеми процентот на вработување. Ако мислите на оние лотариски вработувања, тоа е навистина нешто кој ќе ни служи на чест на нашата држава. И, барем да решите да престанете на таков начин, луѓето кои се навистина и во најнезависна ситуација да ги малтретирате. Она што се слуша на терен, она што се случува на терен навистина е поразително, со декрети кои се прилично сталинистички, луѓето се препраќаат од Македонски шуми во разни јавни претпријатија, каде што ги шиканираат и во голем дел од нив, воопшти не ги примаат затоа што веќе е преполно. Нема место има и такви случаи, како во Берово на пример, каде што и директорот на јавното претпријатие на водовод и канализација мораше да поднесе оставка затоа што му беше преголем теретот кој му го даде Владата наредувајќи дека мора да прими уште неколку вработени на цела таа плејада која веќе ги има. Ако мислите дека ова е нашата иднина со неа не се согласуваме. Ако мислите дека ова е начинот како треба и оваа година зголемен буџет да се потроши ние не се согласуваме. И јас последен пат ве повикувам да седнеме како Собрание, да разговараме и да престанеме да се однесуваме полтронски како што тоа пред некој ден го направи претседателот на Собрание и кога рече Владата е таа која што треба да одлучи дали некоја точка ние треба да ја преместиме на второ или трето место, ние сме тие кои го одредуваме приоритетот овде во ова Собрание одлучуваме за што ќе расправаме. Овде во ова Собрание ние, имаме потреба реално и сериозно да разговараме за буџет, но не во таква постапка, но не во таква процедура. Буџетот на Република Македонија е акт кон кој треба да се има посериозен однос, има потреба подолго да се расправа, има потреба да биде веднаш после носењето на постојана опсервација на пратениците во име на граѓаните но зошто не и на увид исто така на јавни расправи каде ќе можат да разговараат оние кои се најповикани за начинот, како се конструира, како се планира и на крај како се троши. Ваков буџет поднесен, по скратена постапка, скратено расправан во ова Собрание, треба да биде последен. За новиот буџет мора да се размислува на време, уште јануари наредната година. За тоа што ваков еден буџет нема да не одведе далеку. Во ова Собрание ние сме тие кои одлучуваме како ќе се носат актите, затоа што кога ќе загусти и кога некој ќе го притисне премиерот ќе рече, па во Собрание се донесе буџетот. Нема да рече ние го искреиравме и не им дозволивме на пратениците да расправаат за него. За тоа, одговорноста на пратениците и од позицијата е огромна. Да престанеме со молчење, нешто за  што треба да замолчиме можеби на 24-ти е да молчиме за умирањето на демократијата, но не за буџетот Република Македонија што го носи ова Собрание. Благодарам. 

Трајко Вељаноски: Господинот Ромео Тренов има реплика, повелете.
Ромео Тренов: Благодарам претседателе.

Господине заменик министер, почитувана колешке. 

Навистина немав намера да се јавам за реплика, но еве три дена овде разговараме и до сега никој, сите говореа лаги од опозицијата, меѓутоа вие речиси не кажавте ниту една вистина.
Прво кажувате дека буџетот е преголем. Буџетот зафаќа 33%, ве молам да ме слушате мене, бидејќи не е коректно, зафаќа 33% од Бруто домашниот производ, а на пример во 2004 година зафаќал 34%. Тоа е друго што вие во тоа време не секавте да ги собирате приходите, ги остававте фирмите да не плаќаат данок, потоа за време на избори ги рекетиравте. Тоа е завршено време и понатаму нема сигурно да се навраќаме. Кажувате дека буџетот е расипнички и уште повеќе од лани и кажувате дека овој буџет нема да креира раст. Јас навистина не се согласувам со вас, а и другите релевантни фактори кои не се во Македонија, не се согласуваат со вас, бидејќи Светска банка пред десетина дена изјави дека Македонија е лидер во регионот по растот на економијата. Сега, кој лаже Светска банка или вие? Се разбира вие. За вас расипнички ли е да се зголемуваат платите во јавниот сектор, да се зголемуваат пензиите, да се зголемува социјалната помош. Расипнички ли е да се градат автопати? Расипнички ли е тоа? За вас е расипнички, но за нас не е. За нас тоа е начин кој што се води државата и тоа граѓаните го препознаваат. Газење на демократијата.

Колешке, на 24 декември вие бевте овде пред оваа говорница, вие скокавте по масите, вие се обидовте да го нападнете претседателот и јас знам дека вие знаете, вие знаете дека овој буџет не е расипнички и не беше и ланскиот, меѓутоа мораше да се обидете да направите пуч, да направите хаос и да се обидете на демократски начин да дојдете на власт без избори. Тоа е исто така минато време и бидете уверени дека ќе мора да најдете политички, демократски, коректен начин да дојдете на власт, а не вие да ја газите демократијата. Ако мислите дека ние ќе дозволевме да не се донесе буџетот и ако мислите и сега и догодина и било кога тогаш навистина се лажете. Кажавте уште многу невистини, на пример дека невработеноста е 35%, таа е најниска на 28,8%, вработеноста е 40,7% со тенденција идната година да се зголеми за уште 2%. Вработени се 90 000 работници од 2006 година па наваму во реалниот сектор од кој само 35000 во земјоделието. Се разбира, политиките на оваа влада се очигледни и граѓаните ги препознаваат, а тоа што вие милувате да лажете тоа си е ваш проблем.

Трајко Вељаноски: Благодарам.

Госпоѓа Мираковска Соња има контра реплика, повелете. 

Соња Мираковска: Колега Ромео, за она што се случи на 24 први вие потпишавте, без разлика што веднаш откажавте, а и синоќа ви дадоа одговор за тоа што се случи на 24 декември и тоа е факт. На 24 беше срушен Уставот, беше срушен и прегазен законот за Собрание. Никој од нас не ви рекол дека ако дадете 5% за кои лажете години на ред и не ги давате на администрацијата претставуваат расипништво. Не е расипништво, расипништво се фасадите, расипништво е тоа што на една зграда која веќе гламурозно ја пуштивте одредувате уште еден огромен буџет кој треба да додадете. Тоа е расипништвото. Автопатот не е расипништво затоа што ние многу поодамна ви рековме треба да правите автопати, ама вие тогаш сметавте дека е важно само да правите улички и дека не е дојдено времето луѓето да комуницираат и да правите автопати. Сега ви дојде од некаде таа мисла и конечно после 8 години свативте колку е тоа многу важно. 

Трајко Вељаноски: Благодарам.

Следниот за збор е господинот Илија Димовски, не е тука. 

Следен за збор е господинот Велјаноски Митре, повелете. 

Митре Велјаноски: Господине заменик министер, господо народни пратеници.

Морам да се согласам со една констатација што сите вие на чело со министерот за финансии и кога зборувавме за ребалансот и кога зборувавме на Комисија за буџетот и сега на пленарната седница инсистирате по секоја цена да се зборува со бројки, бидејќи бројките биле аргументи кава е состојбата во Република Македонија. 

Овој пат и јас ќе зборувам со бројки, но контра манипулативните бројки со кои зборувате вие. Вие зборувате за бројки кои произлегуваат во овие 8 години повеќе од 19 милијарди евра потрошени. Со толку многу пари, кога зборувате за парцијални инвестиции, патче, водовод, тениско игралиште, навистина имате бројки  и тие бројки импозантно звучат, но никој од вас свесно или несвесно не зборува за бројките кои го одразуваат животот во Република Македонија, а животот на граѓаните на мнозинството на граѓаните во Република Македонија е поразителен. Црн, поцрн да не може да биде, од тоа со бројки и повелете да ме демантирате во овие бројки, не во вашите бројки манипулативни и проценти. Пред некој ден конечно Синдикатот со нешто излезе и се јави бидејќи е немоќен да направи нешто, туку излезе со бројките за тоа колку треба да изнесува минимална синдикална кошничка за пристоен живот на човек во 21 век, и Синдикатот вели за четиричлено семејство се потребни 32.144,00 денари, со една забелешка во тоа семејство да нема сопствен автомобил, синдикатот вели дека требаат 13.500,00 денари за исхрана и пијалаци, синдикатот вели дека за домување требаат 10.265,00 денари, синдикатот вели за хигиена требаат 2.220,00 денари, синдикатот вели за превоз треба 2.339,00 денари, синдикатот вели дека за облека и обувки месечно требаат 2.098,00 денари, за култура 1.070,00 денари, за одржување на здравјето бедни 650,00 денари или вкупно 32.144,00 денари за едно четири члено семејство, да може да живее или да преживее еден месец достоен на човек. Се што е под ова е мизерија, беда, понижување е преживување. Сега, ајде да видиме колку луѓе во Република Македонија можат да си го дозволат овој луксуз на пристоен живот, живот кој е достоен на човек во 2013 година. Повторно бројки. Просечна плата во Република Македонија после сите ваши зголемувања 21.108,00 денари. Просечната плата е многу далеку за близу педесетина проценти да го достигне нивото на пристоен живот. Ова не е луксус. Ова се елементарни човечки потреби без никаков луксус, без автомобил во четиричлено семејство. Сега ајде да видиме кои се тие што го имаат просекот во Република Македонија? Просекот во Република Македонија го земаат просветните работници со стаж над 15 години и под услов да имаат класно раководство, почетниците се под овој просек. Значи, луѓето што ни ги образуваат нашите деца го земаат просекот 21.000,00 денари. Повторно според показатели и податоци од Државниот завод за статистика, колку се вкупно во Република Македонија од вработените што го земаат просекот, што ја земаат просечната плата, 9,1%, а над 30.000,00 денари земаат бедни 2,3%. Да биде посликовито 30.000,00 денари во Република Македонија зема лекар специјалист во над 15 години работно искуство. Тој лекар специјалист, под претпоставка ако е еден, а таква е сликата во Република Македонија вработен, тој не може да си ја дозволи синдикалната потрошувачка кошничка, лекарот специјалист во Република Македонија. Хирург кој 10 часа останува во амбуланта да оперира и да ги спасува нашите животи. Треба ли понатаму да зборуваме и да кажуваме приказни од овде и бабини деветини колку сме успешни и колку тече мед и млеко во Република Македонија. Излезете за овие бројки зборувајте, не за парцијални бројки, не за празни бројки кои не говорат ништо. Овие бројки се сликата за животот, но одиме понатаму, повторувам, просечната плата која не може половина потрошувачка кошничка да ја обезбеди ја земаат само 9,1%, натаму. Државниот    завод  за  статистика вели  дека   200 000, оние среќници во Македонија кои имаат работно место земаат плата од 10 до 16.000,00 денари. Замислете, како четиричлено семејство живее со овие 10 до 16, 200 000 се вработени, тие се среќниците се уште. Уште толку има вклучувајќи и огромна бројка пензионери кои замаат 10 или до 10.000,00 денари. Дали со 10.000,00 денари имајќи ги во предвид овие бројки од синдикатот, дали со 10,000,00 денари може да се живее или да се преживува и сето тоа ние овде да го кажуваме како успех во Република Македонија, но црнилата тука не завршуваат, 300000, тие веќе се во категоријата несреќници. Тие работоспособни се без работа. Што со нив? Со нив успехот е 2.270,00 денари тие што исполнуваат услови, социјална помош. Со 2.270,00 денари можат 10 кафиња на улица Македонија да се испијат. Толку се тие 2.270,00 денари и ние зборуваме овде за успеси. 

Господо пратеници, сметам дека со Закон ние треба да донесеме овде закон. Зборот успех во Република Македонија за да се забрани со закон, затоа што тоа е навреда, навреда за граѓаните во Република Македонија. Тоа е сликата и приликата на Македонија. Може кој колку сака, пофални песни да кажува и да пишува овде, тоа е реалност со која не можеме да избегаме. Сега треба да дадеме еден одговор, дали ќе почнеме да размислуваме во таа насока, дека работите не чинат во Република Македонија и да почнеме да бидеме реални, критични и конструктивни и да се почне не од нула, туку од дебел минус кон подобрување на состојбите во Република Македонија, се друго, се друго е празна идеологија, својствена за среден век. Животот е еден и ние немаме право да продолжиме со овие политики и секоја година да имаме уште по една, по една и по една изгубена генерација. Имаме премногу, 22 зад нас. Затоа господо пратеници, треба да почнеме независно од тоа што министрите и Владата кажуваат приказни, овде да се креираат политиките. Тоа што е добро, ако има такво да се каже добро е, но тоа што е лошо, вие од мнозинството од власта, треба да го кажете за да овој дом биде коректор на извршната власт. 

Господо пратеници, овде имам документи, изјави колку и како е направено или не е направено во Република Македонија. Не сакам да зборувам за тоа, не сакам да цитирам никакви странски организации, институции кој што кажал за Македонија. Ние многу од нив многу подобро ја знаеме сликата за Република Македонија. Се друго е илузија, се друго е празна реторика, имаме една и единствена обврска, како да го подобриме животот на граѓаните во Република Македонија. Тоа е политика, другото е се пропаганда, другото е се политиканство, гол популизам, гол макијавелизам по секоја цена да се остави на власт. 

На кратко, бидејќи ова го сметам за најсуштинското за кое треба да зборуваме, а тоа е животот на граѓаните, ќе прозборам за она што ни се случува како резултат на оваа сиромаштија, а тоа се иселувањето од Република Македонија. Демографската слика и карта на Република Македонија е поразителна. Само фактот повеќе да умираат отколку да се раѓаат е пораст за секоја сериозна влада која и мисли добро на својата држава и на својот народ. Другиот податок кој е запрепастувачки, загрижувачки е податокот на масовното иселување. Нема зрак светлина во тунел. Сите анкети со младите луѓе се поразителни и катастрофални. Над 90% од младите луѓе размислуваат да ја напуштат Република Македонија. Тоа е пораст, огромен пораст. 

Понатаму, во делот на грешните политики на Владата. Капиталните инвестиции, Владата излегува со проценти колку и како се зголемиле капиталните инвестиции, но не одговара на основното прашање, што подразбира Владата под капитални инвестиции? Во делот на енергетиката Македонија е најзависна во регионот. Во делот на патната инфраструктура, Македонија има најлоша патна инфраструктура. Во делот на железничката инфраструктура има најлоша железничка инфраструктура. Тоа се фатки. Тоа се аргументи. Тоа е сликата денеска за Република Македонија. Не треба ни економист, не треба ни Форбс, не треба ни Евро Стат, не треба никој да ни кажува колку е мизеријата, колку е сиромаштијата и колку Македонија се враќа назад, наместо да оди напред. Додека разговарате и излегувате и основните аргументи ви се или против аргументи, што направил СДСМ, а сето тоа после 8 години власт во континуитет до тогаш нема среќа и нема надеж. Она што колегата Самка вчера го кажа, многу важно е, пола е излечен човекот, тогаш кога ќе признае дека е болен. Тоа треба да се признае, да се направи и да почнат работите да се одвиваат во позитивна насока. Ова што ни се случува е пораз за сите, кој како сака и што сака нека разговара. Ако треба 32 илјади за минимална синдикална потрошувачка кошница, а лекар специјалист со 15 и 20 години зема 30 илјади плата во Република Македонија или просветен работник со над 20 години го зема просекот во Република Македонија. Тоа е пораз. Кој може кој што сака и колку сака да кажува. И на крај во делот на европските интеграции. Пораз е она што деновиве го читаме. Србија доби датум, Србија ги почнува преговорите и она што ни се случува со бугарските пасоши за некој месец или некоја година  ќе продолжи со српски пасоши. Се движиме во погрешна насока место напред, се враќаме назад. Благодарам.
Трајко Вељаноски: Благодарам.

Господинот Коџобашиев Ѓорѓи има реплика, повелете.

Ѓорѓи Коџобашиев: Благодарам претседателе.

Почитуван колега рековте дека Владата се фали, пратениците се фалат, никој не се фали. Јас сакам да ви поставам вас едно прашање, а пред тоа да констатирам. Да, точно е во Македонија не се живее лесно. Меѓутоа да ви поставам едно прашање. Каква ќе беше реалноста во Република Македонија како што зборувате вие, каква ќе беше потрошувачката кошница на граѓаните во Република Македонија, каква ќе беше состојбата на социјалните случаи во Република Македонија како што велите вие, ако Владата предводена од ВМРО ДПМНЕ продолжеше онака како што работеше Владата предводена од СДСМ. Каква ќе беше состојбата на граѓаните во Република Македонија  ако Владата предводена од ВМРО ДПМНЕ затвораше 674 големи, средни и мали претпријатија како што го направивте тоа вие. каква ќе беше состојбата на граѓаните ви Република Македонија ако и Владата на ВМРО ДПМНЕ наместо да вработи колку што вработи во овој период 112 илјади во период 2007-2013 година да избркаше 200 илјади вработени преку ноќ како што направи тоа Владата предводена од СДСМ. Каква ќе беше состојбата на граѓаните ако и оваа наша Влада предводена од ВМРО ДПМНЕ издвојуваше за субвенции за земјоделцит вкупно во целиот период, во целиот мандат во двата периода додека владееше од 3 до 5 милиони евра, а не 140 милиони евра што се предвидена за 2014 година. Каква ќе беше состојбата во Република Македонија ако оваа Влада ги намалеше пензиите односно ги намалеше тие 8% како што направивте вие, а не да ги зголеми за 40% во просек. Каква ќе беше состојбата на граѓаните на Република Македонија ако немаа сопствени станови, ако и оваа Влада предводена од ВМРО ДПМНЕ продолжеше онака како што работеше Владата предводена од СДСМ и изградеше за цел свој мандат двата периоди само 17 социјални станови, а оваа Влада 1754. Значи колега никој не збори дека се живее лесно, меѓутоа оваа Влада вложува максимално напори да ја подобри состојбата во Република Македонија и тоа го прави преку буџетската политика за тоа и дискутираме денеска. разликата меѓу буџетската политика на Владата предводена од ВМРО ДПМНЕ  и на буџетската политика предводена од Владата на СДСМ се оние аргументи, оние податоци за бруто домашниот производ што ги кажуваме и тука можам да потенцирам дека во време од двата периоди 1993-1998 година, 2002-2006 година бруто домашниот производ беше 1,2 во просек за време на вашата Влада, а во време на  ВМРО ДПМНЕ периодот од 2007 до сега е 3,2%.

Трајко Вељаноски: Благодарам.

Господинот Велјаноски Митре има контра реплика, повелете.

Митре Велјаноски: Колега пратеник, можевте да продолжите, каде ќе беше Република Македонија ако оваа Влада не потрошеше 500 милиони евра на непотребни работи. Каде ќе беше Република Македонија ако оваа Влада е ги правеше сите непотребни провокации. Со Република Грција и Македонија заедно со Хрватска одамна ги почнеше преговорите за членство во Европската унија. Можевте до бескрај да продолжите. Почитуван колега политиките на Владата одат во погрешна насока. Бројките за животот на граѓаните тоа го отскликуваат. И жалосно е што повторно има виновници, повторно барате алиби, место да се соочите со реалноста. Без соочување со реалноста не можат да се исправат грешките,  а грешки има премногу. 

Трајко Вељаноски: Благодарам.

Госпоѓа Ефтимоска Јовковска Дивна има збор, повелете.

Дивна Јовковска Ефтимоска: Почитувани граѓани формално денес трет ден дискутираме по точка на дневен ред во Собранието на Република Македонија насловена како Предлог буџет на Република Македонија за 2014 година, а фактички демек као расправаме по седми пат, не за Предлог буџетот на државата, туку за предлог буџетот на власта на ВМРО ДПМНЕ и нејзиното без компас трошење на народни пари  и во наредната 2014 година. велам демек ќе расправаме затоа што после црниот понеделник на  24 декември лани, кога власта на ВМРО ДПМНЕ со умисла јавно ја погуби парламентарната демократија во државата, случај во историјата забележан пред стотици години во времето на Кронвел на може а да не се сложите дека денес дебатата не е дебата, ниту процедурата е процедура, ниту буџетот е буџет каков што треба да биде. Го слушам образложението за предложениот материјал и се чудам дали со мене нешто не е во ред, дали пак власта е до толку навистина забегана што или самата верува во сопствените лаги или пак сериозно смета дека е до толку вешта што сите останати се глупи што нема ни да сетат дека и во 2014 година, како впрочем и во 2013 година, 2012 и  да не редам седум години наназад, без проблем како по тапан ќе се случи, ќе помине уште еднаш уште поголема пљачка од сите  претходни години на народните пари од државната каса. иако како пратеник од опозицијата сум во улога како што би рекла една пратеничка од позицијата, во муабет наслушнав во ходник, да бидам  дел од глутницата кучиња кои што лаат додека карванот на ВМРО ДПМНЕ претоварен со полни дисаѓи чужди пари си врви, иако сум свесна дека во Република Македонија е најстрого забрането и сурово се казнува ако на ВМРО ДПМНЕ му побараш есап како до сега ги трошел  и како и за што во иднина планира да ги троши народните пари, тоа е рамно на брцање во око со вилушка. Иако сум свесна дека во моментот кога Трајко Вељаноски ќе добие порака дека буџетот треба да се донесе истиот без никаков проблем ќе биде донесен. Сепак сакам во предвидените 20-тина минути да кажам зошто  овој буџет не е буџет на државата,  туку е буџет на власта и зошто е штетен за државата и граѓаните на Република Македонија. 

Во рокови и процедура како што налага новиот  франкештајн Деловник спастрен од власта нормално, поднесов пет амадмани кои се однесуваа на Ресен и Преспа и два амандмани кои се однесуваа на Вевчани како пратеник од Петатта изборна единица. Власта на ВМРО ДПМНЕ, два од нив кои имав можност да ги обрзложам на Комисија, глатко без ниедна секудна размислување ги одби. Значи јасно и недвосмислено кога предложив дел од буџетот, една трошка од него за 2014 година да биде наменет за реконструкција на делницата М5, правецот Битола-Ресен-Охрид и за реконструкција на градскиот водовод во Ресен за замена на 18 км. азбестна мрежа Владата рече не. Не може вели, не прифаќаме со пари од буџетот да се дотераат кратерите од дупки по кои што гинат луѓе од Битола преку Ресен до Охрид. Не може, вели, не прифаќаме со пари од буџетот ниту во 2014 година, на ресенчани да им обезбедиме здрава и исправна вода за пиење. Без разлика што тие се на прво место по смртноста од канцерогени заболувања, не по мое мислење, туку по мислење  на Институтот за јавно здравје. За останатите амадмани според часовникот на власта немаше време ни збор да стане, истече рокот, снема време. За патниот правец Стење-Коњско, за реконструкција на училиштата во Јанковец и Избишта, за браната на Курбинска река, за решавање на проблемот со вода за пиење во туристичката населба Претор, за вода за наводнување во источниот дел на Преспанското поле, за санација на кровот на  Сарајот кој е еден од најавтентичните културно историски наследства во нашата држава власта немаше време ни да слуша, а не па да ги решава. Важно полна уста со прикаски, ваков туризам, таков туризам, те ваму ќе оделе, те не знам каде ќе се извезувале ресенските јаболка и никому ништо што тие ни остануваат по подрумите, по магацините, што цената во моментов е под цената на производните трошоци. Најголемите само прогласени патриоти од античка од денешна Македонија во Ресен го извршија најголемиот геноцид како што не се памети во најстрашните окупаторски периоди. Ресен и Преспа се празни. Младите главом без обзира бегаат, се иселуваат по парче леб, млади веќе нема да за лек. Ресен се претвори во град на тажни и осамени пензионери. Зошто? Затоа што Владата на ДПМНЕ сака да аздисува по Скопје. Добро им одат парите на Ресенчани кои по расни основи даноци, такси, казни итн. мора да се слеваат во буџетот, ама се Ресен вели нема буџетски пари. За 8  години власт во Ресен и ресенско нема ниту една инвестиција која за споредба со Скопје би чинела барем колку гаќите на Прометеј. За жал не е само Ресен. Иста буџетска приказна е цела Македонија. Се направи една вештачка фама сите градови од внатрешноста, сите граѓани кои не живеат во Скопје како да му завидуваат на Скопје  и на Скопјани, ама велам вештачка фама затоа што реално Скопје и Скопјани реално може најмногу го заслужуваат нашето сожалување. Се плиснаа милијарди евра на кич, на глупости. Главниот град наместо да се разубави, да стане пофункционален, помодерен, пофункционален, прерасна во најголема пералница на пари преку која власта со го врти семејниот бизнис.

Понатаму за бесмисленоста на буџетот и воопшто катастрофално лошата фискална политика на Владата и власта, во стилот на она фали ме усто да не те раскинам, ВМРО ДПМНЕ и преку овој буџет продолжува со економска политика базирана на јавната потрошувачка, на увозот на некои нови некогаш скриени, некогаш апла форми на државно стопанство, на фрлање на пари на ветар или бунар  сеедно економска политика базирана на корупција, на непостоење осмислени структурни и системски реформи и на шоуто мора да продолжи екскурзии на умот и некоја чудна надеж по странски инвестиции кои што само што не стигнале и не ја препородиле државата. Спротивно на логиката Владата и како држава и како народ се посилно и подлабоко не притиска надоле во жив песок. Во неповрат изгубивме 8 години, ама сериозно добивме голема и ненадоместлива штета. 

Што ни кажува преку бројките содржани во текстот овој Предлог буџет. Прво една константан на зголемување кое нема врска ниту со реалните можности на државата, ниту со светската економска криза и рецесија која толку милувате да ја споменувате, туку е поврзано единствено со болната амбиција на власта од година во година да испумпа што повеќе пари од стопанството и од џебот на граѓаните за да може што повеќе да потроши. Значи повторно имаме еден гломазен и скап буџет, повторно наредната година Владата ќе троши, а народот ќе живурка на рабуш на сметка на идните поколенија кредит врз кредит, заем врз заем, од три преку пет, еве не до седум пензии во годината неисплата директно од буџет, за триковите за наводно покачените пензии и плати, за триковите со намерите за намалување придонеси, нема потреба ни да зборувам. Се е тоа ветар и магла како онаа народната не овој петок туку наредната среда, ако не биде и таа среда можеби ќе биде понеделникот што доаѓа. Така да приказните што сега по повод овој Предлог буџет се пласираат за наводно консолидирање на ова или оној фонд, ситуација или состојба се ветар во магла.  Две милијарди 780 милиони евра има проектирано за наредната година е страшно опасна проекција. За актуелните состојби, за реалните можности во која што ни се наоаѓа државата, народот со еден збор сево ова значи еден рекет фискален план особено ако се земат во предвид намерите на овие средства. Намерите, мотивите и вистински себични на власта цели ги знаеме, ама свесното зголемување за 10 пати повеќе на буџетскиот дефицит во однос  на 2006 година не е ниту за оправдување, ниту пак за подржување. Претпоставувам дека на власта и годи со народнит пари во рака да си прави, да си игра партиска држава без мака. Фискалната децентрализација на власта до сега требаше да биде имплементиран и симнат од дневен ред процес. Меѓутоа фактот дека тој токму тој процес е сериозно закочен наспроти фактот дека токму Министерството за локалната самоуправа од 2006 до денес има најголем за 10,5 пати раст на буџетските средства во најмала рака е симптоматичен, да не речам контрадикторен. Или земете го за пример третиот по раст, или прилив на буџетски средства во владин ресор, Министерството за здравство трагикомедија во живо. Започна со растурање на Клинички, мина низ низа цунами реформи, или за жал сеуште минува за да денес имаме ситуација на таков хаос, таква збрка, да и за 7,5 пати зголемен буџет резултира скандалозна невозможност хронично болните да не можат да си договорат свој термин  заради хаосот кој владее во овој многу значаен сегмент, за повеќе и да не зборуваме. 

Претходно кажав Преспа која се рекламира како туристичка мека нема основна пристојна патна инфраструктура, нема добра вода за пиење, нема многу нешта што мора да ги има, ама замислете според Предлог буџетот за 2014 година најскапа буџетска институција е Агенцијата за промоција и подршка на туризмот. Кој туризам ќе промовира и што ќе подржува оваа пуста Агенција. Или земете ја за пример втората според Предлог буџетот најскапа институција, Агенцијата за странски инвестиции и промоција на извозот на Република Македонија. И еве ги јаболката во Преспа таман што не почнале да се извезуваат. Еве да не бидам субјективна нема да употребувам податоци од домашен извор. Ќе се служам со извештајот на Европската комисија за нашата земја за 2013 година. Европската комисија констатира сублимирано дека резултатот на економската преродба на Владата на ДПМНЕ е високата невработеност, зголемен јавен долг и државно мешање врз економските текови. Значи буџетот на Агенцијата за странски инвестиции се зголемува, расте цената на оперативните трошоци во оваа институција по вработен и тоа во услови кога Европската комисија оценува и констатира дека порастот на инвестициите е забавен и преполовен од 16 на 8,2%. Има повеќе интересни но и реални квалификации кои економската политика на власта ја дефинираат и за буџетот говорат и на следните начини, таксативно ќе набројам. Порастот на владиниот долг во последните години ја зголемува загриженоста вели Извештајот. Управувањето со фискалната политика и фискалната дисциплина се влошени, нарушена е конзистентноста и транспарентноста на фискалната политика, иако е законска обврска не е донесена фискалната стратегија 2014-2016. Фискалната политика слабее и процентот на долгови се зголемува. Јавните расходи не се фокусирани на градење на општество базирано на знаење, туку се користат за декорирање на главниот град што според мене не е шамар туку нокаутза Скопје 2014. Приоритетите на економската и фискалната политика не се корелација со специфичните предизвици на структурната реформа вели извештајот. Не се оправдува фактот што ликвидноста на компаниите страда заради доцнењето на повраток на ДДВ. Учеството на нефункционални кредити расте во однос на минатите години. Недостасува транспарентност за износите на државната помош и нејзината реализација. Законот за посебни технолошки зони се уште не е усогласен со кодексот на однесување при одалечување на бизнисот во Европската унија. Има уште многу за набројување но и ова е сосема доволно за да со аргументи се поткрепи фактот дека при проектирањето и на овој буџет дали целата влада или само еден нејзин дел кој дирекно бил вклучен во изготвувањето на буџетот ја држеле на некоја друга планета па под влијание на таквите услови или под влијание на далечината веројатно ја изгубиле Република Македонија од предвид, па од тие причини стокмиле предлог каков што е овој што го имаме добиено. Никој не може да ме убеди дека состојбите во државата, економските состојби, состојбите во фискалната сфера, буџетската политика, досегашните, тековниот, идниот буџет се резултат на незнаење. Нема шанси. Според мое длабоко убедување во прашање е умисла. Никој не може да ме убеди дека дури и оваа актуелнава власт не е кадарна да спроведе попис на населението и домаќинствата во Република Македонија. Едноставно не верувам во таа можност затоа што сум убедена дека доколку се изброи населението Владата е свесна дека нема да може повеќе да манипулира со гласачкиот список. Така е и со буџетите, не се скроени од незнаење туку со умисла. Има по телевизииве една бизерна реклама од владините се разбира која на многу супиден начин злоупотребува цитат од еден голем човек, нема да го именувам само ќе ја парафразирам таа мисла апропо предложениот буџет. Ако младите треба да се иселуваат од татковината бидејќи им е узурпирана надежта ако народот треба да живее во глад и во беда, само заради тоа што Владата и власта сакаат да прават што ќе им текне и што ќе им се посака и тоа е грев, ама како да го разбудиме чувството за грев кај луѓе кои немаат совест и во име на власта што ја поседуваат газат се пред себе и Устав и закони и демократија и човекови права тепаат, немаат срам да излажат, уште помалку да присвојат туѓо. Но, господо од власта штом народот ви го дозволува тоа да бидете непроценливо самоволни и штетни што вреди противењето на еден опозиционер. На крајот би сакала да ја искористам можноста да ви го честитам и овој буџет, да ви го честитам воедно 24 декември денот кога ја убивте парламентарната демократија и дури во 21 век го надјуначивте Кромвел му ја зедовте историската слава иако не по памет тогаш по глупоста, сериозно ви е гарантирано местото во историјата. На крај како беше она после самитот повторно сонцето ќе изгрее, меѓутоа денес сонце над Скопје нема.

Трајко Вељаноски: Благодарам. 

Господинот Ацевски Николче има збор, повелете.

Николче Ацевски: Почитувани граѓани еве веќе трет ден разговараме за буџетот на Република Македонија и за чудо се уште никој не не исфрла од салата, меѓутоа има време ќе видиме до крајот на расправата. Пред нас имаме еден гломазен буџет од близу 3 милијарди евра буџет скроен пред изборно се со цел да се добијат наредните избори во март односно во април, буџет скроен да се купат гласовите на пензионерите, да се купат гласовите на социјалците, да се купат гласовите на земјоделците, на администрацијата и тоа само неколку дена пред изборите. Владата се фали дека буџетот е развоен дека има капитални инвестиции, во инфраструктура во енергетика и затоа реков ајде да видиме да ѕирнема малку внатре во буџетот да видиме дали е тоа вистина и колку е тоа вистина. Сигурно парите за развој на енергетиката треба да се најдат во Министерството за економија бидејќи како што многу пати сум зборувал тука за жал за разлика од сите други земји од Европската унија па и од нашите соседи Србија и Бугарија ние Министерство за енергетика немаме. Во Министерството за економија вкупно Владата 3 милијарди евра буџет одвоило дури 566 милиони денари или 9 милиони евра. Од тие 9 милиони евра замислете веќе четврти, петти пат Владата одвојува дури милион евра за македонско село или 62 милиони денари. Значи на оние 2-3 илјади македонски села кои што ги имаме и Владата така ги остава да се пустат се гради тоа вештачко македонско село кое е пред крај со изградба се дава под концесија, но од овие 62 милиони денари дури 39 милиони денари или 650 илјади евра се одвојуваат замислете за купување на мебел во македонското село. Зошто ова ви го зборувам, значи 650 илјади евра се одвојуваат за мебел во македонското село, а за развој на енергетиката се одвојуваат дури 22 милиони денари или вкупно за Агенцијата за енергетика 7 милиони и 600 илјади денари, а за развој на енергетиката 14 милиони денари. Значи за Агенцијата за енергетика чија што мисија од нивната насловна страна е да го подржува спроведувањето на енергетската политика на Владата преку подготовка на енергетски стратегии, развојни планови и програми со особен акцент на енергетската ефикасност и користењето на обновливи извори на енергија вкупно Владата и дава 120 илјади евра, од кои 100 илјади евра се за плати, а со 20 илјади евра треба да ги прави сите овие стратегии за обновливи извори, за енергетска ефикасносат, сега со новиот Закон за енергетика треба да изработи правилник за енергетска ефикасност на јавните згради па треба да распише конкурс  да ги обучи да се избере правно лице кое ќе ги обучи енергетските контролори како се врши надзорот врз енергетската ефикасност на јавните згради со други зборови пари за Агенцијата за енергетика за развој на енергетиката во овој буџет нема, исто како што немаше во претходните пет буџети и затоа во Извештајот од Европската комисија секоја година ни нагласуваат дека Агенцијата за енергетика и Секторот за енергетика при Министерството за економија нема доволно капацитет да се справи со реформите во енергетскиот сектор. Тоа веќе пет години го посочуваат и оваа Влада останува глува на тоа што го кажува енергетска комисија. Ајде сега да видиме од овие 12 милиони денари кои што се предвидени за развој на енергетиката 6 милиони се предвидени за плати и вкупно 6 милиони денари се предвидени за развој на енергетиката или вика за субвенции и други трансфери. И, сега јас се прашував дали се овие предвидени за Чебрен и Галиште, или можеби за Бошков Мост или можеби за ветерниот парк богданци или можеби за развој на преносната мрежа или за развој на РЕК ама не, овие 6 милиони денари биле вкупно 100 илјади евра за сончеви колектори, значи субвенции за сончеви колектори за граѓанаите на Република Македонија и тоа не за секој кој што ќе купи сончеви колектори да си стави на кровот за да може да користи сончева енергија за загревање, туку напротив се прави лото, бидејќи оваа Влада позната е по лото игрите. Значи само за 2013 година од вкупно 4000 кои што пријавиле дека купиле сончеви колектори има многу што не се пријавиле на наградната игра добиле 300 до 400 или вкупно добил секој 10-ти 100, 200 или 300 евра максимум од оваа Влада, меѓутоа и тоа не е лошо, секој 10-ти добил бидејќи на конкурсот лотаријата во Македонски шуми од 22 илјади пријавени се вработија 1600 односно 600 а останатите 1000 допрва им се бара место по општините, значи секој 12-ти односно 13-ти од пријавените добил награда, меѓутоа и тоа не е лошо бидејќи сега еве повторно Владата ни нуди нова наградна игра со фискални сметки, фискална сметка на рака, награда без мака, ама тука добива еден ќе добие стан од два милиони луѓе. Значи Владата воопшто не предвидела ниту денар сем овие 100 илјади евра за сончеви колектори во Буџетот на Република Македонија и затоа Република Македонија се задолжува 75 милиони евра кај Светска банка за Бошков Мост, 50 милиони евра кај германската банка за ветерни централи Богданци, 85 милиони евра за трите блока во РЕК Битола, 25 милиони евра за реконструкција на далеководите на МЕПСО и ако продолжам така се стига до некојси 300-400 милиони евра само во енергетиката задолжувања плус оние 600 милиони евра кои што сега за новите автопатишта, Владата се задолжува во последната година еднамилијарда евра, а дел од тие пари можеа да се најдат тука во овој буџет или да ги дадат енергетските компании бидејќи годишно енергетските компании вадат профит од близу 2,5 милијарди евра, малку помалку од Буџетот на Република Македонија. Меѓутоа Владата оценила дека е подобро да се даде милион евра за мебел во македонско село, да се даде 12 милиони евра за панорамско тркало, да се даде 500 милиони евра за Скопје 2014 со сите галии, врби, споменици итн, а за енергетиката да се задолжува. Ајде да видиме сега што се случува во образованието. Во образование Владата одвоила за развој и подготовка на наставни програми за основно образование 2 милиони денари, за развој и подготовка за наставни програми за гимназиско образование и образование за ученици со посебни потреби 4 милиони денари, за меѓународни тестирања 2 милиони и 800 илјади денари. Малку повеќе дала за проблематичното екстерно проверување на постигањата на учениците 8 милиони денари и еве годинава за прв пат воведува нова ставка бидејќи го донесовме законот за програми од Кембриџ за договорни услуги Владата одвојува во буџетот дури 55 милиони денари или 900 илјади евра. Што ќе прави со тие пари допрва ќе видиме во текот на идната 2014 година. Да видиме што се случува во високото образование искрено да ви кажам еден денешен напис од порталите ме натера да зборувам за високото образование вашиот пулен Малчевски вика зошто министерот за образование ја финансира приватната журка на ректорот на Охридскиот универзитет. Гледам тука некои одлуки кои што фантастични суми пари се делат по професорите на тие тој што сакал додека такви пари професорите на останатите државни факултети нема и ајде реков да проверам бидејќи се работи за мал факултет, сега пред некоја година основан, колку пари тој факултет добива од Буџетот на Република Македонија. И, еве што најдов. За малку бидејќи Штипскиот и Тетовскиот универзитет веќе го престигнаа Битолскиот, сега Битолскиот е четврт по финансиите кои што ги добива за малку ќе беше и петти, значи Универзитетот за информатички технологии во Охрид добива 109 милиони денари од кои за плати се само 17 милиони денари. Замислете за договорни услуги за да може ректорот да си дели вака како што кажува вашиот пулен Малчевски овој Универзитет добива од Влада ќе добие за 2014 година 40 милиони денари, 40 милиони денари за договорни услуги наспроти Универзитетот Свети Климент Охридски во Битола кој што за договорни услуги ставка 425 добива 350 илјади денари, 350 илјади денари во однос на 40 милиони денари кој што ги добива ректорот и нормално дека ќе си постапува така кога му се може министерот и Владата му дава односно вие со вашето гласање па човекот не само тие 40 милиони денари си добива и милион и пол денари бидејќи ми била стара колата па 25 илјади евра добива за возило, само тој останатите ректори не добиваат, само овој ректор добива милион и пол денари од буџетот за возило, добива и фантастични 30 милиони денари за градежни објекти. Тој добива 30 милиони за градежни објекти и сега само за споредба бидејќи доаѓам од Битола Универзитетот во Тетово иако колегите Албанци се жалат дека има помалку пари за нив добива 60 милиони денари за градежни објекти, Универзитетот Гоце Делчев од Штип добива 80 милиони денари за градежни објекти, а универзитетот во Битола добива само 8 милиони денари, некојси 130 илјади евра така една просечна куќа да се направи а треба да се има во предвид дека пред некој ден се донесе закон за основање на нов факултет од два постојни се прави еден кој што нема каде да држат предавања бидејќи зградата на новиот факултет е до никаде со изградба и самите студенти и професори бараат да се изгради оваа зграда за да може да работат. Меѓутоа за Битола секако ништо оваа Влада не дава, тоа го видов и во амандманската расправа, не дава пари за автобуси иако даде за Скопје, не дава пари за стадион иако даде за Скопје, не дава пари и да Копанки, не дава пари за патот кон Битола преку Плетвар, за патот кон Охрид за сите патишта околу Битола кои што ги баравме не даде пари, меѓутоа останатите амандмани реално не можеа ни да ги видат граѓаните ни да ги слушнат бидејќи се стигна до 290 амандмани. 400 останаа не разгледани. Еден од клучните амандмани кој што Нова Социјал Демократска партија го поднесе беше амандманот за пописот. Со тој амадман бараме да се одржи попис во текот на 2014 година, баравме 11 милиони евра за попис, а министерот за финансии образложението му беше дека пари во буџетот нема, никакво друго образложение. Пред две години знаете дека Владата на Република Македонија одлучи да го прекине пописот наводно со намера да се спречи голем изборен фалсификат како што соопштија од ВМРО-ДПМНЕ. Најпрво си поднесе оставка Абдулменаф Беџети потпретседателот на Државната пописна комисија, потоа Весна Јаневска претседателот и тоа не беше доволен знак за на крајот три дена пред крајот на пописот според некои сознанија ВМРО-ДПМНЕ виде дека во Македонија има 1 милион 730 илјади жители, а вкупно во Избирачкиот список има 1 милион 740 илјади гласачи одлучи да го прекине пописот да фрли во ветер 14 милиони евра и да почнат да си ја префрлаат вината меѓу себе. Образложението беше до македонската јавност која што до ден денес не дознавме кој се обиде да направи фалсификат и дали некој е повикан или ќе биде повикан за залудно потрошените 14 милиони евра за прекинатиот попис. Нејасно е дали воопшто некогаш има намера Владата да прави попис во наредните години. Викаат од еминентни претставници на владејачките партии беше јавноста информирана дека основна причина за прекин на пописот било недоразбирањето меѓу владините партнери и мене ми е навистина јасно, бидејќи во една Босна која што има три ентитети после 22 години успеаја да направат попис. Навистина не ми е јасно зошто сега во светот бевме Македонија, Босна и Сомалија, останавме уште ние и Сомалија без попис, 11 години во Македонија попис нема. Меѓутоа, очигледно дека на ВМРО-ДПМНЕ повеќе не им одговарало да прават попис отколку на ДУИ, бидејќи само во Виница во текот на пописот се покажа дека 3 илјади луѓе помалку има само во Виница. Значи, резултатот од пописот ќе беше катастрофален и ќе се видеше дека избирачкиот список е лажен, правен само така за фалсификување на сите избори и претходни и наредни кои што доаѓаат. Во услови кога не се знае каква е демографската слика на државата, каква е образованата и социјалната структура и други релевантни податоци, како е воопшто можно да се креираат владини политики во сите општествени сектори и дали воопшто може да се говори за некакви стратегии. Поради примарното значење на севкупниот развој на државата пописот во сите држави во светот е предмет на одговорен и сериозен пристап во сите државни структури. Не сакам да зборувам колешката Соња Мираковска зборуваше за значењето на пописот, бидејќи имаме обврски и од Резолуцијата 2005/13 на Економскиот и Социјалниот совет на ОН е усвоена во 2005 итн, меѓутоа само некои бројки да ви прочитам, значи, според Државната изборна комисија заклучно со 30 ноември 2012 година објавено е дека во единствениот избирачки список се запишани 1.749.000 граѓани со право на глас, додека Фондот за здравствено осигурување на Македонија во декември 2012 година во услови на задолжително здравствено осигурување вели дека има 1.744.000 осигуреници. Помалку отколку запишани гласачи во избирачкиот список. Познат ви е Извештајот од Светска банка која што не рангира на 23 место, дека 447 илјади гласачи се иселиле од Македонија, понатаму некои други податоци кажуваат дека 230 илјади гласачи се само во Бугарија. Заклучно со 15 јануари 2012 година иселени се 44.211. Понатаму, на секои три месеци од 22 јануари до 22 мај - 2264 бугарски државјанства. Од 23 мај до 15 септември - 2457 итн. на 31 декември 2012 според сајтот на претседателот на Бугарија 51.897 Македонци зеле бугарско државјанство. И овој тренд продолжува и можеме да пресметаме дека во моментов околу 60 илјади македонски граѓани зеле бугарско државјанство. Претежно од источниот дел од Македонија меѓутоа има и други. Се покажува дека на пример, 10% од населението од Петрич од 54 илјади жители, 5.500 се Македонци, слична е состојбата во Ќјустендил на 5 илјади адреси живеат Македонци. Владата се правда дека вложува во сите сегменти на македонското општество од една страна, а граѓаните живеат се полошо, се помизерно, дали сме седми или први по мизерија во светот ни кажуваат исто така секоја година, а вие се фалите дека инвестирате, дека отворате нови работни места, меѓутоа младите ни бегаат од државата. Секој втор млад човек од државата, да не речам од тројца, двајца гледа како да избега од државата. Значи страшна трагедија ни се случува со одливот на мозоци, државата не сфаќа дека губи ресурси, губи средства кои што ги инвестирала во развојот и во образованието на младите луѓе. Значи, емиграцијата не запира, се интезивира и можеби она  сценарио што ни го предвидуваат Светска банка и Америка дека во 2030 година ќе имаме 1.800.000 жители веќе и сега ни е достигнато, меѓутоа не можеме да го утврдиме заради тоа што Владата не спроведува попис на населението. Оттука НСДП смета дека е неопходно да се спроведе попис во Република Македонија затоа бараме и средства во овој  Буџет, се со цел понатаму да се проектираат сите економски и социјални политики во државата и да се прават некои наредни избори. Благодарам. 
Трајко Вељаноски: Благодарам. 

Госпоѓа Казанџиска Билјана има реплика, повелете.

Билјана Казанџиска: Благодарам. 

Колега Ацевски, ми се чини дека после три дена дебата сме успеале да ги убедиме пратениците од власта дека овој буџет е навистина криминален и рекетарски бидејќи од нив никој не сака да зборува за овој буџет. Или се кријат во Клуб или се кријат во ходници, или пак како што гледам сами се одјавуваат бидејќи навистина нема што да кажат, навистина се убедени дека буџетот не е добар. Членови на демохристијанска партија која постојано се повикуваат на Бога, кои ги величат моралните норми, не ги почитуваат основните правила и основните божји заповеди, не лажи и не кради. Три дена лаги за капитални инвестиции од Буџетот, а факт е дека капиталните инвестиции се на кредит. Автопатишта на кредит, водоводи на кредит, хидроцентрали на кредит, а што се прави со Буџетот. Наместо овие пратеници да се борат за општините од кои доаѓаат, да се борат за граѓаните чии гласови ги собрале, тие се сложуваат да има 20 милиони евра за згради во Скопје, тие се слошуваат да имаат 12 милиони евра панорамско тркало нормално во Скопје, тие се сложуваат да имаат 6 милиони евра за етно село нормално во Скопје, тие се сложуваат за овој барок во гипс картон и тој во Скопје, се сложуваат младите да ја напуштаат нашата држава, да бегаат по светот, се сложуваат и оваа година 7 милиони евра да има повеќе во Буџетот  од глоби и казни од граѓаните, се сложуваат да има 600 илјади евра за реклама „Истражи ја Македонија“ со кои пари ќе решеа огромен број на проблеми на малите рурални општини, па навистина да ја истражат и да и помогнат на Македонија, се сложуваат да има 5,2 милиони евра и оваа година за автобуси и тие пак во Скопје, ама не се сложуваат да има по еден автобус, два и за Штип, и за Битола, и за Куманово, и за Крива Паланка, и за сите градови од каде ние сите доаѓаме. Овие пратеници ќе се сложат се она што ќе им го нареди Владата, ама нема да се сложат да им го подобрат животот на граѓаните. Но мислам, сепак мислам дека сме успеале да ги убедиме бидејќи тие ниту сакаат да реплицираат, ниту сакаат да дебатираат. И затоа верувам дека нашиот труд во минатите три дена се исплатил, дека нешто допрело до нив и дека навистина овој Буџет треба да претрпи некои промени. Благодарам. 

Трајко Вељаноски: Благодарам. 

Господинот Ацевски Николче има контра реплика, повелете.

Николче Ацевски: Благодарам. 

Кратко само госпоѓо Казанџиска, бидејќи ги споменавте рекламите, ме потсетивте тоа не го споменав дека за развој на енергетиката за сончеви колектори се издвојуваат само 100 илјади евра и ништо друго, додека за реклами на АД ЕЛЕМ секоја година АД ЕЛЕМ на владината агенција Република дава од 800 илјади до милион евра. Значи тоа е секоја година. За Агенцијата Република да го рекламира АД ЕЛЕМ дека бил производител на електрична енергија иако АД ЕЛЕМ е своевиден монопол на пазарот на трудот. А бидејќи АД ЕЛЕМ се  фирма со општествена одговорност, еве, можеа да одложат, тие пари наместо да ги даваат за реклама на Агенцијата Република секоја година, да ги вложат во она што значи енергетска сиромаштија. Значи да им помогнат на граѓаните и оние 700 мизерни денари кои што пред тоа беа 600 денари да ги зголемат на илјада или илјада и педесет денари онака како што барам секоја втора седница.

Трајко Вељаноски: Благодарам. 

Господинот Макрадули Јани има реплика, повелете.

Јани Макрадули: Благодарам. 

Господине Николче Ацевски, јас сакам да ве надополнам кога зборувавте за апсурдноста на средствата кои се трошат во Министерството за економија, односно со делот енергетика. Имено, ако ги погледнеме договорите од Бирото за јавни набавки сега за сега тоа чини 5.458.000 евра. Во Буџетот напишани парите чини 6.699.000 евра. На отворањето на камен темелникот на поставувањето, премиерот Груевски рече дека ќе чини 3,5 милиони евра и ќе биде готово во 2012 година. И затоа заради такви договарања што ги прават енергетиката за жал не е тема во Република Македонија. Од друга страна ова се последните податоци за загаденоста во Република Македонија. За жал во Скопје е сеуште многу високо нивото. Од друга страна во Битола имаат среќа или несреќа, не знаеме, тука вика не се мери, нема податок. Моето прашање до вас е, бидејќи многу пари се дадоа, фрлија, спектакуларни цени на реконструкцијата на блоковите на РЕК Битола имаме, бидејќи ако погледнете почитувани граѓани каде е загаденоста во овој момент во Македонија, тоа е Скопје, Тетово, Кичево и Битола затоа што енергетските капацитети се таму. Моето прашање бидејќи доаѓате од таму и сте професор од таа фела, дали силните милиони евра што ги дадоа со кредит од сите граѓани за освежување, реконструкција, ревитализација на блоковите вклучија и еколошка компонента или пак едно 50-тина милиони евра се дадени во непознат правец бидејќи знаеме дека ревитализацијата на блоковите за жал, најскапите или многу поскапите цени беа избрани да бидат компаниите што нудат со највисока цена. И она што е исто така многу интересно, најголема концентрација на честички кои што се канцерогени и штетни доаѓаат од периодот од 23 часот до 3 часот наутро. Што имаат погодност компаниите, бидејќи вие сте реков од таа фела што тогаш баш работат со полн капацитет некои индустриски капацитети. Благодарам. 

Трајко Вељаноски: Благодарам. 

Господинот Ацевски Николче има контра реплика, повелете.

Николче Ацевски: Благодарам. 

Точно е колега Макрадули, ме потсетивте, значи, ние тука во Собранието бараме да се расправа по Информацијата за загаденоста во Скопје, меѓутоа иста ако и не поалармантна е ситуацијата и во Тетово, и во Кичево, и во Битола. Во Битола веќе алармираме два, три месеци наназад, меѓутоа очигледно е дека сепак Скопје е главен град. Што се однесува до вашето прашање, значи 85 милиони евра за трите блока се зеде заем, меѓу другото за модернизација и на котлите, и на турбините и за намалување на штетните гасови, намалување на ЦО2 , итн, од овие три блока. Меѓутоа ако се биде во ред, ако сите дотогаш преживееме тоа треба да  заврши во 2017-2018 година. Значи останува да ги преживееме овие 4-5 години дотогаш, ако велам правилно се искористат парите кои што се земени.

Трајко Вељаноски: Благодарам. 

Господинот Ибраимовски Самка има реплика, повелете.

Самка Ибраимовски: Благодарам. 

Почитуван колега Николче, вие сакате да има унапредување меѓутоа унапредување нема да има со политиката на ниски даноци. Чудна заложба со ниските даноци јас само ќе кажам дека некогаш оваа држава функционирала со буџет половина од што е овој. Овој Буџет е дупло поголем, а зборуваме за ниски даноци. Вашиот односно лидерот на власта воведе ДДВ во Република Македонија, ама знаете ли дека ДДВ собира 3,5 пати повеќе пари во Буџетот од претходниот данок, данокот на промет на производи и услуги. Знаете ли дека денес повеќе од половина од парите во Буџетот се полнат од ДДВ, односно 55% господин заменик министер и почитуван колега Николче, а во земјите и членки на Европската унија просекот на собирање  на данок од ДДВ е 35%. Знаете ли дека тоа е данок на сиромаштија, сиромаштијата ви го полни Буџетот и велите политика на ниски даноци. Парадоксот е голем, сиромаштијата е оданочувате со ниските даноци. Оданочувањето со ниски даноци, оној што треба да го оданочите тоа се кои имаат со висок данок. Мислите ли дека на вистинските бизнисмени им одговара овој данок на ниски даноци. Ако имате политики на ниски даноци кој ќе ги изгради комуникациите  колега Николче, вие тоа што се залагате. Кој ќе обезбеди обучени работници ако има ниски даноци. Кој ќе му обезбеди здрави работници ако има ниски даноци. Оданочувањето има сила само ако им го зголемуваме стандардот на граѓаните во Република Македонија, но тоа не е случај во нашата Република. Ниските даноци почитуван колега какви што се применуваат во Република Македонија се даноци за во феудализмот, а не само во сегашно време. И сега пред некој ден колега Николче од вработените од Македонски шуми ги прашав, што работите, како е, викаат добро е, работиме некако, ама немаме нешто работа. Па што правите,  си пееме. Што пеете, ја пееме песната слушам кај шумат шумите и буките. Е тоа е. Благодарам.

Трајко Вељаноски: Благодарам. 

Следен за збор и има збор господинот Ибраими Орхан, повелете.

Орхан Ибраими: Благодарам. 

Пратениците од ДУИ цело време во овој состав максималните напори ги имале за да не демотивираат од суштинските дебати, за да се дефокусира, манипулира јавноста за да се излаже граѓанинот Албанец и албанскиот народ за да се создаде илузија дека Албанците се во благосостојба, безбедни се, се разбира имаат и буџет. Се е нормално затоа што тие пари што ги даваат за Буџетот наводно ги добиваат назад. Значи, тоа се моменти, јас говорам во мое име, тоа се моменти на измама, меѓутоа повторно посветеноста кон граѓанинот Албанец и албанскиот глас ме прави да бидам отпорен кон тоа, ме прави да ја говорам вистината и да ја проследам вистинската реалност за тоа како се чувствуваат Албанците во моментиве и овие 12 години откако сте вие во централната власт и локалната власт, колку се тие задоволни, колку реално водите сметка како држава за нив. Има една друга вистина дека освен 20, 30 среќни и насмеани лица Албанците не го споделуваат тоа убедување и тоа мислење затоа што каде и да се движиш, нив ги гледаш денес се посиромашни, ги гледаш граѓаните, особено младите Албанци кои што немаат перспектива и перспективата настојуваат да ја градат во нивните сништа за бегање од сопствената држава. Ние речиси еден месец дебатираме за Буџетот и сме поставиле многу прашања и пред вас особено нашите прашања кои што се директни и убаво анализирани би биле наменети за граѓаните не за вас затоа што вие сте протагонистите, вие сте претставниците кои што ги има направено овие нула позиции, нула ставки и овој антидемократски и антиалбански и недемократски Буџет вие сте го изготвиле. И, кога ги даваме овие квалификации не ги правиме затоа што не сме биле на власт, не ги правиме затоа што некој тука бил заменик министер и му завидуваме или пак некој од претставниците од ДПА го мразел заменик министерот за финансии. Ние ги правиме овие реални критики затоа што некој го мрази Реџа или пак госпоѓите таму, тоа се критики кои што доаѓаат од реалноста и засновани се на факти и докази а не на празни зборови, не со манипулации како што вие настојувате да правите тука секој ден. Секој ден слушаме од вас лаги, манипулации со обид да се измести дебатата од суштинските прашања. Меѓутоа прашањето е многу едноставно во однос на овој Буџет кога се говори за овој Буџет речиси за многу години по ред кружеше информацијата дека се 1.000.000 Албанци кои што го полнат Буџетот на Република Македонија со милијарда евра годишно, меѓутоа никогаш не сме слушнале висок претставник или понизок некој кадар да се осмели, да се изјасни дека да тоа е вистина Албанците овој Буџет го полнат со речиси 30 до 50%. Никогаш. Логично се поставува прашањето колку средства доспеваат од дознаките. До пред некое време не сме знаеле ниту ние официјално колкава е бројката или колку се тие пари од дознаките. Меѓутоа сега кога ги имаме истражените бројки од универзитетите и од Народната банка на Македонија, бројка која што е прифатена и признаена од самиот Гувернер  на Народната банка на Република Македонија ние сеуште не сме чуле еден висок претставник на ДУИ да каже дека во Македонија влегуваат две милијарди евра од иселениците, печалбарите а се уште не сме чуле. Знаете ли што значат две милијарди евра кога е општо познато да не ја зголемиме бројката 100% дека сепак тие 500.000 Албанци, тоа е бројка на Народната банка а не моја бројка или бројка на ДПА. Сепак вие се уште не се охрабрувате да излезете и да кажете дека е вистина, дека тие две милијарди евра во Македонија обезбедуваат финансиска безбедност, донесуваат социјална безбедност, донесуваат можност за добивање кредит затоа што има кој ќе ги надомести тие позајмици тие кредити. Тоа се Албанците, албанските печалбари кои што го полнат Буџетот и општо познато е особено финансиските експерти знаат како тие дознаки влегуваат во Буџетот на една држава. Тоа е ДДВ, акцизите, потоа другите средства кои што се разменуваат преку дознаки за да дојдат тие пари да се влеваат во Буџетот на една држава. Токму тоа се тие мигови кои што го овозможуваат тој луксуз и таа можност на оваа влада последните неколку месеци со благослов на ДУИ да добие над една милијарда евра кредит за градење на патишта, железница, за обнова, реконструкција на термо централите и други работи. Ниту еден од овие проекти не е во албанските населени места. Ниту еден. На почетокот ја следевме и изјавата на насмеаните лица на министрите на ДУИ, на почетокот кога го одржаа фамозниот прес дека е добиен уделот во Буџетот и дека е толку и толку издвоено за проектот за овој или оној проект се спомнаа и два битни проекти по Патот за коридорот 8 односно дека наводно се гради патот Гостивар Ќафасан меѓутоа кога дојдоа предлозите и за кредитот и за реализација на овој заем видовме за каде се наменети тие средства и повторно не слушнавме ниту еден пратеник ниту заменик министер или висок претставник на ДУИ да се изјасни дека тие средства на директен начин се земаат и се искористуваат во ексклузивно чисти населени македонски места. Ние тогаш предложивме амандмани кои што не беа прифатени од ДУИ затоа што ја знаеме позицијата на министрите, замениците и пратениците на високите претставници тоа е веќе сега заедничка констатација и на граѓаните Албанци дека сите високи претставници на ДУИ сте потчинети, сте ванзонска партија, сте средство за да се помогне една друга политичка македонска политичка партија за да ги реализира своите сопствени проекти за државата и за ексклузивно региони населени со граѓани Македонци. Сите овие факти се докази не се празни зборови, не се манипулации како што сакате многу од вас пратеници да се осмелите и да кажете дека Дебар е среќен град, благословен град затоа што ги има сите работи средено а јас пред 3-4 дена бев во Дебар и го видов Дебар празен со малку перспектива како никогаш досега, луѓето се 10% разочарани од политичката и економската ситуација во Дебар. Истиот Реџал кој што повеќе се занимава со македонскиот земјоделец отколку за албанскиот земјоделец излегува тука и не лаже дека половина од субвенциите наводно се користеле од страна на албанскиот земјоделец. Тоа е истиот Реџал кој се осмелува и им кажува на граѓаните Албанци дека Липково и липковските села се во добра состојба се богати села имаат егзистенција, благосостојба, имаат инфраструктура, вода, патишта, училишта и се што е потребно. Ние како пратеничка група и во претходните Буџети меѓутоа и овој Предлог Буџет предложивме сосем природно амандмани, кои што доаѓаат директно од реалните барања на граѓаните Албанци во нивните населени места, амандмани кои нешто го дополнуваат еден предлог на ДУИ дека наводно бил или е Предлог Буџет туку не постојат ниту како ставки ниту како проекти во овој Буџет почнувајќи од водоводот и водата за пиење па до училиштата, патиштата, амбулантните објекти и другата инфраструктура, да не говорам за други проекти за култура и уметност. Значи сите 98%  од нашите амандмани беа предложени само за елементарна инфраструктура која што им фали на Албанците во албанските населени места. Ги слушнавме македонските пратеници со полно жалби и барања, сосема е тоа природно, меѓутоа сум убеден дека 90% од македонските населени места имаат елементарна инфраструктура меѓутоа спротивното е во другите албанските населени места 90% се без уредена инфраструктура. Кога ние тука во главниот град ете општина Чаир се соочува со уништена или застарена инфраструктура, град или општина која што нема вода за пиење е општина на сред Скопје, што да говориме повеќе за патишта и улички, ете имам неколку слики од општина Чаир ова е за граѓаните не за вас особено граѓаните од другите градови од другите населени места. Ова е Чаир ова се чаирските улици јас и вие еден дел сме газеле по овие улици особено граѓаните што живеат на овие улици вака се оди секој ден кога излегуваат од дома да пропаднат во некоја дупка со кал, да скршат нога или пак да го оштетат возилото кое што ретко го поседува некое семејство или пак ретко може да го запали и да отиде до град поради немаштијата. Ете видете ги улиците. Вам ова ви е досадно знам меѓутоа ова е реалноста а другата реалност со нашите пари еве како се гради Скопје. Воздушна дистанца 200-300 метра еве ова е урбан град со комплетирана инфраструктура. Ова се два света, две реалности и се водат два животи на граѓаните. Еден живот резервиран за Македонците еден за Албанците. Милијарда евра на директен начин ги предавате од рацете на Албанците во Буџетот, како луксуз, како можност за градење и за реализација на нивни проекти. Реџаил сите вие со полно убедување јас ова го тврдам дека вие немате вода за пиење. Некој доаѓа од Гостивар, некој од Тетово, некој од Куманово, некој од Струга меѓутоа ниту еден албански град, албанска општина нема уредено проблем за водата за пиење. Излезете тука ќе кажете. Реџаил вели дека има регионален проект. Осумдесет години се експлоатира водата на граѓаните од Липково, не е еден ден осумдесет години, 70.000.000,00 денари се предвидени во овој Предлог Буџет водовод во Тетово, Липково и Кичево. Меѓутоа само проектот македонско село оваа година има 62.000.000,00 денари. Да не говорам за претходните години. Досега се потрошени 6.000.000 евра за тоа. А вие говорите за ужас, тоа е несфатливо, јас не можам да ве сфатам или пак некој граѓанин кој што ги поседува овие информации. Несреќата е дека  со овој информативен мрак со овие блокади што ги правите за да не излезе вистината на видело со овие лаги и со изместувања на дебатата вие го доведеувате Цар Душан за да се скрени вниманието од заостанувањето во интеграцијата, потоа да се скрене вниманието за албанските населени места за да се занимавате со други проблеми реално Проектот Скопје 2014 е несомнено во себе содржи  анти албанска стратегија. Со поставувањето на овој споменик на Албанците им е дадено до знаење дека се може да се постави тука во градов, меѓутоа не можат да се постават албански споменици. Замислете Цар Душан Деспот кој што носел зло и сиромаштија на сиот овој регион на народите кои што живееле тука Македонци, Албанци и Бугари и Грци му се дозволува на еден деспот кој што направил зла како и другите се дозволува да се постави тука на сред Скопје и со она правна акција токмак се обидовте да направите реприза на филмот за Скопското Кале меѓутоа народот овие финти веќе не ги прифаќа. Се во оваа држава е уредено со закон и дури за паркинг е уредено, и за пушење има закон, и за фрлање на опушок на улица има закон. Знаете дека ако плукнете на јавно место ќе се казните за тоа, а немало закон за тоа како да се постави еден споменик тоа можело да се најде која институција го поставила тој споменик. Тоа е ужас, тоа е нешто невидено што вие се обидувате да ни го сервирате невидено за граѓанинот Албанец, за здравиот разум за здравата логика на луѓето. Како се охрабрувате овој луксуз да толку гласно излезете тука и да кажете дека ДПА е виновна. Дали сте нормални дали вие воопшто размислувате, дали ви функционира логиката. Според таа логика и Хасан Приштина, ДПА е виновна што Хасан Приштина се борел за Скопје, или пак го предал на Србите. Вака вие функционирате. Влегуваме во 2017 година вие сте 12 години на власт не една година 12 години а вие се занимавате со лаги со изместување на дебата со дислокација на вистината. Вие не се занимавате со реалноста а реалноста е многу горка за Албанците, многу горка. Во секоја област многу малку се овие 20 минути за тоа доколку се продлабочам во сегментот на училиштата и образованието ако одиме натака ви ги покажав сликите на овој господин кој што 7000 слупчанци немаат училиште. Почнато е 2003 година но не е завршена. Не се осмелува ни да гледа. Еве училиштето во Слупчане, Оризаре е со 1300 ученици. Ова е училиштето ете тука се образуваат и тука учат учениците во овие околности и услови а вие продолжете да се смеете вашата моќ и потенцијал стопати сме рекле дека завршува кај арачиновскиот канал. 500 метри канал не сте во состојба да го довршите. 500 метра до училиштето канал кој што ги заразува децата и граѓаните таму, а тој што живее блиску до оваа река и кој што ги фрла отпадоците во оваа река и исфрла од отпадните води во оваа река не е во состојба а нема ни смелост не помислува да побара средства за да се направи ова корито и да се обезбедат услови за граѓаните меѓутоа го гледам Али Ахмети, ве гледаме вас како одите таму градите споменик за албанската мајка. Во други околности тоа навистина ќе имаше вредност меѓутоа денес албанската мајка плаче, жива е ставена во споменик. Дали знаете дека имате полно и војни инвалиди се уште оставени на милоста на бога и добротворните здруженија. А вие? Сте се фалеле на големо дека ќе го донесете законот за статусот на овие луѓе. Каде сте вие каде сте ги заборавиле овие прашања, вие ослободители, вие државници. Ако сте вие ослободители јавно ви јас ќе се повлечам од оваа позиција на државник не сакам да бидам како вас не сакам да сличам на вас во ниту една варијанта не сакам да бидам човек како вас. 
Трајко Велјановски:  Госпоѓа Демири Креци Фламуре е пријавена за реплика.

Фламуре Демири Креци: Почитуван колега Орхан внимателно ја сослушав вашата дискусија. Јас ќе се осврнам на неколку сегменти почнувајќи од крајот кога го спомна споменикот на албанската мајка. Целосно се согласувам со вас во однос на тоа дека албанската мајка не им е местото по ридови или планини, местото не и е албанската мајка да плаче по гробишта, албанската мајка беше пример за нас и е албанската мајка знаеше секогаш да биде јунакиња, да чува деца сираци и куќите да ги чува кога мажите биле во војна, со еден збор беше логистиката на самите мажи но понатаму ќе продолжам во однос на тоа кога го спомна Калето и други работи овие споменици кои се поставуваат во Скопје се поставуваат инстутиционално и се што поставуваат Македонците се поставува институционално. Кај нас Албанците се случува спротивното. Ќе ви го дадам пример училиштето во Чаир кое со закон не се изменија имињата на тие училишта туку се сменија насилно не институционално а и ден денес на тие деца им се даваат сведителства два вида сведителства или со името би сакала да го носат тоа име се уште ги има со старите имиња на училиштата. Ќе продолжам во однос на водата. 

Почитуван колега, се согласувам со вас дека ние немаме вода за пиење и се соочуваме со елементарни нешта за живот, а вие најдобро го знаете тоа, вие кои што доаѓате од Липковско. Вие сте покрај водата, а сте жедни. Се уште во вашите домови земате вода од бунари, а не од Браната со која се снабдува Куманово и Кумановско. 

Би се осврнал малку и во културата. Жалам, со години, еве 3 години како пратеничка, носиме 3 буџети но и  ребаланси, сите проекти во однос на албанската култура се останати само на хартија и ден денес се оддолжуваат и ништо не се остварува. Како пример и вие во Матејче, во Липково имавте Дом на културата, кој дом се знае, во поранешниот систем функционираше, а денес го нема никаде тој дом. И навистина, да не мислат вие кои што се на власт дека ние немаме култура. Ние имаме култура имаме свој идентитет и знаеме кои сме, затоа ве молам во иднина да бидат повнимателни кон албанското население.

Трајко Вељаноски: Господинот Ибраими Орхан има контра реплика, повелете.

Орхан Ибраими: Благодарам.

Благодарам на репликата колешке, дека вие ја  сфаќате оваа реалност и ја чувствувате оваа реалност како се живее во оваа немаштија, сиромаштија и бесперспективност за Албанците, меѓутоа, што да се прави кога овие кога создаваат илузија дека албанскиот граѓанин ги има сите права и ја ужива слободата и благосостојбата. Го спомнавте Домот на културата. Вистина е. Во село Матејче е почната како иницијатива на ДПА во 2007 година, почната е, за тоа се доделени средства, меѓутоа со доаѓањето на ДУИ на власт во 2008 година, таа работа се стопираше, ете ја имам сликата тука, сега овој објект е во ваква ситуација и состојба. Меѓутоа, неинвестирањето има и своја логика почитувана пратеничке. Има логика. Тоа не се прави едноставно само од аспект дека некој имал можности и не инвестирал во тоа време, туку тоа е стратегија.

Трајко Вељаноски: Господин Наџи Џелили има реплика, повелете

Наџи Џалили: Благодарам.

Колега Орхан, мислам дека за едно прашање немате право. Во се изгледа сте заборавиле дека тие слики важат за сликите кои живеат и работат во земја, а за жал тие се во авион. Не знам кога ќе им се потроши керозинот и тогаш ќе може да говориме за аргументи. За жал тие слики кои што ни ги покажавте како средства да им ги покажете на колегите каква е состојбата на Албанците, не само во општина Чаир, туку почнувајќи од Струга па се до општина Липково, едноставно не можам да најдам зборови за да се опише ситуацијата. Ќе го наречам тоа како ужасна состојба. Но ужасот да биде поголем господине Орхан, оваа политичка структура за жал ќе се памети во историјата на политиката на Албанците во Македонија како хазардерска политика и структура која што никогаш немаше смелост и институционално да им се спротивстави на анти албанските проекти во институциите во кои е составен дел. Но мажите и жените на оваа партија, секогаш кога немаат смелост работите да ги водат напред со коалиционите партнери, знам госпоѓо Јулиета на кого се обраќам. Секогаш кога немате смелост...

Трајко Вељаноски: Обратете  му се на господинот Орхан нему му е репликата.

Наџи Џалили: Господине претседател, таа ми дофрла од место и одговорив затоа што немам право да и реплицирам. Колега Орхан да продолжам ќе се помнат како најголемиот срам на немање смелост професионално да се спротивстават на анти албанските проекти во оваа земја, и, што прават, денски се договараат со коалиционите партнери што ќе градат, кои цареви ќе ги постават, а навечер излегуваат со токмаци, со чекани и со дрвја, и со гумени палки, а на терен немаат успех. Несреќата да биде уште поголема токму во дебатни емисии, и надвор од земјава, зборувам дебатни емисии на Косово и Албанија, трубат и се фалат колку не се согласуваат со поставувањето на овие толку големи личности, кои толку придонеле за албанската култура во Македонија во наводници, а посебно за култура која ја прокламираат колегите од мојата лева страна.

Трајко Вељаноски: Контра реплика има господинот Орхан Ибраими, повелете.

Орхан Ибраими: Колега, ова загадување на воздухот и на загадување на амбиентот што го прават овие господа и Владата, сосема е нормално дека е исклучително опасно за животот на граѓаните. Меѓутоа, најголемото и најопасното загадување кога се прави на човечката душа, кога се прави на човекот, кога се настојува да граѓанинот Албанец се дехуманизира, кога тие со сиот свој потенцијал, молк и капацитет и средства и институции и инструменти, настојуваат да го девалвираат граѓанинот Албанец, да го остават без персоналитет, без се уште не изграден и некомплетиран како битие. Мислам дека ова е многу полошото заразување, отколку реалното заразување од воздухот и амбиентот.

Трајко Вељаноски: Господинот Станковиќ Емилијан има збор, повелете.

Емилијан Станковиќ: Ако за да го донесете буџетот за оваа година, минатиот декември ја злоупотребивте тајната полиција, со брутална употреба на сила, буквално со тепање и газење си ја истеравте работата, оваа година преку владеачкиот недемократски Деловник, на нас како опозициски пратеници не ни се овозможи да ги застапуваме граѓаните што не гласале. Од поднесени 684 амандмани, заради прекусите деловнички рокови, кои ВМРО-ДПМНЕ и ДУИ самите си ги изгласаа после црниот понеделник, ние во Комисијата за финансирање и буџет, во вкупно 10 дена, или работејќи секој ден од 10,00 часот наутро до 22,00 часот навечер, едвај расправавме за 291 амандман, да фрлите во ветер, речиси 400 амандмани кои ги поднеле пратеници, за кои на парламентарните избори во 2011 година, гласале 370 илјади луѓе, со свои човечки судбини, проблеми и барања, тоа е целосно против уставно погазување на парламентарната демократија, која бидете сигурни ќе ви се удри од глава. Ние се бориме со амандмани да скратиме од расходите што ги правите на реклами, луксузирања, барокни фасади, панорамски тркала и да ги пренасочиме за училишта, регионални и магистрални патишта, пречистителни станици, водоводни и канализациони мрежи. Зарем мислите дека е исправно, на 20 минути од Центарот на Скопје, во село Чифлик во Општина Петровец, во 21 век да има основно училиште во кое нема вода за пиење за учениците. Кој ви дава право да ги суспендирате основните  принципи на секоја претставничка парламентарна демократија, во која пратениците мора да бидат гласот на народот. Зарем мислите дека ќе ги прелажете граѓаните со процедура, дека тие се наивни, дека нема да препознаат што правите. Јасно е од оваа пленарна седница, дека се обидувате со незборување за еден од најважните стратешки документи во оваа држава, буџетот, сакате да ја сокриете вистината дека и следниот буџет за 2014 година, ќе ја зголеми сиромаштијата. 

И, еве и годинава, како и лани, повторно ќе си ја истерате работата и на крај памет не ви паѓа да ги корегирате вашите погрешни политики. Освен се разбира ако не ги сметате оние два супер скромни амандмани што ги прифативте. Си терате по веќе познатата максима, победивме на избори, ќе правиме што сакаме. Не ве интересира и не и кажувате на јавноста, дека во буџетот ги трошите парите и на оние граѓани што гласале за вас, ама и на оние граѓани што мислат поинаку од вас, а не се малку. Затоа мислам дека е невидено лицемерите актуелниот министер за финансии во воведното излагање  на оваа пленарна седница, сега да повикува на политички натпревар, со идеи, визии и аргументи, бидејќи на ВМРО-ДПМНЕ таква дебата не му одговара и никогаш нема да ја прифати. Како стара расипана грамофонска плоча, повторувате едни те исти лажни тези, СДСМ нема програма, вашите предлози немаат финансиска поткрепа, во ваше време немаше спорт, немаше култура, немаше образование, не знаете економија, ги чувавте парите, па тезите варираат, па се слуша една позната лага, дека денес благодарение на Груевски, политичарот бил работник, а не како во 90-тите кога бил Бранко и кога било СДСМ се седело во канцеларии. Ама не чув одговор ни во Комисијата за финансирање и буџет, ни на оваа пленарна седница, кој е тој работник во Република Македонија, кој во изминативе осум години можеше и заработи приближно толку пари како првенците на ВМРО-ДПМНЕ, со купишта станови, со купишта бизниси надвор и во странство, со зголемени банкарски салда и што уште не. 

На сите ни е јасно во Македонија во оваа гарнитура, го немаме нашиот Саша Радуловиќ, како оној министер за стопанство во Србија. Никој во оваа Влада нема храброст да признае, дека ова што сега се прави е погрешно, затоа што ќе го плаќаат многу генерации после нас и дека е срамота и финансиско злосторство ова да им го правиме на нашите деца и внуци. Уште повеќе, актуелниот министер за финансии, ја пропушти шансата да се извини, што минатиот 24 декември, овде наместо да биде добар економист, беше послушен партиски војник, кој мавташе со раката додека беа исфрлани жени пратенички, но тоа е негов избор и таа слика ќе го следи до крајот на неговата политичка кариера. Актуелниот министер за финансии, без разлика колку ќе негирате, има најмалку политичка одговорност, заради тоа што е со извршител во противуставното усвојување на Буџетот за 2013 година и против уставното исфрлање на новинарите од Собраниската галерија, што е уште пострашно од прв до последен, вие претставниците на ВМРО-ДПМНЕ, не извлекувате поука од настаните од 24 декември, продолжувате и понатаму да манифестирате гола сила и дека за вас постојат правилата, само на бројките во овој Парламент. Не важи ниту Устав, не важи ниту закон, ниту едно демократско начело или правило на игра, но тоа е исто така ваша одлука, со која што ќе мора да живеете многу сурово, тогаш кога ќе се преселите во опозиција. Секоја година исто така се повторуваат едни те исти економски прогнози, наводно се очекува поголем економски раст како резултат на поголемиот процент на предвидени капитални расходи, зголемен обем на очекувани нови странски инвестиции и зголемен извоз на постоечките странски инвеститори, посебно на оние во автомобилската индустрија, а, видете чудо, реалноста укажува дека во оваа 2013 година, заклучно со месец октомври, последниот месец за кој постојат официјални статистички податоци, капиталните расходи изнесуваат скромни 65% и се уште немаме одговор, бидејќи одговорното лице З.С. го нема, како тоа Владата замислува дека во 2014 година капиталните расходи ќе се зголемат за 11% или заедно со Агенцијата за патишта тој процент ќе изнесувал наводно 20% зголемени капитални расходи. Со магија, или со вештините на Груевски, Ставревски и компанија за шоу бизнис? Ќе чекате некој друг како Субрата Рој, со песните на Мадона, со огномети и забави од 500 илјади евра, со кич. Знаете ли што бенефицирате и што правите во оваа држава, човекот кој во сопствената матична земја е обвинет за долг од 4 милијарди евра и Врховниот суд му забранува излез од Индија, овде пред прекалениот борец против организираниот криминал, тој изјавува дека конечно нашол земја без корупција. Бре, бре, каква фарса, ама не знам дали ја паметите, колегата Горан Мисовски ви ја покажа оваа фотографија, а јас сега пак ќе ви ја покажам, го гледате човеков со шеширот, едниот Џон Парк Рајт, близок пријател на Раул Кастро, кој заедно со Груевски се сликаше со каубојски шешири и ветуваше дека илјадници говеда ќе донесе во третата изборна единица, и дека така ќе обезбедиме економски развој, па така ќе завршите и со Субрата Рој, и, со сите други странски инвеститори кои што се обидувате да ги носите во Република Македонија и да се фалите со скапи кампањи. Има уште еден парадокс, министерот за финансии тврди дека капиталните инвестиции во 2014 година, по сите основи ќе достигнеле вкупен износ од 525 до 650 милиони евра и тоа според информациите ги структуира во буџетот со последниов есап, 370 милиони евра ќе бидат буџетски капитални инвестиции, а остатокот од околу 280 милиони евра се инвестиции преку Агенцијата за патишта и државните енергетски компании. Зошто парадокс? Затоа што кога се бројат странските инвестиции , кои што треба да книжат дневно политички поени за оваа власт, тогаш одговорното лице З.С., точно знае од каде доаѓаат, а кога ќе побарате информација колку изнесува вкупниот јавен долг во оваа држава, тогаш според него е динамична работа, таа информација и се знае само долгот на централната Влада, а ние сме демек четвртата најмалку задолжена земја во Европа, или, со други зборови, износот на вкупниот јавен долг во оваа Влада е на ниво на воена тајна. 

Овде беа спомнати и спортските сали, кои што се изградени и ќе се градат како аргумент за економскиот раст во 2014 година и дека тие спортски сали овозможиле да има раст од 3,2% од БДП во 2013 година. Дали од ВМРО-ДПМНЕ ги читате законите во ова Собрание? Знаете дека пред неколку месеци донесовте закон за спорт, со кој му ја опростувате на Јавното претпријатие за спорт загубата од 10 милиони евра, за спортски објекти, се извинувам. Десет милиони евра и дополнително овозможувате да се раскрчмуваат спортските објекти кои се градени од самопридонес, или потрошивте на пример 10 милиони евра за педесет фудбалски игралишта, а бидејќи сте политичари работници не одите на терен, и неможете да видите дека 200 илјади евра ако чинеше едно, скоро сите се обраснати со трева и воопшто не се користат. Толку сте се изгубиле во овиентацијата во просторот и времето, што и самите почнавте да мислите дека милионските рекламни кампањи на Владата се вистина. Се однесувате како во Македонија да има наплив на азиланти, дека Германци, Швеѓани, Данци, чекаат да влезат во Република Македонија и да го видат чудото на третиот најголем економски раст во Европа, после Турција и Летонија, а не признавате дека повеќе од 400 илјади млади луѓе ја напуштиле оваа земја, бидејќи бараат чаре да ги решат економските проблеми надвор од границите на Република Македонија. 

И кога ќе кажете дека се пробила психолошката бариера од 30% на невработеност во Република Македонија, а сега била 28,7, не кажувате како е возможно, или дефицитот во Фондот за пензиско и инвалидско осигурување да се продлабочува. Откако овој министер е министер за финансии од 2008 година, нивото на дефицитот во Фондот за пензиско и инвалидско осигурување бил 6%, сега е 22%, вкупните приходи во Фондот за ПИОМ во 2012 година, според завршната сметка изнесувале 760 милиони евра од кои 59% се учество од уплатени придонеси, а 38% или 288,8 милиони евра се средства од Буџетот на Република Македонија. Како е возможно колеги од ВМРО-ДПМНЕ, да се намалува невработеноста, да се вработуваат нови луѓе, а дупката во Фондот за пензиско и инвалидско осигурување драматично да се продлабочува. Ако го видите ревизорскиот извештај на Македонската контрола на летање, каде што е директор Живко Поповски таткото на Никола Поповски ќе видите дека таму има дупка од 2009 година сметано до денес од 60 милиони неплатени придонеси за воздухопловен додаток. Но фала Богу, нему не му фали влакно од главата и му дадовте уште 12 милиони евра да ги модернизира навигациските системи. Потрошивте за 7 години 15 милијарди евра. Или 7 милијарди евра повеќе од сите претходни Влади. Дури и самите комерцијални банки во државата тврдат дека парите им се на сигурно, затоа што преку записи и аукции на Владата и дале кредити од 600 милиони евра. За момент колеги од ВМРО ДПМНЕ погледнете околу себе. Кажете една анкета или кажете една информација која ќе ја добиете, кога ќе ви укаже дека подобро се живее во Република Македонија од 2006 година. Се фалите со плати и пензии, ама не кажувате дека основните животни продукти сметано од 2006 година се поскапи за 2, 3, 4 или 5 пати. 

Колеги од ВМРО ДПМНЕ ние не ве натеравме да потрошите повеќе од половина милијарда евра на Скопје 2014. И ако вашиот шеф Груевски вети дека тој ќе чини само 80 милиони евра. Па после откако изгубивте на локалните избори во центар, ве фати паника, па ја пуштивте Бети Канчевска да излегува со тврдење дека биле потрошени 207 милиони евра, демек не биле половина милијарда. А, што да очекувате друго од Бети Канчевска ако ги погледнете нејзините јавни набавки ќе видите дека оваа „супер министерка“ за 6 дена од 10 до 16 декември спровела 6 јавни набавки речиси сите во четири очи и сите за непредвидени работи од основните договори на објектите од  Скопје 2014 во вкупна вредност од 1,7 милиони евра. И ова не ви беше доста, во буџетот за 2014 година сте предвиделе за панорамското тркало 12 милиони евра. За новата фонтана на Градскиот плоштад плулс 4 милиони евра, за новата катна гаража во седиштето на ВМРО ДПМНЕ во градба плус 3,5 милиони евра. За барокни фасади, дополнителни 2 милиона евра. Или со други зборови ајде на здравје нови 20 милиони евра на барокни глупости. Па уште слушаме како одговорното лице ЗС не убедува и нас и јавноста како македонската економија ја спасило градежништвото, кое било ангажирано највеќе во објектите од проектот Скопје 2014 и заради тоа се забележало раст од 32%. 

Па господо од власта зошто не почнете да градите Пирамида. Искасапете го градскиот парк, извадете ги тие дрвја што останаа, или земете на водно и почнете да градите Пирамида. Претпоставувам дека тогаш уште повеќе граденижни компании, работници ќе бидат ангажирани. Ќе увеземе камен од странство, Валентина Стефановска ќе ја проектира, ќе оди да спие во скапи апартмани во Египет за да научи како се прават древни египетски пирамиди, ќе потрошиме едно 200-250 милиони евра, се разбира дупло за да може фамилијата да живее, инаку нема да може да го врзе месецот крај со крај и ќе направиме е дна реклама за туристите, повелете дојдете во најзагадениот град во светот. Не признавате 7 години дека непродуктивните расходи, спомениците и барокните фасади не се мачкаат на леб и тие не се додадена вредност на македонската економија. И уште манипулирате дека благодарение на објектите од проектот Скопје 2014 немало да се плаќа кирии за државните институции. Па вие со Скопје 2014 потрошивте кирии за 7 века, однапред во припејд, за 7 века. И она што е страшно, за што сакам на крајот да говорам, е што се фрапантни податоците за начинот како сте ги трошеле парите во проектот Скопје 2014. Бидејќи сега како опозиција во општина Центар можеме да дојдеме до одредени податоци, податоците за криминалите се катастрофални. И бидејќи не ви се слуша, сега ќе ви кажам како правите вие споменици. 

Гоце Делчев и Даме Груев, РЖ институт Скопје, значи домашна фирма, понудила 400 илјади евра да се направат. Ама, малку ви било. Вие сте платиле поскапо за 112% 850 илјади евра. Никола Карев, РЖ институт Скопје, понудил 329 илјади евра, ама вас ви било малку, па поскапо за 117% сте платиле 715 илјади евра. Воин на коњ 4,5 милиони евра. Лавови, 2 лава десно од мостот Гоце Делчев 1 милион и 140 илјади евра, лавови лево од туристичките 1 милион 170 илјади и 406 евра, а понудата била на РЖ Институт Скопје 48 илјади евра. Цар Самоил 1 милион 368 и 780 илјади евра. Методија Андонов Ченто, 780 илјади евра и ако понудата на другата фирма била 238 илјади евра. Поскапо за 227%. Гемиџии 970 илјади евра платени, РЖ институт Скопје понудил 584 илјади евра. Јустинијан 1, иако едната понуда била 748 илјади евра, сте платиле 1 и 229 илјади евра. Основачи на ВМРО ДПМНЕ, РЖ институт ви понудил да ги прави за 565 илјади евра, сте платиле 1 милион и 100 илјади евра. И првото заседание на АСНОМ наместо да платите 787 илјади евра на македонска компанија сте платиле еден ипол милион евра. Или за само 11 споменици преку општината Центар сте потрошиле 8 милиона евра повеќе од понудените или за 50% повеќе од цените кои ги дале домашните понудувачи споредено со италијанските леарници. Па колку ли криминал има во другите објекти во Скопје 2014. Од половина милијарда евра, пола, 250 милиона евра ли испразнивте од џебовите или си ги наполнивте џебовите. Тоа е вашиот патриотизам. Така вие ги штитите парите на граѓаните. Така е подобар животниот стандард, тоа е вашата формула за економски раст. И не наоѓате за сходно да погледнете на вистината ВМРО ДПМНЕ очи и бидете сигурни дека со вас нема нетпревар на идеи. Со вас има друг тип на натпревар и ќе сфатите кога ќе идете во опозиција кога некои од вашите ќе бидат апсени за криминалот што го направивте и тогаш ќе се срамите и ќе се оградувате од нив. 

Трајко Вељаноски: Благодарам. 

Госпоѓа Бонева Силвана е пријавена за реплика, повелете. 

Силвана Бонева:  Благодарам претседателе. 

Почитуван колега Емилијан Станковиќ најпрвин во однос на тоа дека е оневозможена опозицијата да расправа заз 684 амандмани кои што се доставени од ваша страна, имавте и саммите кажавте 10 дена можност да се расправа за овие амандмани, начинот на кој што го разделивте времето во Комисијата за финансирање и буџет беше под водство на ваш претседател на Комисијата. И ќе ве потсетам само дека тоа што имаше 10 дена, не е малку време, за тоа многу јасно кажа и известителот на Советот на Европоа кога беше овде во Македонија господинот Валтер, кога му кажавме дека имате 10 дена тој рече па и кај нас амандманите се групираат, по сличност и ако ги групиравме сите амандмани за патчиња улици да се расправа одеднаш, за одредено време и претседавачот да каже колку време е доволно да се слушне содржината на сите амандмани, сите беа убедени дека може овие амандмани да бидат расправани. Но целта не беше таа. Цента беше да останат неразгледани амандманите за да имате можност да зборувате дека еве не се дава можност на опозицијаста да ги застапува граѓаните во Парламентот на Република Македонија. И повторно ја продолжувате оваа теза и токму заради тоа гледате дека мнозинство од колегите пратеници се воздржуваат со по една реплика, одиме се договараме со вашите заменици координатори да овозможиме што поголем простор на опозицијата да зборува, само од една причина да може да ги искажете вашите ставови и повторно да не речете дека не успеавте да дојде дури на ред да зборувате за толку важно нешто како што е буџетот на Република Македонија. Доколку сакавте да имаме Деловник за работа, немаше да ја напуштите работната група и знаете дека на крај беа разговорите и беше готов договорот како да функционира, односно како да работи Комисијата за финансирање и буџет и како да гласат одредбите за носење на буџетот во Деловникот за работа во Собранието на Република Македонија, но вам очигледно не ви одговараше тоа, да имаме договор и да можеме во една нормална атмосфера, без обвинување да го разгледуваме буџетот на државата. Она што велите дека не сме извлекле ние поука од 24-ти, јас мислам дека сите во оваа земја, извлекоа поука од 24-ти, дека никој па макар и народните избраници не смеат со физичка сила, со напад на претседател на парламент, со недозволување на парламентарното мнозинство да влезе на своите работни  места, со недозволување и на парламентарното мнозинство да ги претставува своите гласачи да правите сценарија и да велите дека така ги браните граѓаните на Република Македонија од грчко сценарио, а впрочем, работевте се да направите хаос во Република Македонија меѓу етнички тензии и на тој начин да успеете да се вратите на власт, впрочем и вашиот тогашен претседател Бранко Црвенковски ве прати да излезете одовде и да не излезете одовде како победници, односно не ја превземете на нелегален начин власта во Република Македонија. 

Трајко Вељаноски: Благодарам. 

Господинот Станковиќ Емилијан има контра реплика, повелете. 

Емилијан Станковиќ: Колешке Бонева, вие сте истата Силвана од 2002 до 2006 година. Памтите кога вашиот шеф Никола Груевски овдека како пратеник му ја зема картичката на Љупчо Јордановски пред дебатата за буџет. Ве фрли некој надвор од оваа собраниска сала, ве тепаше полиција. Ве снимаше некој додека ве тепаат и ве вадат надвор. Не. 

Колешке Силвана Бонева, надминете ги теснопартиските стеги. Вие сте дама, мајка и треба барем да се извините на жените пратенички на новинарите, за тоа што се случи на 24 декември. И уште една работа да ви кажам. Со вас договор нема. Бидејќи ќе ве однесат во Село Чифлик во општина Петровец и видете како во 21 век земете го и Влатко Ѓорчев, во основно школо нема вода за пиење за учениците. И тоа право не смеете да ми го скратите јас да бранам такви амандмани. Не со договор, со свети договор и нема да бидеме дел од работната група да разговараме со вас, затоа што вие ја суспендирате волјата на граѓаните во оваа држава. Уапсивте Мирослав Шиповиќ и го држите во притвор, затоа што не можете да се помирите, заради тоа што во Центар граѓаните не ве сакаат и ве победуваат и во 2011 година и на локалните избори. 

Трајко Вељаноски: Благодарам. 

Ердоган Сарач има збор, повелете. 

Ердоган Сарач: Почитувани граѓани на Република Македонија, немав намера да се потсетувам на 24 декември 2012 година, меѓутоа колешката Силвана Бонева, наместо да чувствува малку грижа на совест, гледам дека навистина мора да повторувам и да кажам дека навистина тој ден беше страотен пад на демократскиот процес и развој во Република Македонија. Тоа беше еден голем мрак, голема хаварија за демократијата, и за тоа не е можно сега да се избегне, а да не се каже за тој кобен 24 декември. Инаку, и вие гледате и во сите узвештаи на Европската унија и на Европската комисија тој датум е како кобен. Не покажавте капацитет дека можете на демократски начин да ги надвладеете проблемите евентуално со кои се соочувате се разбира заедно со нас. 

Мене денеска ми е сосема јасно дека и тие настани од 24 декември минатата година, некако беа под режија и тоа под ваша режија, режија на позицијата. Затоа што вие тогаш се жалевте дека еве поради тоа што опозицијата заедно Социјалдемократскиот сојуз на Македонија, Движењето за националното единство на Турците, ПЦЕР, НДП, ДПА, ПЕИ, сите заедно бидејќи сме поднеле 1200 амандмани, тоа е опструкција за донесување на буџетот. Еве сега оваа година со ваш Деловник, исклучиво ваш Деловник што го донесовте после  настаните од 24 декември, имаше двојно помал број на поднесени амандмани, од комплетната опозиција 684, а беа разгледувани само 291 амандман или окколлу 42,5% од вкупно поднесените амандмани. 

Уставната гаранција за поднесување на амандмани и да ги образложиме е уставна гаранција, за жал, со внатрешни регулативи како што е Деловникот за работа на Собранието, им се дозеде правото на пратениците да расправаат за поднесените амандмани, всушност за што се и претставени од страна на граѓаните во Република Македонија. За тоа мислам дека ова јасно покажа дека вие не сте заинтересирани за состојбите во општеството или поточно немате и не ви е во интерес во прв ред граѓанинот, туку ваш интерес е да ги поседувате парите и нан тој начин да владеете со земјата, што апсолутно е неприфатливо и не служи за пример за градење на добри односи како меѓузаедниците во Република Македонија, како со граѓаните на Република Македонија, така се разбира и со политичките партии во Република Македонија, особено меѓу позицијата и опозицијата. 

Мене ми е жал, немам намера младиот заменик министер да го мачам многу, меѓутоа на негово место да беше арогантниот Ставревски имав нешто да му кажам. Кога се сеќавам на тој 24 декември од ова лично место каде што бев во близина, имав можност да видам како министерката за внатрешни работи на пратениците им вели немојте да се дерете, а овој  другиот пак Ставревски се иживуваше и тоа како голем садис и со раката вака (покажувајќи) ги бркаше пратениците само да му се оствари желбата да се донесе буџетот. Тој може да биде некој добар економист, меѓутоа за мене никогаш не го погоди буџетот. Но, људски и човечки  особини, атрибути кои го красат човекот, тој потез вака мавнување со раката (пак покажува) навистина ни докажува дека се работи за човек со ограничени добри карактеристики по однос на карактерот. И за тоа не можам, поготово неговата ароганција, може во неговата фамилија да важи, меѓутоа ароганцијата на сметка на сите граѓани на Република Македонија, да ние немаме отчет како се трошат парите на граѓаните на Република Македонија, е апсолутно неприфатливо и тоа не можам да го прифатам, без разлика на која релација стоиме. 

За тоа денеска сакам од ова место одговорно да понудам нешто, со што  можеби ќе обезбедиме транспарентност во буџетот, а со тоа и понатаму да не ја ставаме за овој најважен документ вака жолчно и по некогаш и недолично. Министерот имаше смелост неколку пати да споредува некои параметри со Република Турција, што се неспоредливи од економска гледна точка. Меѓутоа еве пет дена гледам како се расправа во парламентот на Големото Собрание на Република Турција и како се одвива расправата за буџетот. И таму има жустрина, меѓутоа претседателот на Собранието не ги вреѓа пратениците. Не вика дека добро е тоа што е направено, направивме заради народот. Барем еднаш еден човек од овие директно инволвирени лица за една година, не смогнаа сили да се извинат, што е човечки. Јас најсикрено како човек, бидејќи не сум од тој инцидент, во таа смисла како вие сте го планирале, го очекувам тоа извинување. И се додека нема такви извинувања, се разбира, овие ллуѓе пред моите очи се мали. 

И за тоа сакав да споредувам со Големото Собрание на Република Турција, таму за да докажат како се трошат парите на граѓаните, тие се определија да водат расправа по министерства и по буџетските корисници и по буџетските фондови. Ние тука немаме преглед буџетските фондови колку трошат, како трошат и колкав е буџетот. Буџетските корисници од прва линија, исто така и за тоа ние немаме преглед, за што се однесува тоа, како тоа се обезбедува, како и што значи тоа од прва линија да обезбедат средства од буџетот директно од граѓаните. За тоа предлагам доколку ми се прифати се разбира, да Владата на Република Македонија размисли, за да бидеме по транспарентни и по брзи, да расправаме по министерства, ако е потребно за  буџетот за локалната самоуправа, може и за еден час да заврши расправата. За министерствата за одбрана и за внатрешни работи, за надворешни работи, можеше за еден ден да заврши расправата, меѓутоа, да се одвива тоа континуирано и во присуство на сите и со сите потребни параметри што треба да знаат граѓаните на Република Македонија. 

Од тие причини, сметам дека ова би било корисно за цела Република Македонија и тоа би ја избегнале ваквата амандманска расправа, која за жал е непродуктивна, бидејќи само владее еден ментален склоп. Нема на аргументирани настапи на пратениците од опозицијата, нема соодветен одговор, а тоа е она што очекуваат граѓаните од нас. Така да, од тие причини сметам дека моментално Владата на Република Македонија кон Буџетот се однесува како кон алибегова слама. Што сака прави, како сака прави и тука како никој да не може ништо да се меша и да направи. Јас не сакам со овие главните параметри да должам многу, меѓутоа навистина искрено жалам, тогаш со сила, полициска сила, брутална физичка сила, бев оневозможен да кажам неколку збора за очекувањата на Турците од Буџетот на Република Македонија, ви зборувам за 2012 година, сега пак бев попречен од една банална работа заради новото уредување на Деловникот на Собранието на Република Македонија, не стигнав од моите 21 амандмани да образложам, образложив само 5, другите останаа кои се од витално клучно значење за односот на Турците спрема државата, поточно речено за односот на државата спрема Турците во земјата. Јас пред да ги читам амандманите кои ми останаа, а кои се важни сметам, да знае јавноста во Република Македонија зошто сум зборувал така, jас исклучиво сакам да зборувам за две точки од буџетот, за поголемиот дел за образованието во Република Македонија и еден дел за културата. Меѓутоа, генерално кај нас во Македонија не постои начин и можност да ги мериме резултатите од буџетот од парите од буџетот на кој начин се потрошени. Секогаш Владата се определува да каже дека најголемиот дел од буџетот и тоа е мерило, индикатор за нивното однесување дека се потрошени за плати за вработените. Ако е тоа тогаш така, навистина јас сум заинтересиран конечно овој пат да знам колкав е бројот на вработените во јавната администрација и колку изнесува висината на платите или вкупната маса на платите што исплаќаат за јавните службеници во Република Македонија, односно за јавната администрација, колку чини, колку дел опфаќа од Буџетот на Република Македонија? 

Второ, ако навистина транспарентно се трошат парите и знаеме точно дека со тие пари ако замаат луѓето плата, треба да бидат сервис на граѓаните. Каков е квалитетот на услугите на овие луѓе што ние ги плаќаме, тогаш пак ќе бидеме разочарани, ама уште повеќе ќе бидеме разочарани ако не знаеме во земјата колку луѓе седат дома, а примаат плата. Ние прашувавме. Владата уште не е во состојба да ни каже колку административци седат дома, чекаат на 58 или 60 години прво вработување млади соработници, кариера во животот чекаат на дотичното работно место. Каква кариера со почеток на вработува на 58 и 55 години? Меѓутоа исто така, не знаеме колку пари примаат овие, колкава плата. Колкав е износот на овие луѓе што седат дома, а примаат плата, а со тие пари се разбира можат или луѓето ако бидат распоредени мора да бидат продуктивни и се разбира можат да служат на граѓаните. Исто така, приметив во Буџетот на Република Македонија не најдов навистина ставка каде што Република Македонија покажува некои податоци колку има ненаплатени долгови или едноставно има кон некои добавувачи кои имаат обврска кон добавувачите за минатата година. Тие податоци навистина во буџетот не може да видите. Исто така, погледнав на страна 75 од буџетот, видов дека за рамномерниот регионален развој со закон се одвојува 1% годишно за сите овие 8 региони. Владата е должна да ги одбие тие пари за да се обезбеди овој рамномерен регионален развој. Минатата година тоа било 1,6%, а оваа година предвидува 1,9 милиони евра, што значи 45 пати помалку од тоа што е предвидено со закон. Ова е еден типичен пример на непочитување на законот од страна на Владата, како всушност и со извештајот за завршната сметка за 2012 година. Владата може да гази закон, Устав меѓутоа никој не одговара, но ако тоа го направат граѓаните тоа за жал, тоа скапо ќе ги чини. 

Исто така во буџетот не најдов една ставка за Скопје 2014 година, не е можно. Од каде се покриваат овие големи трошоци, навистина е многу, ако можам да речам тајно, нетранспарентно, а луѓето сакаат да знаат како се обезбедуваат овие средства за Скопје 2014 година. Никој од пратениците не се доведе и навистина не верувам дека еден од пратениците може да даде некој одговор, затоа што нема што да види во буџетот. 

Сега ќе се вратам на образованието. Се вели дека во текот на 2014 година активностите на Министерството за образование и наука ќе бидат насочени кон подобрување на квалитетот на образованието и науката, преку спроведување на стратегија и реформи во образованието и науката, осовременување на образовниот систем и науката, со цел да се обезбедат компетенции потребни за пазарот на трудот и развој на економијата. 

Почитувани пријатели, дали вие сте отишле во Источна Македонија да видите под кои услови учат Турците?  Ова навистина е ноторна лага што пишува овде. Тие немаат учебници, немаат компјутери, компјутер за секое дете, по десетти пат зборувам овде за тоа. Никакви услови немаат за школување. Тие не можат да се носат со конкуренцијата со ниту еден. Завршуваат петто одделение не ја знаат таблицата за множење. Тие дома не виделе компјутер, а камоли да се вклучат во овие информациско комуникациски технологии, не е можно. Јас за мене сметам дека  еден посебен однос на Владата спрема Турците од тој дел, затоа што сака да ги користат како физички работници, тоа е не префатливо. Никогаш нема да прифатам и се разбира максимум со наши услови да тие луѓе кои навистина се лојални и докажани и верни граѓани на Република Македонија, да можат да се носат во конкуренција со сите други во земјата. 

Од ова говорно  место  пак,  одговорно   барав 10 000 евра за вода. Властите 10 000 евра не можат да обезбедат за едно село каде живеат Турци тука,  нема никој со сила да ги однесе и нема никој под тие услови да живеат, ама тие живеат затоа што таму се родени. Замислете, наместо Владата да излезе во пресрет на едно вакво барање, една коцкарница, не сакам да и го спомнам името, за да не биде реклама, се најде на лице место и помогна и сега луѓето имаат вода. Таа коцкарница ја сметаат за Влада, за држава, затоа што тој им излегол во пресрет, не властите на кои им плаќаат даноци, доприноси и сите работи во Република Македонија. 

Преклани барав да се обезбеди едно училиште во селото Шашевали, Штипско, никој не сакаше д слушне. Меѓутоа оваа година без трунка на срам министрите од Министерството за образование одат заедно со тика сечат, тика за два месеци направи тука училиште, навистина современо, нема во тој дел такво училиште и даде во употреба, овие одат да се китат да сечат лента, наместо да се срамат зошто не можат за 40 000 евра да градат едно такво училиште. Такви примери можам да набројам многу. Не сакам да ви досаѓам, но навистина односот спрема Турците воопшто не е задоволителен. Овие се само неколку примери сега ќе ги читам и другите работи, но навистина не е прифатливо. Не можам да прифатам и да се согласам. Земете го буџетот од првата страница до последната страница, не можете ништо да најдете за Турците во Република Македонија, освен овие редовните исплати за платите. Некој капитален објект не може да стане збор. Еве театарот Националниот театар за Турците, 8 години се гради, никако да почнете. Министерката на колегата Асиби, уште во 2011 година му вети, да почнува оваа година, идната година, не знам, незавршени, не знам какви имотни правни односи и се разбира ништо не заврши и уште сега 2013 година ќе заврши. Вие треба само да почнете, а турската страна ќе почне да гради. Инаку, кога е тика, турската страна, навистина Агенцијата за соработка на Република Турција во Македонија гради многу работи, без разлика дали се работи за Македонци, Албанци, Турци, Роми, Власи. Тие го опремуваа комплетно судот во Тетово, не затоа што има таму Албанци, туку за државата. Го опремуваат комплет МАНУ, вие 50 години не сте се сетиле да поправите ништо, тие ќе опремуваат, не зборувам за висината на средствата, колку мостови, колку училишта, училишен прибор, компјутери, а никако не зборувам за нивниот допринос, за заштита на спомениците, заедничките вредности од културата во Република Македонија. За жал, има уште многу други работи да се каже, меѓутоа времето е такво да не можеме све, еве ќе набројам. Јас добив одговор од министерот за образование дека во Република Македонија има 1676 ученици кои учат во гимназија и слични средно школски паралелки. Замислете, освен учебниците по турски јазик од средно немаме никакви учебници. Како вие замислувате ние без учебници да се носиме со конкуренцијата и не можете да одвоите 250 000 евра за учебници за Турците од средно образование, а можете три врби на Вардар да купите за 250 000 евра, или да направите од 12 милиони панорамско тркало што можеби и сигурен сум, ако вложите во една година сите проблеми на Турците од инфра структуниот карактер во Источна Македонија ќе ги завршите. Исто така, пред две години Недим Рамизи не е тука, ме лажеше за спортската сала во основното училиште Ата Турк дека ќе се обезбедат средства од Светска банка, еве три години нема ништо. Спортска сала во гимназијата Гостивар 8 години стои како руина и страв ви е да се шетате таму, а не да учите. Ова се навистина работи кои не ми даваат за право да гласам позитивно за овој буџет. 

Трајко Вељаноски: Благодарам.

Колеги пратеници, само да констатирам. Согласно договорот што го направивме и согласно член 68 став 4 од Деловникот на Собранието ќе продолжиме и после 18,00 часот, со завршување на следниот говорник, госпоѓа Анастасова Станка, но претходно да завршиме со репликите. 

Има реплика госпоѓа Карапетрова Светлана, повелете. 

Светлана Карапетрова: Благодарам претседателе.

Јас на колегата Ердоган сакам да му поставам неколку прашања и ме изненади што се осврна на оваа тема, посебно за 24 декември. Мислам дека посебно пратениците од опозицијата не треба да го спомнуваат 24 декември, за да се заборави срамот кој го направија тој ден, меѓутоа јас нешто друго би го прашала. Зошто тој не се врати наназад и дали се сеќава на состојбите кои беа нотирани на Комисијата за финансирање и буџет каде што се вршеше терор врз членовите на Комисијата, каде што се сакаше да се дестабилизира состојбата, каде што најмалку беа во функција да ги одбранат амандманите, туку да се испровоцира состојбата, да се дојде на власт по било кој начин, а не беше тоа буџетот кој требаше да го разгледуваме. 

Јас и друго би ве прашала колега. Велите да ви се извини господинот Трајко Вељаноски, претседателот на Собранието на сите вас, а за што да ви се извини? За ова? Сите качени на маса на собраниската маса во поход физички да се пресметате со претседателот на Собранието. Вака ли вие сакате да дојдете на власт? Преку власт, да вака ли вие сакате да дојдете на власт со физичка пресметка, бидејќи не можете со легални избори и легитимни да дојдете на власт. Не господине Ердоган Сарач, оваа власт има легитимитет да ги застапува граѓаните бидејќи ги добила изборите на легитимен начин. Има проекти кои се содржани во буџетот. Сакам да ве запрашаме едно нешто, дали нема да гласате за средствата кои се издвоени за клиничката болница во Тетово кое што е регионален дијагностички центар, каде што конечно треба да се заврши проектот и каде што има издвоено најголема опрема до сега. Дали нема да  гласате за патниот правец Тетово-Пирок-Боговиње- Гостивар? Дали нема да гласате за патниот правец Маврово брана Ски центар - Брана. Дали овие проекти нема да ги подржите. 

Јас сметам дека сте од таму и треба да ме подржите мене, бидејќи знаеме дека сите проекти кои Владата ги вети, дека се реализираат. Дали нема да ги подржите покачувањата на пензиите, на социјалните трансфери и на платите? Мислам дека грешка правите. Во однос на училиштата кои се од Турска националност сакам да ви кажам дека работев во училиште каде што имаше паралелки на турски јазик. Со голема почит спрема децата кои се изјаснија да учат на турски јазик и се чинат сите напори да им се преведуваат книгите и да можат соодветно да парираат на учениците кои учат во тоа училиште. Тоа е многу реномирано училиште каде што имаат можност и Турците на свој мајчин јазик да се дошколуваат. Затоа би ве замолила, Владата се прави, можностите се тие, меѓутоа народот знае дека го прави најдоброто во интерес на сите граѓани. Јас само ве замолувам, еве мојата прилика да ја искористам едногласно да го донесеме буџетот, бидејќи ова е буџет на сите граѓани и затоа подржете го за да не се срамите еден ден. 

Трајко Вељаноски: Благодарам.

Госпоѓа Демири Креци Фламуре има реплика, повелете. 

Од каде да знам. Пријавувајте се.

Ердоган Сарач има контра реплика, повелете. 

Сарач Ердоган: Почитувана Карапетрова, навистина ми е жал за една дама да кажам, како не ви беше срамота кога аплаудиравте? Таа слика да ја кажете. 

Јас одговорно тврдам, вам да ви правеа така, јас ќе се качев на тоа место. По 10 полицајци не влечеа. Каде е видено и кажете ми еден пример во светот дека пратениците се бркаат од своето работно место. Зошто вие, баби и жаби мешате. Зошто не кажувате кој учебник сте го направиле до сега на турски јазик на Турците? Колку години? Што ќе кажете кога не знаете, јас знам подобро од вас. 

Второ, кој го удри Вељаноски, се качија тука, некој го пипна Вељаноски? Дали некој нека каже. Ама јас имам документ од лекар имам дека сум физички нападнат, ама не дигам врева. 

Трајко Вељаноски: Благодарам.

Госпоѓа Демири Креци Фламуре има реплика, повлете. 

Фламуре Демири Креци: Почитуван колега Сарач, внимателно ја слушав вашата дискусија и имаме една предност од лани оваа година што оваа година ни се даде простор за буџетот за 2014 година, да можеме да дебатираме и да дискутираме и да укажеме на аномалиите на овој Предлог буџет. Исто така има уште една позитивна страна што оваа година барем новинарите имаат можност да не следат и да ја видат реалноста што се случува и каков е буџетот. 

Спомнавте за Парламентот на Република Турција. И, јас имам прилика редовно да го следам Парламентот преку кабловскиот оператор што го имаме и се е токму како што нагласивте дека може и слободно да кажам дека не е убаво да се спореди Македонија со Турција кога Турција навистина има зачекорено толку напред што таа е Европа во себе и Европа сама по себе и можам да кажам повеќе од самата Европа. Имав прилика  оваа година да отидам во Турција и да видам со какви огромни чекори, чекори таа држава напред и колку има постигнато во сите области. 

Спомнавте за училиштата, се согласувам. Јас од тоа што го подвлековте за тоа какви се условите на учениците Турци во Источна Македонија и тоа не само во Источна Македонија туку и во Западна Македонија и во Гсотивар и насекаде состојбата на овие ученици ја знаеме затоа што доаѓаме од истиот регион гравитираме во Гостивар каде што има и едно основно училиште и целосно е турско, мешано е, Меѓутоа сепак најголемиот процент се турски ученици, знаеме во какви услови тие учат, немаат ниту спортска сала. Исто така се согласувам и тоа што го кажавте дека гостиварската гимназија години по ред функционира без спортска сала. Само би ви кажала една работа. Имаме еден статистички податок од Заводот за статистика за 2012 година податоци дека Турци во основните училишта има 9034 запишани, а во средните училишта бројот, јас се согласувам со она што вие го кажавте ова се бројките од статистика, бројот е поголем 2941 ученик, од кои што 1635 се машки, а 106 женски. Значи бројот на турски ученици е 2941 во 2012 година и за жалење е  да се каже дека овие деца како и сите други етнички заедници, меѓутоа и Турците и Албанците се без учебници од кои што треба да учат. Благодарам.

Трајко Вељаноски: Благодарам.

Господинот Сарач Ердоган има контра реплика, повелете.

Ердоган Сарач: Благодарам почитувана колешке, да кажам и јас нешто затоа што навистина сметам дека знаат. Не можам  да го подржам буџетот затоа што можам да и одговорам и нешто друго на госпоѓата Карапетрова. Само да кажам во каква држава живееме. Еве вчера во Турција 3 сина на три значајни министри беа затворени. Ама таму Јавниот правобранител не молчи, да е син на претседател на Владата законите мора да функционираар. Замислете на министерот за внатрешни работи синот е затворен заради перење на пари. може ли тоа во Македонија да се случи. И затоа јас не барам многу. Не е можно, ги слушав баш напротив,овие што имаат кривични пријави ги кријат на тој начин и стануваат подржувачи, поданици на власта наместо да кажат, да го заштитат законот. мене ми е интенцијата навистина Македонија да биде правна држава и да функционира правото што ќе важи за сите подеднакво. 

Трајко Вељаноски: Благодарам.

Последниот говорник за денес госпоѓата Анастасова Станка, повелете.
Станка Анастасова: Почитувани граѓани на Република Македонија, почитувани колеги, заменик  министер за финансии.

Уште пет дена не двојат од црниот понеделник 24 декември, едногодишен помен ќе наврши денот кога во Република Македонија беше погребана демократијата. Тој ден никој во Република Македонија не смее, но и не може да го заборави. Во 2006 година Никола Груевски пред да дојде на власт на граѓаните на оваа држава им вети 8 милијарди евра инвестиции. После осма година од нивното владеење еве што добивме 7 милијарди евра повеќе потрошени од оваа власт од било која друга до сега, па и сите вкупно заедно. Секоја година пред донесувањето на буџетот велиме дека овој буџет е гломазен, најголем до сега, но Владата наместо да го сфати тоа добронамерно за сите граѓани, напротив секоја наредна година планира но и троши се поголем буџет, како да нема крај на ова лудило. Ако видиме што ни донесе оваа Влада, осма година по ред поради лошата економска политика на човекот кој се најавуваше како економски реформатор на оваа држава, од кои што голем дел од граѓаните очекуваа економски бум ние добивме прво место по мизерија во светот. Македонија на прво место лидер по мизерија во светот, нема погоре од нас, најсиромашни во светот. Што добивме друго. над 62% од граѓаните не можат да си ги задоволат семејните потреби со месечни приходи, над половина од целото население во државата. Затоа Македонците се меѓу најнесреќните во светот. Знаете што е жалното? Што сме во друштво во Палестина, Конго, Етиопија, кај гладните, онаму каде што има војни, кај најсиромашните во светот, група на африканските земји. тоа ние не треба да го кажуваме на граѓаните. Тие само го чувствуваат, но морам овде да го кажам бидејќи сме преокупирани со фалењето не само на власта, туку и на пратениците од власта дека никогаш подобро не се живеело во нашата држава. Но податоците и реалниот живот покажуваат сосема друга слика. Зошто живееме така лошо. затоа што оваа власт вложува во непродуктивни расходи, безмилосно ги троши народните пари и забрзано, безмилосно ја задолжува нашата држава, задолжени се неколку наши  поколенија понатаму. Иронијата да биде поголема во своето експозе министерот Ставрески кажа дека овој буџет многу добро ќе се одржи на социјалните случаи односно ќе има зголемување на социјалните надоместоци. Да го прашам еве заменикот министер е овде, 300 до 500 денаро зголемена социјална помош месечно. Дали треба некој да се радува на 1000 уште 300 денари можеби ќе им се чини и многу на тие луѓе, но тие ќе немаат ниту за леб. Да не зборуваме за делот што треба да го добијат за енерегетска сиромаштија кои што касни веќе половина година. така велат социјалните случаи не им се исплаќа редовно. За социјални станови па нека се опростат бидејќи овој буџет за 2014 година одвоени се само 23 милиони денари. Тоа се околу 400 илјади евра. Нека каже некој колку станови може да се изгради со таа одвоена сума за социјалните случаи во Република Македонија и потоа ќе играат лото кој ќе добие, кој ќе има среќа, во држава, се надевам од околу два милиони жители. 

Министерот Ставрески исто така рече дека овој буџет исто така добро ќе им дојде на земјоделците бидејќи се предвидени 140 милиони евра за субвенции во земјоделието. СДСМ секогаш ќе ги подржува субвенциите, но да отидат во рацете на правите земјоделците и во вистинско време кога им се најпотребни. Но никако власта да признае дека само половина од земјоделците можеби добиваат субвенции, каде се другите половини. Не добиваат ниту денар субвенции. Тие не се сеуште исплатени, и тоа еден голем дел за 2011 година, за 2012 најмалку уште на половина не се исплатени, за 2013 година ниту денар, на ниту еден земјоделец. Ајде да се потсетиме, пред донесувањето на буџетот во ова Собрание како не напаѓавте, како организиравте штрајкови на лажните земјоделци, да штрајкуваат против нас опозицијата бидејќи ние сме биле против да се донесе буџетот и тие нема да земат субвенции за 2013 година. Зошто сега не им кажете дека за 2012 година не сте им ги дале субвенциите, ама помина годината. Каде отидоа парите во буџетот од 2013 година определени за субвенции, каде се. Сега овие пари се планирани за 2014 година. кога ќе ги добијат земјоделците. Во 2018 година? можеби никој не знае, не верувам, јас се надевам дека ќе ги добијат во 2014 година, но не може, немате пари. Владата ги троши на други работи кои што не се во корист на граѓаните. 

Сега да видиме четвртата поента која што сакаше министерот Ставрески да ја каже, кому ќе користи  овој буџет. Тоа се петпроцентното покачување на пензиите, на пензионерите. Но зошто Ставрески не сака да признае дека 4,5,6 пати не знам колку пати одложуваше усогласување на пензиите. И велите со тоа не се намелени пензиите, ќе им го зголемиме за 5%. Ајде да земеме колку пати по 5%  им е скратено усогласувањето на пензиите, кој знае до кој процент ќе дојдеме. Па нели е тоа е еден вид одземање од џебот на пензионерите, но сега претставувате како награда им давате 5%. Тие 5% уште пред две години требаше да ги добијат. Со усогласувањето  2 пати годишно. Но тоа усогласување постојано се одложува, нов закон се донесе и постојано се одложува. Како и наплатите на вработените во јавниот сектор. Јас се секавам неколку пати кога дојде времето  според законот се направи покачување или усогласување на платите на администрацијата се донесува нова измена на тој закон  и само се менуваат годините, се одложува. Еве на пример минатата година имам стенограм во декември 2012 година кога се донесуваше Законот за исплата на плати на административците. Колегата Миле Пачемски рече вака, Законот вели дека покачувањето за 5% на платите во јавната администрација  ќе се случи од први декември 2013 година. Имаме одложување, наместо декември оваа година за декември идната година  2013 година. Затоа што во европа и во светот постои една голема економска криза и тоа е главната причина и фактор зошто имаме одложено покачување на платите во јавната администрација. Тоа беше петто одложување. Сега оваа година го имавме пред некоја недела шестото одложување на покачување на платите на администрацијата. Но на истата седница, пред една година кога се смени датумот за покачување на платите наместо во декември 2013 година да биде одложено, на истата седница колегата Миле Пачемски видете што најави, колку оваа Влада ги лаже граѓаните сега ќе ви биде јасно од неговите зборови ова е всушност стенограмот од таа седница. „Колеги пратеници законот за кој што зборуваме, а тоа е покачување од 5%  на платата на административците кој што се одложи предлага да имаме одложено покачување на платите во јавната администрација за 5% од први декември 2013 година“. Со законот не се вели дека имаме намалување на платите, видете каде е финтата, јасно ви е. значи нема намалување, но нема да им го дадат. Тоа нема да се спомене никогаш во Закон  на ВМРО ДПМНЕ, туку имаме одложено зголемување на платите за иднината година во декември. Замислете, тоа било одложено зголемување и ќе чекаат административците да го добијат тоа одложено зголемување. Но што  правиме еве сега пак се одложи тоа зголемување. Па уште една, па уште една до кога, а видете колку бил видовид колегата Миле Пачемски. Мора да сме искрени, сериозни ако во таа  2013 година кризата повторно биде така како што е и тогаш, ќе може многу реално да дојде до повторно одложување на порастот на платите. тоа е сосема нормално, од тоа не треба да бегаме, тоа е реалност. Овој стенограм пред една година кога се направи петтото одложување на покачување на 5% на платите на административиците. 

Почитувани граѓани, дали ви е јасно дека оваа Влада ја користи секоја година истата лага, чекајте до година, па чекајте уште една година, има економски кризи, па нели заврши економската криза. тука ви е потребна економската криза кога треба да ги покачите платите. но кога се работи за Проектот „Скопје 2014“ е таму нема криза. Таму власта не знае да штеди. Ајде да видиме што велат странците за овој проект, Проектот „Скопје 2014“. Дали оваа овласт знае да штеди. Германскиот Шпигел Скопје го гледа како град на историски кич, за кој што се фрла огромно богатство  додека земјата се наоѓа во длабока економска криза. Тоа го велат странците. Но, ајде да видиме нашата Влада како го распределила буџетот како ги распределила народните пари. Замислете буџетот за здравство најпрво би сакала на него да се осврнам во стапката за вакцини односно за имунизација на населението намалени се средствата од 270 на 240 милиони денари. Во 2013 година за имунизација на населението било одвоено 260 милиони денари, сега 240 милиони денари. Ако се земе во предвид дека имаме нова вакцина ХПВ која што навистина чини многу пари и ако ја одземеме оваа сума за ХПВ вакцината ќе заклучиме дека за претходните усталени задолжителни вакцини кои што се неопходни за малите деца како што се полио, голема, мала сипаница, пертусис итн, полио миолитис ќе видиме дека за многу голем дел од овие финансиски средства се намалени за набавка на вакцините. Знаете зошто? Најверојатно Владата добива сега поевтини вакцини, затоа што кога се работи за здравство на Владата на тендерите во јавните набавки најмногу поени носат ниските цени околу 65 бода, додека кога се однесува на рекламите 65 бода носи квалитетот. Затоа се сомневам во се што оваа Влада ќе набави во делот на здравството посебно на делот на вакцини. Дека оваа Влада навистина вели дека вложила во здравството, а јас ќе речам ги лаже луѓето, министерот вчера мислам во некоја реплика на колегата Марјанчо рече дека ги намалиле цените на лековите, но не кажа дека ги намалиле референтните цени на лековите. Тоа значи намалена е цената која што треба Фондот за здравствено осигурување да ја плати за еден лек од 100% колку што навистина чини тој лек. Знаете што значи тоа? Поевтина цена за Фондот, но поскапа партиципација или повисока цена за пациентот, за граѓаните, граѓаните се радуваат на поевтинување на лековите, но не знаеја тоа поевтинување се  однесува на заштеда на пари во Фондот за здравствено осигурување, а не заштеда по џебот на граѓаните и еве каде се гледа тоа: ако во 2008 година за лекови биле одвоени, ова е официјален извештај од Фондот за здравствено осигурување за 2012 година во 2008 година биле потрошени 300 милиони денари за лекови, во 2012 година само 100 милиони денари, замислете, значи 1/3 само 2/3 ги снемало. Фондот заштедил 200 милиони денари. Кој ги платил тие пари, се разбира граѓаните, пациентите. Затоа кога ќе речат дека е нешто добро ќе се намалува, ќе поевтинува. Ве молам почитувани граѓани да процените добро дека е тоа помалку трошоци за власта, а не за граѓаните. Одиме понатаму. Пензионерите ги носат на бањско лекување, така. Еве еден факт исто така Извештај од Фондот за здравствено осигурување на Република Македонија за 2012 година констатирано од самата институција официјален документ, на медицинска рехабилитација бројот на осигуреници кои го оствариле правото на медицинска рехабилитација во 2007 година биле 5.124 лица. Знаете ли колку има во 2012 година, половина 3.600 лица. Е, овие пари кои што биле заштедени овде кај болните каде што е неопходна медицинска рехабилитација се вели после болест, тие луѓе, голем дел од овие што имале право поради дијагноза сега им се скратени правата или не можат да набават документи на половина се скратени. Со тие пари, па ќе издржи оваа Влада 10 илјади пензионери по партиски клуч или не знам на лото одбрани да ги прати на бањско лекување. Многу паметна Влада. Наместо да има 200 илјади кои што болни и стари лица ќе одат на медицинска рехабилитација на бањско лекување, тие ќе ги задоволат пензионерите со рекламите ќе кажат дури 10 илјади ќе пратиме оваа година, наредната уште 10 илјади, ама 10 години треба да поминат за да стигнат 200 илјади колку што тие за четири години им го скратиле правото. Ете тоа е вистината за оваа власт. Од една страна ви дава од друга страна пет до десета пати повеќе ви зема, но ги претставува во медиумите како подарок да ви дале како од дома нешто да донеле без разлика за што се работи, дали за лекови, дали за плата, дали за леб. Одиме понатаму. Бидејќи ми измина времето би сакала малку повеќе да кажам за здравството. Еве, 574 илјади евра само за рекламирање во здравството во септември. За 2-3 реклами и тоа најморбидните за абортус, замислете кампањата спотот за абортус беше забранет од Советот за радиодифузија. Владата што направи? Само малку го прикри звукот и малку сликата и продолжува тврдоглаво со морбидните спотови да ги вознемирува граѓаните. Да не зборувам за лекување во странство за 200 евра. Срамота, срамота за таква реклама со погреби, со ковчези, тоа ли е нешто што треба да го гледаат и малите деца. Морбидни реклами зошто се трошат парите. Тие пари употребете ги за повеќе лица да се лекуваат во странство. Не стигнав да кажам колку амандмани имам поднесено затоа што азбесната завеса во старо-новиот театар кој чини веќе над 42 милиони евра е поважна, чини пола милион евра е поважна ако и таа е штетна од азбест е направена е поважна за промена на азбесните цевки во Свети Николе и средување на хемиското загадување на Браната Злетовица од која што пијат вода моментално само градот Свети Николе а ќе биде наменета за 120 илјади жители. Осумте амандмани кои што лани беа прифатени мои од министерот ниту еден не е реализиран и затоа граѓаните нема да веруваат, еден сега ми беше прифатен, јас не верувам дека ќе биде направено, а тоа е канализационен систем во село  Горобинци  бидејќи излажаа за осумте амандмани меѓу кои и канализационен систем во село Горобинци кој што се уште абер нема да се направи, а министерот веќе заборавил дека го прифатил амандманот. Благодарам. 
Трајко Вељаноски: Благодарам. 

Колеги пратеници тука ја прекинувам седницата, продолжуваме утре со истава оваа седница во 11,00 часот со господинот Наџи Џелили. Благодарам.

(Седницата прекина во 18,42 часот)

